
ወሰን ተሻጋሪው ... ወደ ገጽ 4 ዞሯል

ዮርዳኖስ ፍቅሩ 

ዜና ትንታኔ
  በተለያየ ጎራ የተሰለፉ የፖለቲካ ልሂቃን መሠረታዊ 

በሚባሉ ሀገራዊ ጉዳዮች ላይ ተቀራርበው እንዲነጋገሩና 
ገንቢ የሆነ ሀገራዊ አቋም እንዲይዙ ማድረግን ዋነኛ 
ዓላማው ያደረገው የኢትዮጵያ ሀገራዊ ምክክር መሠረታዊ 

አጀንዳዎችን በመለየት ሂደት ላይ ይገኛል፡፡ ምክክሩ 
አለመግባባትን ያረግባል፣ በሕዝቦች መካከል መተማመንን 
ይፈጥራል፣ ወደ ዘላቂ ሠላም ያሻግረናል ብሎም ትኩረታችን 
ሙሉ በሙሉ ወደ ልማት እንዲሆን መንገድ ይከፍትልናል 
በሚል ብዙዎች ተስፋን ጥለውበታል፡፡ 

  የምክክር ዓላማ ምንጊዜም የሃሳብ ልዩነትን ወደ አንድ 
ማምጣት ሳይሆን፣ ይልቁኑ ለሀገር ይበጃል የምንለውን 

ሃሳብ ለመውሰድ፣ አቋሜ ብለን አጥብቀን የያዝነውን 
አብሮ ለመኖርና ለሠላማችን ስንል  ከእኔ ይልቅ አንተ 
የምንባባልበትን የመደማመጥና መከባበር ባህል ለማዳበር 
እንደሚረዳ ምሁራን ይናገራሉ፡፡ 

  እንደ ኢትዮጵያ ላለች የሥልጣኔ ቁንጮ ላይ ለነበረች፣

ፈተናዎችን የሚያሻግሩ መንገዶች

የምክክሩ ፈተናዎችን... ወደ ገጽ 4 ዞሯል

የምክክሩ ፈተናዎችን... ወደ ገጽ 4 ዞሯል

ሞገስ ጸጋዬ

ኢትዮጵያ በያዝነው በጀት ዓመት ከበርካታ የአፍሪካ፣ 
አውሮፓና እስያ ሀገሮች ጋር የንግድና ኢንቨስትመንት 
ጉባዔ አዘጋጅታለች፡፡ ከጉባዔው ማግስት ጀምሮ 
በርካታ የውጭ አልሚዎች በኢትዮጵያ በተለያዩ መስኮች 
ተሠማርተዋል፡፡ ይህም ኢትዮጵያ ከሌሎች ሀገራት 
ጋር ያላትን ዲፕሎማሲዊ ግንኙነት ከማሳደጉም በላይ 
ለበርካታ ዜጎች የሥራ እድል ለመፍጠር አስችሏል፡፡ 

በሌላ በኩል መንግሥት የውጭ አልሚዎችን ለመሳብ 
ከፖሊሲ ማሻሻያ ጀምሮ በርካታ ምቹ ሁኔታዎችን 
ፈጥሯል፡፡ አልሚዎችም  ኢትዮጵያን ተጠቅመው 
ከአፍሪካ ገበያ በቀላሉ ተጠቃሚ እየሆኑ ነው፡፡ ኢትዮጵያ 
ካላት የጂኦፖለቲካዊ አቀማመጥ አንጻርም ምርቶችን

አዲሱ ገረመው

የወጣቶች ወሰን ተሻጋሪ በጎ ፍቃደኞች  
ተግባር የሕዝቦችን አብሮነትና አንድነት 
እያጠናከረ መሆኑን የሴቶችና ማህበራዊ 
ጉዳይ ሚኒስቴር  ከሰሞኑ አስታውቋል፡፡

ይህ ወጣቶችን በማስተባበር በሰላምና 
ሀገር ግንባታ ላይ የሚያተኩረው ወሰን 
ተሻጋሪ የበጎ ፈቃድ አገልግሎት በመላ 
ሀገሪቱ ተግባራዊ እየተደረገ ነው፡፡ 

ለመሆኑ ይህ አይነት የወጣቶች 
ተሳትፎ የበጎ ፈቃድ አገልግሎት ምን 
ለውጥ አመጣ?

በሰላም ሚኒስቴር የብሄራዊ በጎ 
ፈቃድ አገልግሎት መሪ ሥራ አስፈጻሚ 
አቶ ገመቺሳ ኢቲቻ እንደሚሉት፤  
የወጣቶች ወሰን ተሻጋሪ መርሃግብር እንደ 
ሀገር ከፋፋይ ዝንባሌዎች ማስቆምን እና 
ብሔራዊ አንድነትን ማስቀጠልን ዓላማ 
አድርጎ የሚካሄድ ነው፡፡ 

የበጎፈቃድ አገልግሎቱ ከዚህም 
ባሻገር ማህበራዊ ትስስርን በመፍጠር፣ 
ማሕበራዊ መስተጋብሯ የተሟላና ሰላሟ 
የተጠበቀ ኢትዮጵያ እንድትኖር ያግዛል 
የሚሉት አቶ ገመቺሳ፤ ዘላቂ ሰላሟ 
የተጠበቀ ኢትዮጵያን ለመገንባት ዓይነተኛ 
ሚና እንዳለው ይጠቅሳሉ፡፡

በተለይ ይህ መርሃግብር ለብሔራዊ 
መግባባት እና ዘላቂ ሰላም መከበር 
የማይተካ ሚና ያላቸውን የማኅበረሰብ 
ክፍሎች በተለይም ወጣቶችን ማዕከል 
ማድረጉ ለተግባሩ ተጨማሪ ዕሴት 
እንደሚያጎናፅፈው ያስረዳሉ፡፡

ወሰን ተሻጋሪው  
የበጎ ፈቃድ 

ዐሻራ 

የኢኮኖሚ ማሻሻያው ለውጭ አልሚዎች
 የፈጠረው ምቹ እድል  

ዳግማዊት አበበ

  አዲስ አበባ፡- በዘንድሮ የመኸር እርሻ ከዘጠኝ ነጥብ 
አምስት ሚሊዮን ሄክታር በላይ መሬት በዘር መሸፈኑን 
የኦሮሚያ ክልል ግብርና ቢሮ አስታወቀ፡፡ ከዚህ ውስጥ 
አንድ ነጥብ አምስት ሚሊዮን ሄክታሩ በሩዝ ልማት 
የተሸፈነ መሆኑም ተገልጿል፡፡
  የኦሮሚያ ክልል ግብርና ቢሮ ምክትል ቢሮ ኃላፊ አቶ  
በሪሶ ፈይሳ ለኢትዮጵያ ፕሬስ ድርጅት እንደገለጹት፤ 
የክረምት ወቅቱ በክልሉ ዘር የሚዘራበት፣ የማሳ ዝግጅት፣ 
እና የሰብል እንክብካቤና ቁጥጥር  የሚደረግበት ነው፡፡ 
  በዘንድሮ የመኸር ምርት ዘመን በክልሉ 10 ነጥብ 
ስምንት ሚሊዮን ሄክታር መሬት ለማረስ ታቅዶ ወደ 
ሥራ መገባቱን የሚያነሱት አቶ በሪሶ፤ በአሁኑ ጊዜ 10 
ነጥብ ሶስት ሚሊዮን ሄክታር መሬት ላይ ከተደረገው 
የማሳ ዝግጅት ዘጠኝ ነጥብ ስድስት ሚሊዮን ሄክታሩ 
በዘር መሸፈን ተችሏል፡፡ በክልሉ በዘንድሮው የመኸር 
ምርት ዘመንም  ከ337 ሚሊዮን ኩንታል በላይ ምርት 
ይጠበቃል ብለዋል፡፡
  የኦሮሚያ ክልል የግብርው ዘርፍ እቅዱን ለማሳካት 

ካስቀመጠው ቀነ ገደብ አንጻር ሥራው በጥሩ ሁኔታ 
እየሄደ ይገኛል የሚሉት ምክትል ቢሮ ኃላፊው፤ የአረም 
፣ ተባይና የበሽታ ቁጥጥሩ  ላይ አመርቂ ውጤቶች እየታዩ 
ነው ሲሉም ተናግረዋል ፡፡
   እስካሁን ከበሽታ ጋር በተገናኘ የከፋ ችግር አላጋጠመም 
የሚሉት ምክትል ቢሮ ኃላፊው፤ በአንድ አካባቢዎች 
የግንድ እና ቅጠል ዋግ  የታየ ቢሆንም በኬሚካል ርጭት 
መቆጣጠር ተችሏል ብለዋል፡፡
  እንደ አቶ በሪሶ ገለጻ፤ ክልሉ ከሌሎች መደበኛ ምርቶች 
ባለፈ ዘንድሮ ሩዝ ምርት ላይ በትኩረት እየሠራ ይገኛል ፡፡ 
  የዛሬ ሶስት ዓመት ክልል የሩዝ ምርት በመቶ ሺህ 
ሄክታር ላይ ለማልማት አቅዶ ሥራውን መጀመሩን 
የሚያስታውሱት አቶ በሪሶ፤ ዘንድሮ አንድ ነጥብ አምስት 
ሚሊዮን ሄክታር መሬት በሩዝ መሸፈኑን ገልጸዋል፡፡
  የዘንድሮ አረንጓዴ ዐሻራ መርሃ ግብርን በተመለከተ 
በክልሉ አምስት ነጥብ ስድስት ቢሊዮን ችግኝ ለመትከል 
ታቅዶ እየተሠራ ነው ፡፡ በአንድ ጀምበር ችግኝ ተከላ 
መርሃ ግብሩም በክልሉ ከ520 ሚሊዮን በላይ ችግኝ 
ለመትከል ታቅዶ የጉድጓድ ዝግጅቱ ተጠናቋል ሲሉ 
ተናግረዋል፡፡

በክልሉ በመኸር እርሻ ዘጠኝ ነጥብ 
አምስት ሚሊዮን ሄክታር መሬት 

በዘር ተሸፍኗል
- አንድ ነጥብ አምስት ሚሊዮን ሄክታር መሬቱ በሩዝ 

ልማት የተሸፈነ ነው

ነፃነት አለሙ

አዲስ አበባ፡- ህብረተሰቡ ቆሻሻን አላግባብ ከመጣል 
ተቆጥቦ ለራሱም ሆነ ለመላው ህብረተሰብ ጤናና ለንጹህ 
አካባቢ መፈጠር የበኩሉን አስተዋጽኦ እንዲያበረክት 
ጥሪ ቀረበ፡፡ ያለአግባብ ቆሻሻን ከመጣል ጋር ተያይዞ 
በተሻሻሉ ደንቦች ዙሪያ ለህብረተሰቡ ግንዛቤ እየተሰጠ 
መሆኑ ተገለፀ፡፡

የአዲስ አበባ ደንብ ማስከበር ባለሥልጣን ሕዝብ 
ግንኙነት ባለሙያው  አቶ የምስራች ግርማ እንደገለፁት 
አለአግባብ ቆሻሻን በማስወገድ ዙሪያ የተሻሻሉ ደንቦች 
ተግባራዊ መደረግ ከጀመሩበት ጊዜ አንስቶ ከፅዳት 
አስተዳደር ጋር በጋራ በመሆን ለሚዲያዎች መግለጫ 
ከመስጠት ጀምሮ በየክፍለ ከተማውና በየወረዳው 
የንቅናቄ መድረክ በመፍጠርና ማህበረሰብ አንቂዎችን 
በማሳተፍ ግንዛቤ እየተሰጠ እንዳለ ገልፀዋል፡፡ 

እንደርሳቸው ገለፃ፤ ግንዛቤ የመስጠት ሂደቱ አልቋል 
የሚባል ሳይሆን ቀስ በቀስ የሚቀጥል እንደሚሆንና 
ርምጃ መውሰዱ ግን ደንቡ እስከፀደቀ ድረስ ተፈፃሚ 
እየተደረገ እንዳለ አብራርተዋል፡፡ 

  ባለሥልጣኑ ባለው ሃይል የቁጥጥር ሥራውን 
እየሠራ እንደሚገኝ ገልጸው፤ ነገር ግን የደንብ ማስከበር 
ባለሙያዎች መቶ አስራ ዘጠኙንም ወረዳዎች ያዳርሳሉ 
ማለት ስለሚከብድ ህብረተሰቡ የፅዳት ጠቀሜታው 
ለራሱ መሆኑን አውቆ ቢያግዝ፣ ቢተባበርና ጥቆማ 
ቢሰጥ የተሻለ ነው ብለዋል፡፡

የአራዳ ክፍለ ከተማ ፅዳት አስተዳደር ኤጀንሲ 
ፅህፈት ቤት ኃላፊ አቶ ተካልኝ በሻ በበኩላቸው 
በአንዳንድ ሰዎች ዘንድ ደንቡ የወጣው የኮሪደር ልማቱን 
ደህንነት ከማስጠበቅ አንፃር ብቻ እንደሆነ የማሰብ 
ዝንባሌ እንዳለ ገልፀው ነገር ግን በከተማዋ በሚገኙ 
የትኛውም ቦታዎች ላይ ተግባራዊ የሚደረግ ስለመሆኑ 

በክፍለ ከተማው ባሉ ወረዳዎች ግንዛቤ እየተሰጠ 
እንደሚገኝ አመላክተዋል፡፡ 

በተጨማሪም ደንቡ ቆሻሻ በመጣል እንጂ ኮሪደር 
ልማት ላይ ቆሻሻ በመጣል የሚል እንዳልሆነ ልብ ሊባል 
ይገባልም ብለዋል፡፡ 

ከዛ ውጪ በክፍለ ከተማው ከቆሻሻ አያያዝና 
አሰባሰብ ጀምሮ እስከ አወጋገድ ድረስ ቤት ለቤት ግንዛቤ 
እንደሚሰጥ ገልፀው በስምንቱም ወረዳዎች ባለሙያዎች 
ተመድበው ግንዛቤ የመፍጠር ሥራን እንደሚሠሩም 
ተናግረዋል፡፡

ማንኛውም ሰው ያመነጨውን ደረቅ ቆሻሻ 
ላለመቀጣት ብቻ ሳይሆን የራሱን ጤናና የአካባቢው 
ገፅታ ከመጠበቅ አንፃር ለይቶ በአግባቡ መያዝ እንዳለበት 
ጠቅሰው መረጃው ላልደረሰውና ላልተረዳ አካልም 
ግንዛቤውን መስጠት የሁላችንም ኃላፊነት መሆን አለበት 
ሲሉም መልዕክታቸውን አስተላልፈዋል፡፡

ህብረተሰቡ ቆሻሻን አለአግባብ ከመጣል  እንዲቆጠብ ባለሥልጣኑ አሳሰበ

በጋዜጣው ሪፖርተር 

  አዲስ አበባ፡- በኮምቦልቻ ከተማ አስተዳደር እየተከናወነ 
የሚገኘው ንጹህ የመጠጥ ውሃ ፕሮጀክቶች ግንባታ 
በተቀመጠለት ጊዜ እንዲጠናቀቅ ተጠይቋል። 
  በኮምቦልቻ ከተማ ነዋሪ የሆኑት ተናኘ ወርቄ እንዳሉት 
በከተማ አስተዳደሩ ያለው የውሃ  መስመር ለብዙ 
ዓመታት ያገለገለ ነው። በሚያጋጥም የመስመር ብልሽት 
ነባር የከተማው አካባቢዎች የውሃ መቆራረጥ ችግር 
ያጋጥማቸዋል። 
  እስከ አራት ቀን ድረስ ውሃ እንደማይገኝ ያነሱት አቶ 
ተናኘ፤ በተለይም ደግሞ ከፍተኛ ቦታ ላይ በሚገኙ 
አካባቢዎች ችግሩ  ይጎላል ብለዋል። 
  አሁን እየተሠራ የሚገኘው የውሃ ፕሮጀክት ችግሩን 
ይፈታል የሚል እምነት እንዳላቸው ገልጸው፤ 
በተቀመጠለት ጊዜ እንዲጠናቀቅ ጠይቀዋል። 
  የኮምቦልቻ ከተማ አስተዳደር ከንቲባ ሙሐመድ አሚን 
የሱፍ ፕሮጀክቱ በሰሜኑ ጦርነት እና በተለያዩ ምክንያቶች 
ሲጓተት ቢቆይም አሁን በጥሩ ሁኔታ እየተከናወነ ይገኛል 
ብለዋል። 
   ፕሮጀክቱ ተጠናቅቆ ወደ ሥራ ሲገባ አሁን ላይ ያለውን 
55 በመቶ የከተማውን የውሃ ሽፋን ወደ መቶ በመቶ 
እንደሚያሳድገው ገልጸዋል። ይህ ደግሞ እየጨመረ 
የመጣውን ማኅበረሰብ እና የኢንዱስትሪውን የውሃ 
አቅርቦት ችግር ለቀጣይ 20 ዓመታት ይፈታል ተብሎ 
ይጠበቃል።  "በ2030 ዓ.ም የውሃ ሽፋንን መቶ በመቶ 
ማድረስ" የሚለውን ሀገራዊ አቅጣጫም  ያሳካል  ብለዋል። 
  የኮምቦልቻ መጠጥ ውሃ እና ፍሳሽ ፕሮጀክት ተጠሪ 
መሃንዲስ ልመንህ ዋለ ፕሮጀክቱ በሰሜኑ የሀገሪቱ ክፍል 
ተከስቶ በነበረው ጦርነት፣ በቅየሳ እና በተቋራጩ ችግር 
ምክንያት ሥራው ሲጓተት  መቆየቱን ገልጸዋል። 
   በዚህም ዳግም ውሉን በማሻሻል 515 ሚሊዮን ብር 
በጀት ተመድቦ ከየካቲት/2016 ዓ.ም ጀምሮ ወደ ሥራ 
ተገብቷል። በ12 ወራት ጊዜ ውስጥም ይጠናቀቃል ተብሎ 
ይጠበቃል ሲሉ ገልጸዋል። 
  አሁን ላይ ከሚቆፈሩ አምስት ጥልቅ ጉድጓዶች አንዱ 
መጠናቀቁን ጠቁመው፤ የሌሎች ጥልቅ ጉድጓዶች የቁፋሮ 
ሥራ እየተሠራ እንደሚገኝ አብራርተዋል። 
  ከሁለቱ የውሃ ማጠራቀሚያ ጋኖች ውስጥ ባለ 500 
ሜትር ኪዩብ ጋን በመጠናቀቅ ላይ ይገኛል። ባለ 200 
ሜትር ኪዩብ ማጠራቀሚያ ደግሞ በግንባታ ሂደት ላይ 
ይገኛል ብለዋል። 
  ከጥልቅ ጉድጓዶች ወደ ማጠራቀሚያ ጋኖች የሚወስደው 
12 ኪሎ ሜትር የመስመር ዝርጋታ ሥራ እየተከናወነ 
እንደሚገኝም ገልጸዋል። ከውሃ ማጠራቀሚያ ጋኖች 
ወደ ማኅበረሰቡ ለማዳረስ ደግሞ 102 ኪሎ ሜትር የውሃ 
ማሰራጫ መስመር ዝርጋታ ሥራ የሚሠራ ይሆናል። 
እስከ አሁን የ52 ኪሎ ሜትር የዝርጋታ ቁሳቁስ ማቅረብ 
ተችሏል። ከዚህ ውስጥ ደግሞ 48 ነጥብ 5 ኪሎ ሜትር 

የመስመር ዝርጋታ ሥራ ተሠርቷል። አሁን ላይ አጠቃላይ 
ሥራው 48 ነጥብ 12 በመቶ መድረስ ቢኖርበትም 
በግብዓት አቅርቦት ችግር ምክንያት መድረስ የቻለው 28 
ነጥብ 7 በመቶ ላይ እንደሆነ ገልጸዋል። 
  በተቋራጩ የሚነሳው ክፍያ እንዲለቀቅ እየተሠራ 
መሆኑን ያነሱት ተጠሪ መሀንዲሱ ክፍያው እንደተለቀቀ 
ግብዓት እንዲያቀርብ እና ሥራውን በተቀመጠው ጊዜ 
እና ጥራት እንዲጠናቀቅ ይደረጋል ብለዋል። አጠቃላይ 
ፕሮጀክቱ ዘጠኝ ጥልቅ ጉድጓዶችን የሚያካትት ሲሆን 
አምስቱ የሚቆፈሩ፤ አራቱን ደግሞ የማገናኘት ሥራ 
የሚሠራ ይሆናል። ዘጠኙ ጉድጓዶች  ሙሉ በሙሉ ወደ 
ሥራ ሲገቡ  በሰከንድ 367 ሊትር ውሃ  ያመነጫሉ። 
ይህም አጠቃላይ የከተማውን የውሃ አቅርቦት በሰከንድ 
የማመንጨት አቅም ወደ 534 ሊትር ያሳድገዋል። ይህ 
የውሃ አቅርቦት መጠን እስከ 2030 ዓ.ም ድረስ 267 ሺህ 
ለሚሆን ሕዝብ የውሃ ፍላጎትን ማርካት ይችላል ተብሏል 
ሲል የዘገበው አሚኮ ነው።

በኮምቦልቻ እየተገነባ የሚገኘው 
የውሃ ፕሮጀክት በተቀመጠለት ጊዜ 

እንዲጠናቀቅ ተጠየቀ

ዜና

ገጽ 3

ታደሠ ብናልፈው

ኢትዮጵያ ለዜጎች አዳዲስ የሥራ እድሎችን  
በመክፈት ያለባትን የሥራ አጥ እዳ ወደ ምንዳ ለመቀየር 
እየሠራች ነው፡፡ መንግሥት በየዓመቱ  የሥራ አጥ  
ቁጥርን  ለመቀነስ በሀገር ውስጥና በውጭ ሀገር በሚሊዮን 
ለሚቆጠሩ ዜጎች የሥራ እድል እየፈጠረ  ቢገኝም ሀገሪቱ 
ካላት ግዙፍ የሥራ አጥ ቁጥር አንፃር ሲታይ እዚህ ግባ 
የሚባል አይደለም፡፡

በኢትዮጵያ ለሥራ አጥ ወጣቶች  አዳዲስ የሥራ 
እድሎችን በመፍጠር በኩል እንዲሁም  በሀገሪቱ ያለውን 
የሥራ አጥ እዳ ወደ ምንዳ ለመቀየር ምን እየተሠራ ነው? 
እየተፈጠሩ ያሉ የሥራ እድሎች  የሥራ አጥ ቁጥርን ምን 
ያል እየቀነሱ ነው? 

የሥራና ክህሎት ሚኒስትር ዴኤታ አቶ ሰለሞን ሶካ 
በሰጡት አስተያይት፤ ኢትዮጵያ 70 በመቶ የሚሆን 
አምራች ዜጋ አላት፡፡ ይህንን አምራች ዜጋ ወደ ሥራ 
በማሰማራት በኢኮኖሚ ተጠቃሚ ለመሆን  በሀገር 
ወስጥና በውጭ ሀገር ሰፊ  የሥራ እድል ለመፍጠር 
እየተሠራ ነው፡፡

በሀገሪቱ ያለውን የሥራ ቁጥር ለመቀነስ እየተሠራ 
ባለው ሥራ በ2016 በጀት ዓመት ለሶስት ነጥብ ሰባት 
ሚሊዮን ዜጎች በሀገር ውስጥ እንዲሁም ለሶስት መቶ 45 
ሺህ ለሚሆኑ ሥራ አጥ ዜጎች በውጭ ሀገር የሥራ እድል 
የመፍጠር ሥራ ተሠርቷል ብለዋል፡፡

  ኢትዮጵያ ከፍተኛ የሆነ ሥራ አጥ እዳ አለባት፤ 
ያለባትንም የሥራ አጥ ቁጥር በመቀነስ ኢኮኖሚያዊ ምንዳ  
ለማምጣት  ለዜጎች አዳዲስ የሥራ እድሎችን የመፍጠር 
ሥራ እየሠራች ነው ሲሉ ጠቁመዋል፡፡

  በየዓመቱ ሶስት መቶ ሺህ የሚሆኑ ወጣቶች 
በቴክኖሎጂ ሳይንስ ከየዩኒቨርሲቲው ይመረቃሉ፤ እነዚህ 
በየዓመቱ የሚመረቁ ዜጎችን የቴክኖሎጂ እውቀታቸውን 
በማዳበር በሀገር ውስጥና በውጭ ሀገር የሥራ እድል 
እንዲያገኙ፤ ሀገሪቱም ገቢ እንድታገኝ የማድረግ ሥራ 
እየተሠራ ነው፤ እየተሠራ ያለው ሥራ በቂ ቢሆንም ሀገሪቱ 
ካላት ከፍተኛ የሥራ አጥ ቁጥር አንፃር ሲታይ ግን  በቂ 
አይደለም ሲሉ ገልጸዋል፡፡

ለዜጎች ሰፊ የሥራ እድል ለመፍጠር ዲጅታል 
ቴክኖሎጂ አገልግሎት የሚያለሙ፣ አገልግሎት የሚሰጡ፤ 
የቴክኖሎጂን ፈጠራ የሚሳድጉ ጀማሪ ቢዝነሶችን 
የማሳደግና የመደግፍ ሥራ እየተሠራ ነው፡፡  የተለያዩ 
ጀማሪ ቢዝነስ ሥራዎችን በማበረታታትና በማሳደግ  

ለሥራ አጦች የሥራ እድል እንዲፈጥሩ ማድረግ ተገቢ 
ነው ብለዋል፡፡ 

የዲጂታል ቴክኖሎጂ ሥራን በኢትዮጵያ በማሳደግ 
ሰፊ የሆነ የሥራ እድል መፍጠር፤ የቴክኖሎጂ እውቀትን 
ለውጭ ሀገራት ኤክስፖርት በማድረግ ሀገሪቱ የውጭ 
ምንዛሬም የማሳደግ ሥራ እየተሠራ ነው፤ እየተሠራ ያለው 
ሥራ በተፈለገው ልክ እያደገ ሲመጣ ለሀገር ውስጥ ዜጎች 
የሥራ እድል ከመፍጠር ባለፈ  ለሌሎች ሀገር ዜጎች የሥራ 
እድል ለመፍጠር ያስችላል ሲሉ አብራርተዋል፡፡

  በዓለም  ገበያ የዲጂታል ቴክኖሎጂ  የእውቀት 
ኤክስፖርት በዓመት ሶባት መቶ 30 ቢሊዮን ዶላር 
ያወጣል፤ በዓለም አቀፍ የቴክኖሎጂ ገበያ  ከሚያስገኘው 
730 ቢሊዮን ዶላር ገቢ ውስጥ የአውትሶርሲንግ ገበያ  
350 ቢሊዮን ዶላር የሚሆነውን  ይይዛል ያሉት አቶ 
ሰለሞን ፤ ኢትዮጵያ በዲጂታል ቴክኖሎጂ አውትሶርሲንግ 
ገበያ   በየዓመቱ 50 ሚሊዮን ዶላር ነው የምታገኘው ሲሉ 
ገልጸውልናል፡፡

አምስት ሚሊዮን ኢትዮጵያ ኮደሮች ማለትም  
በሶፍትዌር እድገት፤ በዳታ ትንተና፤ በአርቲፊሻል 
ኢንተለጀንስ፣ በሳይበር ሴኩሪቲና በሌሎች የዲጂታል 
ልማት ለሥራ አጥ ዜጎች በነፃ ሥልጠና በመስጠትና 
የሠለጠኑትን የሰው ሃይል ለሀገር ውስጥና ለውጭ ሀገር 
የሥራ ገበያ በማዋል ሀገሪቱ ያላትን  የሥራ አጥ ቁጥር እዳ 
ለመቀነስ ጥረቶች እየተደረጉ ነው ሲሉ ጠቁመዋል፡፡

የሰዎችን የዲጂታል ቴክኖሎጂን እውቀት ለውጭ 
ገበያ ለማቅረብ እንዲቻል ምቹ የኢኮኖሚ ምህዳር 
መፍጠር ማለትም ምቹና ቀልጣፍ መሠረተ ልማት 
የማሟላት ሥራ መስራት አስፈላጊ ነው ብለዋል፡፡

መንግሥት በሀገሪቱ ያለውን የሥራ አጥ እዳ ወደ 
ምንዳ ለመቀየር ኮደሮችን አደራጅቷል፤ አይ ሲቲ ፓርኮችን  
ከፍቷል፤ ይህም ኢንቨስተሮች ኢንቨስትመንት  ሰፊ የሥራ 
እድል እንዲያገኙ የሚያስችል ነው ሲሉ አብራርተዋል፡፡

ኢትዮጵያ 70 በመቶ የሚሆነው የሰው ሃይሏን በሀገር 
ውስጥና በውጭ ሀገር የሥራ እድል የማሰማራት ሥራ 
መሥራቷ የኢኮኖሚ ተጠቃሚነቷን በእጥፍ ያሳድጋል፡
፡ ሥራ አጥ ዜጎችን ወደ ሥራ በማሰማራት ሁለንተናዊ 
ተጠቃሚነቷን ለማሳደግ የተለያዩ የሥራ እድል 
አማራጮችን የመጠቀም፤ ፖሊሲዎችን የማሻሻያ ሥራ 
እየሠራች ነው ሲሉ ጠቁመዋል፡፡

   የኢትዮጵያ አውትሶርሲንግ አሶሲየሽን ፕሬዚዳንት 
አቶ ወንደወሰን ዘውዴ በበኩላቸው፤ በሀገሪቱ ያለውን 
የሥራ እድል ጫና ለመቀነስ ከፍተኛ የሆነ ሥራ እየተሰራ 

ነው ብለዋል፡፡
አውትሶርሲንግ ኢንዱስትሪ፤ በአይሲቲ ዘርፍ 

በየዓመቱ ለአንድ ሚሊዮን ሥራ አጥ ዜጎች የሥራ እድል 
የመፍጠር ሥራ እየከናወነ  ነው፤ ይህም ከፍተኛ የሆነ 
ኢኮኖሚያዊ ጠቀሜታ አለው ብለዋል፡፡

የሀገሪቱን የስራ አጥ ቁጥር ለመቀነስ አዳዲስ የሥራ 
እድሎችን መፍጠር ያስፈልጋል፤ ዜጎችን በሥራ እድል 
ተጠቃሚ  ማድረግ ከተቻለ ሀገሪቱ በኢኮኖሚ ተጠቃሚ 
ትሆናለች ሲሉ አብራርተዋል፡፡

በሀገሪቱ የዲጂታል ቴክኖሎጂና ሌላም ተሰጥኦ 
ያላቸው ሥራ አጦችን በማሰልጠን ለውጭ የሥራ ገበያ 
የማቀረብ ሥራ እየተሠራ ነው፤ ይህም ለሀገር ጥቅም 
ሁለተናዊ ፋይዳ አለው ሲሉ ገልጸውልናል፡፡

  የሀገሪቱን የሥራ አጥ  ቁጥር ጫና ለመቀነስ  ምቹ 
የኢኮኖሚ ምህዳር በመዘርጋት፣  የግል ዘርፎች በሥራ 
እድል ፈጠራ እንዲሳተፉ ማገዝ፤የእውቀት የገበያ ትስስር 
መፍጠር አስፈላጊ ነው፤ መሰረተ ልማት የማስፋፋት 
ሥራ ከተሠራ፤ ሀገሪቱ ያላትን የተማረና ባለተሰጥኦ የሰው 
ሃይል ለዓለም ገበያ ማቅረብ ከተቻለ የስራ አጥ ቁጥርን 
መቀነስ ብቻ አይደለም፤ በዘላቂነት መቅረፍ ይቻላል ሲሉ 
ገልጸዋል፡፡

  ለሥራ አጥ ዜጎችን የስራ እድል መፍጠር  ወጣቶች 
ራሳቸውን በኢኮኖሚ እንዲያሳድጉ፤ አልባሌ  ቦታ 
እንዳይውሉ ያደርጋል፤ በሀገርም ኢኮኖሚያዊ እድገት 
ለማምጣት ያስችላል፤ ትኩረት ተሰጥቶት ሊሠራበት 
ይገባል ሲሉ ጠቁመዋል፡፡  

  ሌላኛው የሀፍ ሶፍትዌር ፕሮፊሽናል ድርጅት 
ማናጀር አቶ ዘውዱ ዘበርጋ ፤ በኢትዮጵያ የሚታየውን 
የሥራ አጥ ቁጥር ለመቀነስ እየተሠራ ያለው ሥራ 
የሚበረታታ ነው ብለዋል፡፡

  ለሥራ አጥ ዜጎች ሰፊ የሥራ እድል ለመፍጠር 
መሠረተ ልማትን በመዘርጋት፤  ምቹ የኢኮኖሚ ምህዳር 
መፍጠር፤ ጀማሪ ቢዝነሶችን ማበረታታት፣ አዳዲስ የስራ 
እድል አማራጮችን መዘርጋት፤ ያስፈልጋል፤ ኢትዮጵያ 
ያላትን የሰው ሃይል ወደ ስራ ማሰማራት ከቻለች 
በኢኮኖሚው ተጠቃሚ ትሆናለች ብለዋል፡፡

  በየዓመቱ ከከፍተኛ የትምህርት ተቋማት ተመርቀው 
የሚወጡ ወጣቶችን ወደ ሥራ ለማሰማራት የግል 
ዘርፉ ከመንግሥት፣ መንግሥት ከግሉ ዘርፉ በቅንጅት 
መሥራት፤ በከፍተኛ ቁጥር የሥራ እድል የሚፈጥሩ  
የውጭ ሀገር ኢንቨስተሮችን መሳብና  የሀገር ውስጥ 
ኢንቨስተሮችን ማበረታታት ይገባል ሲሉ ተናግረዋል፡፡

የሥራ አጥነት ከእዳ ወደ ምንዳ

ማርቆስ በላይ

  ለስደተኞች እና ከስደት ተመላሾች ተገቢውን ጥበቃ 
ማድረግ እንዲቻል፣ ኢትዮጵያ ዓለም አቀፍና አህጉራዊ 
ስምምነቶችን አጽድቃለች:: ስምምነቶቹንም በአግባቡ 
በመተግበር ስደተኞች ከለላና ድጋፍ እንዲያገኙ የስደተኞችና 
ተመላሾች አገልግሎት አደረጃጀት ሥልጣንና ተግባር 
በመወሰን ስደተኞችና ተመላሾች ተገቢውን ጥበቃ እንዲያገኙ 
በሚያስችል መልኩ ተግባራዊ እየተደረገ ነው:: ታዲያ 
ኢትዮጵያ ያጸደቀቻቸውን ስምምነቶች ተከትሎ ለስደተኞችና 
ተመላሾች እየተሰጡ የሚገኙ አገልግሎቶች ምን ይመስላሉ?

የስደተኞችና ተመላሾች አገልግሎት ምክትል ዋና 
ዳይሬክተር ብሩህተስፋ ሙሉጌታ ለኢትዮጵያ ፕሬስ ድርጅት 
እንደገለጹት፤ በአሁኑ ጊዜ በኢትዮጵያ ተመዝግበው የሚገኙ 
ከአንድ ነጥብ አንድ ሚሊዮን በላይ ስደተኞችና ጥገኝነት 
ጠያቂዎች እንዳሉ ይናገራሉ::

በኢትዮጵያ ከተለያዩ 27 ሀገራት የመጡ ስደተኞች 
ተመዝግበው ጥበቃና ከለላ እያገኙ ይገኛል የሚሉት ምክትል 
ዳይሬክተሩ፣ በሀገሪቱ  ከሚገኙት ስደተኞች መካከል 90 
በመቶ የሚሆኑት ከጎረቤት ሀገራት የመጡ  ሲሆን ከሶሪያና 
የመን የመጡ ስደተኞችም መኖራቸውን ይናገራሉ::

ኢትዮጵያ በአህጉርና በዓለም አቀፍ መድረኮች 
የተቀበለቻቸውንና የፈረመቻቸውን ስምምነቶች መሠረት 
አድርገው በወጡ የሀገሪቱ ሕጎች ስደተኞችን ተቀብላ 
እንደምታስተናድ በመግለጽ፣ የኢትዮጵያን ጥበቃና ከለላ 
ፈልገው የሚመጡ የውጭ ሀገር ዜግነት ያላቸው ስደተኞች 
በማስተናድ ላይ እንደምትገኝ ይገልጻሉ::

ለስደተኞች የሕግ ከለላና ጥበቃ ከመስጠት አንጻር 
በመጀመሪያ ምዝገባ እንደሚካሄድ ጠቅሰው፣ ምዝገባው 
መንግሥት ለስደተኞች የሰጠውን መብት እንዲያገኙ፣ የሕግ 
ከለላና ጥበቃ እንዲሰጣቸው የሚያስችል መሆኑን ይናገራሉ::

መስከረም ሰይፉ 

አዲስ አበባ፦ በኮንትሮባንድና በታክስ ስወራ ሊጭበረበር 
ይችል የነበረ ከ140 ቢሊዮን ብር በላይ ማዳን መቻሉን የኢትዮጵያ 
ጉምሩክ ኮሚሽን ገለጸ።

የኢትዮጵያ ጉምሩክ ኮሚሽን ኮሚሽነር ደበሌ ቃበታ 
ለኢትዮጵያ ፕሬስ ድርጅት እንደገለጹት፤ በገቢና ወጪ 
ኮንትሮባንድ የሚያዘው የሀብት መጠን ከጊዜ ወደጊዜ  በከፍተኛ 
ደረጃ እያደደገ መጥቷል።

በሕጋዊ ገቢና ወጪ እቃ ሽፋን ሀገር የምታመርታቸው 
ምርቶች ወደ ጎረቤት ሀገራት በኮንትሮባንድ እየተጋዙ ይገኛሉ 
ያሉት ኮሚሽነሩ፤ ታክስ የመክፈል የሕግ ግዴታ ባለባቸው ዜጎች 
ዘንድ ለኮንትሮባንድ ያለው ፍላጎት ከፍተኛ መሆኑን ተናግረዋል።

ኮሚሽኑ ችግሩን ለመከላከልና የታክስ ሕግ ተገዢነትን 
ለማረጋገጥ ከገቢዎች ሚኒስቴርና ከሌሎች ተቋማት ጋር 
የተለያዩ ሥራዎችን መሥራቱን ገልጸዋል። በዚህም  ከሶስት 
ሺህ በላይ ግለሰቦችን በሕግ ቁጥጥር ስር እንዲውሉ መደረጉንና 
በኮንትሮባንድና ታክስ ሊጭበረበር ይችል የነበረን ከ 140 ቢሊዮን 
ብር በላይ ሀብት ማዳን መቻሉን ገልጸዋል።

የዓለም ማህበራዊ ሁኔታዎች መቀያየር አኳያ በርካታ ነገሮች  
ቢቀያየሩም ሀገር እንድትቀጥል አሠራሮችን ማጽናት አስፈላጊ ነው 
ብለዋል።

ተገቢነት ያለው የታክስ ሥርዓት ለትውልድ እንደሚያስፈልግ 
ግልጽ ነው ያሉት አቶ ደበሌ፤  ለዚህም የኮንትሮባንድ ቁጥጥርን 
ማጠናከርና የታክስ ሥርዓቱን ተደራሽነት ማስፋት አስፈላጊ 
መሆኑ አመላክተዋል። 

ችግሩ በተለያዩ አካባቢዎች ላይ የሚታይ በመሆኑ ዛሬም 
ሙሉ በሙሉ አለመቀረፉንና አሁንም ፈተና ሆኖ መቀጠሉን 
ጠቅሰው፤ በሕገወጦች ላይ የሚወሰደው ርምጃ ተጠናክሮ 
እንደሚቀጥል አስታውቀዋል። 

ሀገሬን እወዳለሁ የሚል ዜጋ ሁሉ ከኮንትሮባንድና ከታክስ 
ስወራ ወንጀሎች በመራቅ የሚጠበቅበትን ሃላፊነት መወጣት 
እንዳለበት መልዕክት አስተላልፈዋል።

የሚያዙ የኮንትሮባንድ ዕቃዎች  መጠናቸው ማደጉ ጉዳዩ 
ትልቅ ትኩረት የሚፈልግና የብዙ አካላትን ቅንጅት የሚጠይቅ 
መሆኑን ተናግረው፤  ኮንትሮባንድ አሁን ባለው ሁኔታ የተወሳሰበ፣ 
የኮንትሮባንዲስቶችም አቅምና ቴክኒክ በጣም እየተራቀቀ መሆኑን 
ገልጸዋል፡፡

ኮንትሮባንድ መዳረሻው ፍጹም ሥርዓት አልበኝነት በመሆኑ 
ከመንግሥት አካላት በተጨማሪም ሀገር የሚገባትን እንድታገኝ  
ሁሉም የህብረተሰብ ክፍል ኮንትሮባንድን ሊያወግዝና ሊከላከል 
እንደሚገባ ኮሚሽነሩ  ጠቁመዋል፡፡ 

ስደተኞችን እንደ ዜጋ

ማንኛውም ስደተኛ ሲመዘገብ የምዝገባ ማረጋገጫ ሰነድና 
እድሜያቸው ከ14 በላይ የሆኑ መታወቂያ እንደሚሰጠው 
ገልጸው፣ ለስደተኞች በሕግ ላይ የተመሠረተ የልደት፣ ሞት፣ 
ጋብቻና ፍቺን ጨምሮ የወሳኝ ኩነት ምዝገባዎች ይካሄዳል 
ሲሉም ተናግረዋል::

ምዝገባውን ተከትሎ የተለያዩ የጤና፣ ትምህርት፣ 
የመጠለያ፣ ምግብ፣ ሕግ ከለላና አካላዊ ጥበቃን ጨምሮ 
መሠረታዊ አገልግሎቶች እንደሚያገኙ የሚገልጹት ምክትል 
ዳይሬክተሩ፣ በተጨማሪም ከካምፕ ውጪ የመኖር ፈቃድ 
የሚሰጣቸው ስደተኞች ከማህበረሰቡ ጋር አንድ ላይ ጥበቃ 
ይደረግላቸዋል ሲሉ አክለዋል::

ለስደተኞች መሠረታዊ አገልግሎቶች ከዓለም አቀፍ 
አጋዥ ተቋማት ጋር በመሆን የመጠለያ፣ የምግብ፣ የውሃ፣ 
የንጽህና መጠበቂያዎችን እንደሚያገኙ ጠቅሰው፣ የትምህርት 

አገልግሎቶች በካምፕ ለሚገኙ እስከ ሁለተኛ ደረጃ የሚሰጥ 
ሲሆን ከካምፕ ውጪ ለሚገኙ ከኢትዮጵያ ማህበረሰብ ጋር 
መደበኛ ሂደቱን ጠብቆ እንደሚሰጣቸውም ያስረዳሉ::

  ለስደተኞች የሚቋቋሙ የጤና ጣቢያዎች ስደተኞችን 
ጨምሮ ተቀባይ ማህበረሰቦችንም እንደሚያገለግሉ 
ጠቅሰው፣ ከካምፕ ውጪ ያሉ ስደተኞች ከኢትዮጵያውያን 
ጋር መሠረታዊ አገልግሎቱን እንደሚጠቀሙ ይናገራሉ::

  በሱዳን ካለው ችግር ጋር ተያይዞ በአማራና 
በቤኒሻንጉል ክልሎች በኩል በርካታ ቁጥር ያላቸው ስደተኞች 
ወደ ኢትዮጵያ መጥተዋል::

  ከሱዳን ችግር ጋር ተያይዞ በመተማ፣ በኩምሩክና 
ደማዚ በኩል በየቀኑ በርካታ ስደተኞች ይገባሉ የሚሉት 
ምክትል ዳይሬክተሩ፣ ሱማሊያ በሚስተዋሉ ችግሮችም 
የሚመጡ ስደተኞችንም ቦህ አካባቢ ላይ እንደምትቀበልም 
ይገልጻሉ::

ስደተኞች በካምፕ ውስጥ፣ ከተቀባይ ማህበረሰብ ጋር፣ 
ከካምፕ ውጪ በከተሞች ላይ እንደሚገኙ በመግለጽ፣ 
ከካምፕ ውጪ በአዲስ አበባ፣ ሽረና መቀለ ከተሞች ላይ 
እንዲኖሩ ፈቃድ እንደሚሰጣቸውም ያስረዳሉ::

በካምፕ ውስጥ የሚገኙ ስደተኞች በፌዴራል ፖሊስ፣  
የክልል የጸጥታ አካላትም ጥበቃ እንደሚደረግላቸውና 
ግጭት ያለባቸው አካባቢዎች ላይ የሚገኙ የስደተኞች ካምፕ 
በልዩ ሁኔታ ጥበቃ እየተደረገላቸው መሆኑን ይገልጻሉ::

ስደተኞች በከተሞች እንዲኖሩ ከጤና፣ ትምህርት ጋር 
ተያይዞ በሚቀርቡ ጉዳዮችና የሚደግፋቸው አካል እንዳለ 
ተረጋግጦ ፈቃድ እንደሚሰጣው ገልጸው፣ በአዲስ አበባ 
ከተማ ከ81 ሺህ በላይ ስደተኞች ፍቃድ አግኝተው እየኖሩ 
እንደሚገኝም ይናገራሉ::

ምክትል ዳይሬክተሩ አክለውም፣ ስደተኞች በሀገራቸው 
ግጭት፣ ጦርነት ምክንያት በተለያዩ ጊዜት ከጎረቤት ሀገር 
የመጡ ስደተኞችን አሉ:: አብዛኞቹ ስደተኞች ከቋንቋ፣ ባህል፣ 

ሃይማኖት፣ በአኗኗር ዘይቤና በሌሎችም ከኢትዮጵያውያን 
ጋር ተመሳሳይነት ያላቸው በመሆኑ ተግባብተው በሰላም 
እንዲኖሩ ምቹ ሁኔታ መፍጠሩን ያስረዳሉ::

ለዜጎቹ ከተለያዩ ዓለም አቀፍ አጋር ድርጅቶች ጋር 
በመሆን ስደተኞችን መሠረት ያደረጉ የሥራ ዕድሎችን 
ለመፍጠር በስፋት እየተሠራ መሆኑን በመግለጽ፣ለሥራ 
እድል ፈጠራው ተቀባይ ማህበረሰቡና ስደተኛው ተጠቃሚ 
የሚያደርጉ ሥራዎች እንደሚሠሩም ይገልጻሉ::

ስደተኞች እራሳቸውን ችለው በተለያዩ የሥራ መስኮችና 
በቅጥር የሚሠሩበት ሁኔታ መኖሩን የሚገልጹት አቶ 
ብሩህተስፋ፣ እራሳቸውን ችለው ለሚሠሩት በተሰጣቸው 
የሥራ ፈቃድ መሠረት የንግድ ፈቃድ እንዲያወጡና በንግድ 
ሥርዓቱ እንዲሳተፉ ይደረጋል ሲሉ ይናገራሉ::

  በተጠናቀቀው በጀት ዓመት ከተለያዩ ሀገራት ወደ 
አትዮጵያ ተሰደው ለመጡ ከ33ሺህ በላይ ለሚሆኑ ስደተኞች 
የሥራ እድል መፍጠር መቻሉን ጠቅሰው፣ የፍየል፣ የዶሮና 
የተለያዩ የቤት እንስሳትን በማርባት፣ ከማህበረሰቡ ጋር 
በመሆን በመስኖ ልማት ሥራዎች እየተሳተፉ እንደሚገኙም 
ያስረዳሉ::

በአጠቃላይ ተቋሙ በስደተኞች መጠለያ ጣቢያዎች 
መንገድ፣ መብራት፣ ውሃ፣ የአካባቢ ንጽህና፣ ጤና፣ ትምህርት 
አገልግሎቶችና መሠረተ ልማቶችን ማሻሻል ሥራ ይሠራል:: 
የስደተኞችን ማህበራዊና ኢኮኖሚያዊ ልማት ማጎልበትና 
ምርታማነታቸውን ለማሳደግ የሚያስችሉ ሥራዎች 
እንደሚሠሩም ይናገራሉ::

በሌላ በኩል ከስደት ተመላሽ ኢትዮጵያውያንን ወደ 
ቀያቸው በመመለስ በቋሚነት የማቋቋም ሥራ ከባለድርሻ 
አካላት ጋር እየተሠራ መሆኑን ጠቅሰው፣ በተጨማሪም 
ጊዜያዊ ድጋፍ ማድረግን ጨምሮ ወደ ቀያቸው እስኪመለሱ 
ድረስ የተለያዩ ሃይል ሰጪ ምግቦችን፣ ጥበቃና ከለላ፣ 
መሠረታዊ አገልግሎት እንዲያገኙ ይደረጋል ሲሉ ይገልጻሉ::

በኮንትሮባንድና በታክስ 
ስወራ ሊጭበረበር  የነበረ 
ከ140 ቢሊዮን ብር በላይ 

ማዳን ተችሏል

አቶ ብሩህተስፋ ሙሉጌታ

ከ1ኛው ገጽ የዞረ

በቀላሉ ወደ አውሮፓ ለመላክ እያስቻላቸው ይገኛል::
  በቅርቡም  የኢትዮጵያ-ቻይና የወዳጅነትና የትብብር 

ኮሚቴና የኢንቨስትመንት ኮሚሽን የሁለትዮሽ የንግድ 
ውይይት ባካሄዱበት ወቅት 64 የቻይና ኩባንያዎች 
ኃላፊዎችና የመንግሥት ባለሥልጣናትን ያቀፈ የልዑካን 
ቡድን ተሳትፏል:: በመድረኩ ከ40 በላይ የኢትዮጵያ 
መንግሥት ባለሥልጣናትም ታድመዋል።   በውይይቱ 
ወቅት በኢትዮጵያ ስላሉ የኢንቨስትመንት አማራጮች 
ገለጻ የተደረገላቸው ሲሆን የልዑካን ቡድኑ ኢትዮጵያ 
ለውጭ አልሚዎች ስላሏት ፖሊሲዎች ጥቄዎችን 
አቅርበዋል:: 

  የኢትዮጵያና የቻይና ባለሥልጣናት የኢንቨስትመንት 
አቅምን በማጉላት በግብርናና ኢነርጂ ባሉ ዘርፎች 
ኢንቨስትመንትን ለማስፋፋት ትብብራቸውን ማጠናከር 
በሚቻልበት ሁኔታ ላይ ተወያይተዋል። በውይይቱ 
መጨረሻ የኢትዮጵያ ኢንቨስትመንት ኮሚሽን እና 
የኢትዮጵያና ቻይና ወዳጅነት ኮሚቴ በሁለቱ ሀገራት 
መካከል ያለውን ኢንቨስትመንት ለማሳደግ የሚያስችል 
ስምምነት ተፈራርመዋል።

  በኢትዮጵያ ስላለው የኢንቨስትመንት አማራጭ  
ላይ ለልዑካን ቡድኑ ማብራሪያ የሰጡት የኢትዮጵያ 

ኢንቨስትመንት ኮሚሽን ኮሚሽነር ወይዘሮ ሃና 
አርአያስላሴ ፤ ባለፉት አስርት ዓመታት ቻይና ትልቅ 
የኢትዮጵያ የኢንቨስትመንት አጋር መሆኗን በመጠቆም፣ 
በኢትዮጵያ በተለያዩ ዘርፎች የተሠማሩ በርካታ የቻይና 
ኢንቨስተሮች መኖራቸውን ገልጸዋል:: የቻይና ባለሀብቶች 
በኢትዮጵያ  ከሥራ እድል ፈጠራ በላይ የሁለቱን ሀገራት 
ግንኙነት በማጠናከር ረገድ ትልቅ ሚናን እየተጫወቱ  
እንደሚገኙም ጠቁመዋል::  

  ኢትዮጵያ ባለፉት አምስት ዓመታት ቀደም ሲል 
የነበረውን ፖሊሲ በመፈተሽ ማሻሻያዎችን አድርጋለች 
ያሉት ኮሚሽነሯ፤ በዚህም በኢትዮጵያ የሚሠማሩ 
የአልሚዎች ቁጥር ጨምሯል ብለዋል:: በርካታ የቻይናና 
የሌሎች ሀገሮች አዳዲስ አልሚዎች የሥራ ፈቃድ 
ወስደዋል:: ከሰሞኑ የተወሰደው የማክሮ ኢኮኖሚ 
ማሻሻያም ለአልሚዎች አዲስ እድል ይዞ እንደሚመጣ  
ገልጸዋል::  

  በ2016 በጀት ዓመት የወጡ አዳዲስ ሕጎችን ወደ 
ሥራ ማስገባትና የኢንቨስትመንት ፕሮሞሽን ሥራን 
ማጠናከር የሚያስችል አዲስ የኢንቨስትመንት ስትራቴጂ 
ተቀርጾ ወደ ሥራ በመገባቱ አዳዲስ አልሚዎችን ለመሳብ 
አስችሏል ያሉት ኮሚሽነሯ፤ የተለያዩ አዳዲስ አገልግሎት 
መስጠት በመቻሉ ኢንቨስተሮችን መሳብ መቻሉን 

ጠቅሰዋል:: በተለያዩ የሀገሪቷ ክፍሎች በተለያዩ የአምራች 
ኢንዱስትሪዎች መሠማራታቸውንም ጠቅሰዋል:: 

  የኢትዮጵያና ቻይና የንግድ ግንኙነት ትልቅ ደረጃ 
ደርሷል ያሉት ኮሚሽነሯ፣ ኢትዮጵያ ለቻይና አልሚዎች 
በብዙ መመዘኛ አመቺ ናት ብለዋል። 

  መንግሥት ለውጭ አልሚዎች ውጤታማነት 
የኤሌክትሪክ ኃይል አቅርቦትን ማሻሻል፣ የመንገድ 
ግንባታ ሥራን ማሻሻል፣ የኢንተርኔት አገልግሎትን 
ፈጣን ማድረግና በርካታ የመሠረተ ልማት ሥራዎችን 
አከናውኗል። ከምንም በላይ ኢትዮጵያ የአፍካሪ 
ህብረት መቀመጫ በመሆኗ አልሚዎች ወደ አውሮፓ፣ 
ኤዥያና አፍሪካ በቀላሉ ምርቶቻቸውን በመላክ የገበያ 
አድማሳቸውን ለማስፋት እንደሚጠቅማቸው ጠቅሰዋል::

  የሥራ ከባቢ ሁኔታን ማሻሻል በመንግሥት በትኩረት 
የተወሰደው ማሻሻያ ነው ያሉት ኮሚሽነሯ፤ በኢትዮጵያ 
የተደረጉ የኢኮኖሚ ማሻሻያዎች ከአፍሪካ ኢትዮጵያን 
በግንባር ቀደምትነት በኢንቨስተሮች ተመራጭ ለመሆን 
አስችሏታል ሲሉም ተናግረዋል::  እንዲሁም በምስራቅ 
አፍሪካ አንደኛ የአልሚዎች መዳረሻ ለመሆን መብቃቷ 
የተወሰዱ የኢኮኖሚ የፖሊሲ ማሻሻያ ውጤት ነው 
ብለዋል:: 

 የኢትዮጵያ-ቻይና የወዳጅነት እና የትብብር ኮሚቴ 

ሃላፊ  ቤቲ ሱ በበኩላቸው፤ በኢትዮጵያ በተለያዩ 
ኢንዱትሪዎች ለመሰማራት ጥሩ እድል መኖሩን ከገለጻው 
መረዳታቸውን  ገልጸዋል:: 

  “ኢትዮጵያ በብዙ የቻይና ባለሀብቶች ተመራጭ 
የኢንቨስትመንት መዳረሻ ናት፤ በዚህም የሁለቱን 
ሀገራት የጋራ ተጠቃሚነት ማሳደግ ተችሏል:: የኢትዮጵያ 
መንግሥት በተለያዩ የአምራች ኢንዱስትሪዎችና በሌሎች 
ኢንዱስትሪዎች የተሰማሩ ባለሀብቶችን ለመደገፍ 
የወሰዳቸው የፖሊሲ ማሻሻያዎች አበረታች ናቸው” 
ሲሉም ገልጸዋል::

  ቻይናና ኢትዮጵያ ረዘም ላለ ጊዜ ጠንካራ የንግድ 
ትስስር እንዳላቸው ያነሱት ኃላፊዋ፤ ያላቸውን የንግድ 
አጋርነት ለማሳደግ አስፈላጊውን ሥራ እንደሚሠሩ 
ተናግረዋል:: ወደፊት መሰል የንግድ ውይይቶችን 
በማድረግ ግንኙነቱን ለማጠናከር እንደሚሠሩም 
ገልጸዋል::

  ኢትዮጵያ በ2016 በጀት ዓመት 3 ነጥብ 3 ቢሊዮን 
የአሜሪካን ዶላር መሳብ ችላለች:: እንዲሁም በ2017 በጀት 
ዓመት 386 አዳዲስ የኢንቨስትመንት ፈቃድ ለመስጠትና 
ከውጭ ቀጥተኛ ኢንቨስትመንት ፍሰት አራት ነጥብ 52 
ቢሊዮን ዶላር ገቢ ለማግኘት እቅድ ተይዞ እየተሠራ 
ይገኛል::

የኢኮኖሚ ማሻሻያው ለውጭ አልሚዎች...

ከ1ኛው ገጽ የዞረከ1ኛው ገጽ የዞረ

ጠላትን በመመከት ታላቅ የድል ታሪክ ላላት ነገር 
ግን፣ በርካታ ዘመናትን በውስጥ ሽኩቻና ጦርነት ላሳለፈች 
ሀገር “ሀገራዊ ምክክር” ፈውስ ሊያመጣላት የሚችል 
መድሃኒት መሆኑ ላይ በርካቶች ይስማማሉ:: 

  በበርካታ አለመግባባቶችና ግጭቶች ለከረመች ሀገር 
ይህንን ፈውስ በቀላሉ እውን ማድረግ ቀላል አለመሆኑ 
ላይ የሚያስምሩት ምሁራኑ፣ ለምክክሩ ፈተናና ስጋት 
ሊሆኑ ይችላሉ ያሏቸውን ጉዳዮች ያነሳሉ:: 

  ለመሆኑ የምክክሩ ፈተና እና ስጋት ሊሆኑ የሚችሉ 
ጉዳዮች ምንድ ናቸው? በዚህ ሂደት ያለፉ ሀገራትስ 
እነዚህን ፈተናዎች በምን መልኩ ተሻገሩ?  

  የኢትዮጵያ ሀገራዊ ምክክር ኮሚሽን፣ ኮሚሽነር 
ብሌን ገብረ መድህን ምክክሩ ለስኬት በሚያደርገው ጉዞ 
በርካታ ፈተናዎች እንዳሉበት ይናገራሉ:: ከፈተናዎቹ 
መካከል ቀዳሚውና ዋነኛው ደግሞ ከሕዝቡና 
ከፖለቲከኛው ዘንድ “ምክክሩ የእኔ ነው፤ ጥቅሙም 
ለእኔው ነው” ብሎ በባለቤትነት ያለመውሰድ ሁኔታ ነው:: 
ሌላኛው ፈተና ከፖለቲከኞች የፖለቲካ ፍላጎት የሚመነጭ 
ሲሆን፣ ከተለያዩ ፖለቲከኞች ዘንድ ለምክክሩ ስኬት አጋር 
ከመሆን ይልቅ እንቅፋት የመሆን ነገር መኖሩ ለምክክሩ 
ፈተና ይሆናል ይላሉ::  

  ኮሚሽነሯ ከላይ ከጠቀሷቸው ፈተናዎች በተጨማሪ 
የውጭ ወይም የሶስተኛ ወገን ተጽዕኖን እንደ ስጋት 
የጠቀሱ ሲሆን፣ ግጭችም ለሀገራዊ ምክክሩ ስኬት 
እንቅፋትና ስጋት ሊሆኑ እንደሚችሉ ጠቅሰዋል:: 

  እንደ ኮሚሽነሯ ማብራሪያ፣ ሀገራዊ ምክክር እንደ 
መፍትሔ ሆኖ የሚመጣው ግጭቶች ሲኖሩ ነው:: በቅርብ 
ጊዜ ያለቀ ግጭት፣ ወደፊት ሊመጣ ካለ ግጭት አሊያም 
በግጭት መሐል ሀገራዊ ምክክር ሊካሄድ ይችላል:: 
ዓላማውም ህዝብን ከግጭት ማውጣት ነው::  ግጭቱ 
በተለያየ መንገድ የምክክር ሂደቱን ሊያከብዱት ይችላሉ 
ያሉት ኮሚሽነሯ፤ ነገር ግን እስከ መጨረሻው እንዳይሳካ 
መሠናክል ሊሆኑ አይችሉም ይላሉ:: 

   የሕዝብ አስተዳደርና ፖሊሲ ምሁሩ ገመቹ 
አራርሳ (ዶ/ር) በበኩላቸው፣ ሀገራዊ ምክክሩ ወደ ስኬት 
እንዳይቸኩል ከሚያደርጉ ስጋቶች መካከል ዋነኛው 
እንደ ሀገር የከረምንበት የፖለቲካ ውጥቅንቅጥ ነው 
በማለት ይገልጻሉ:: 

  እንደ እርሳቸው ገለጻ፣ የነበርንበት የፖለቲካ 
ባህል “ከእኔ መንገድ ውጪ ሌላ አማራጭ የለም” 
የሚለው የቆየ አስተሳሰብ ዋነኛው የምክክሩ እንቅፋት 
ነው:: ፖለቲከኞች ከሕዝብ ይልቅ የራሳቸው የፖለቲካ 
ፍላጎት ላይ ብቻ የሚያተኩሩ ከሆኑ ለምክክሩ ስኬት 
ስጋት ይሆናሉ:: የቆየንበት ያለመተማመንና የመጠራጠር 
የፖለቲካ ባህልም ምክክሩ ወደ ስኬት እንዳይደርስ ፈተና 
ሊሆን የሚችል ጉዳይ ሲሆን፣ ኢትዮጵያ የተረጋጋች ሀገር 
እንዳትሆን፣ ልማት ላይ እንዳታተኩርና ጠንካራ ሥርዓተ 

መንግሥት ያላት ሀገር እንዳትሆን የሚፈልጉ የውጭና 
የውስጥ አካላት የምክክሩ ሂደትና ግብ እንቅፋት ሊሆኑ 
እንደሚችሉም ያነሳሉ::

  ኮሚሽነር ብሌን በሌሎች ሀገራት የተካሄዱ፣ የተሳኩ 
እና ያልተሳኩ ሀገራዊ ምክክሮችን በማሳያነት ያነሳሉ:: 
ለምሳሌ በየመን በውጭ ተጽዕኖ፣ በሕዝብ ፍላጎት 
ማጣት፣ ከአንደኛው የፖለቲካ ወገን በኩል ለምክክሩ 
ተነሳሽነት በማጣቱ ሳቢያ መልሰው ወደ ግጭት ገብተው 
የምክክሩ ሂደት ለመቋረጥ ተዳርጓል:: 

  በሱዳንም እንዲሁ የሕዝቡ ፍላጎት መቀጠል 
ባለመቻሉ የምክክር አጀንዳዎች በዝተው ይህንን 
በባለቤትነት ይዞና አጀንዳዎቹን ጨምቆ እንዲወያዩ 
ማድረግ ባለመቻሉ ምክክሩ ወደፊት ሊሄድ አልቻለም:: 
ደቡብ ሱዳን ላይ ደግሞ፣ ማህበረሰብን ያሳተፈ፤ ሕዝቡ 
በባለቤትነት ስሜት የያዘው  ምክክር ተካሂዶ ውጤታማ 
ሂደትን ማለፉን አንስተዋል:: በቱኒዚያም ሀገራዊ 
ምክክርን ሕዝቡ የእኔ ነው ብሎ በያዘው ገለልተኛ አካል 
በመምራት ሠላማዊ መንግሥትን መፍጠር መቻላቸውን 
ጠቅሰዋል:: 

  ኮሎምቢያ እና አየር ላንድም በአካሄዱት ሀገራዊ 
ምክክር ነፍጥ ያነገቡ አካላት ወደ ምክክር መምጣት 
የቻሉበትንና በውጤቱም ከመንግሥት ጋር አብረው 
መሥራት የቻሉባቸውን የምክክር ሂደቶችም ምሳሌ 
መሆን የሚችሉ መሆናቸውን ኮሚሽነሯ ጠቅሰዋል:: 
ሩዋንዳውያን ደግሞ ጋቻቻ የተሰኘውን ባህላዊ የግጭት 
አፈታት እሴት በምክክር ሂደት ሥራ ላይ በማዋል 
ምክክሩን ለስኬት ማብቃታቸው በምሳሌነት የሚጠቀስ 
ነው ብለዋል::

  በሁሉም ሀገራት በተካሄዱ ምክክሮች አንድ አይነት 
ሂደት የለም ያሉት ኮሚሽነሯ፣ የተሻለ ልምድ ካላቸው 
ሀገራት በትዕግስትና ጊዜ በመውሰድ በሀገራዊ ምክክር 
ውጤት እንደሚገኝ አይተናል ብለዋል:: እንደ ሀገራችን 
አውድ የሚያስፈልገንን ትምህርት እየወሰደን ለምክክሩ 
ስኬት ሁሉም የህብረተሰብ ክፍል የበኩሉን ሊወጣ 
እንደሚገባም አሳስበዋል:: 

  እንደ ሀገር ችግሮቻችንን ለመፍታት በርካታ 
ጦርነቶችን አልፈናል ያሉት ገመቹ (ዶ/ር) ነገር ግን 
ችግሮቻችንን መፍታት እንዳልተቻለን አንስተዋል:: ያለን 
አማራጭ ወይ እንደለመድነው  እየተጠፋፋን ከግጭት 
ያልተላቀቀች ሀገርን ለትውልድ ማስተላለፍ አሊያም 
ሲያጋጩን በቆዩ ጉዳዮች ላይ መክረን እርቅ ማውረድ ነው 
ያሉት ምሁሩ፣ ይህንን ለማድረግ የሚያስፈልገው ትልቁ 
ነገር፣ መልካም ፈቃድ ብቻ ነው ብለዋል:: 

  የምክክሩን ሂደት ለስኬት ለማብቃት እንከኑን በጋራ 
እያረምን ፈተናዎችን እየተሻገርን በቁርጠኝነት ግቡ ላይ 
በማተኮር ምክክሩን ስኬታማ ማድረግ አለብን የሚል 
መልዕክትም አስተላልፈዋል::

ወሰን ተሻጋሪ የብሄራዊ በጎ ፈቃድ አገልግሎት 
በሠላም ሚኒስቴር የተጀመረው ከመጋቢት ወር 2013 ዓ.ም 
ጀምሮ መሆኑን የሚያነሱት አቶ ገመቺሳ፤  ይህ የበጎ ፈቃድ 
አገልግሎት ማህበረሰቡ ዘንድ ያለውን የካበተውን  የሰላም 
ግንባታ፣ የማህበራዊ ትስስር ልምድ በማዳበር የተጎዱ 
እሴቶችን መልሶ ለአዲሱ ትውልድ የማስተላለፍ ዓላማም 
እንዳለው ይገልፃሉ::

አዲሱ ትውልድ ይህን አውቆ ሀገሪቷን እንዲጠብቃትና 
ሰለሟን ለማስቀጠል ታሳቢ ተደርጎ ወደ ሥራ ተገበቷልም 
ይላሉ:: 

እስካሁን በርካታ ወጣቶች ሥልጠና መውሰዳቸውን 
ጠቅሰው፤ ወጣቶቹ ከሀገር ግንባታ አንጻር የራሳቸውን 
አስተዋጽኦ እንዲያበረክቱ ከመላው ሀገሪቱ ተውጣጥተው 
በአንድ ላይ ሥልጠናውን እንዲወስዱ ነው የተደረገው 
ብለዋል:: 

በሥልጠናው ውስጥም ወጣቶች ለሀገር ማሰብ 
እንዲችሉ እና አዎንታዊ አስተሳሰብ እንዲኖራቸው 
ከማድረግ አኳያም ብዙ ሥራዎች እንደሚሠሩ ይገልፃሉ:: 

  በበጎ ፈቃድ አግልግሎቱ ኢትዮጵያዊ እሴቶቻችን 
ለወጣቱ ትውልድ በማስተላለፍ ወጣቶችን የሀገርና 
የሕዝብ ፍቅር እንዲኖራቸው መሠራቱን የጠቆሙት አቶ 
ገመቺሳ፤ ይህም  ምክንያታዊነት፣ ሕይወትን የመምራት 
ክሂሎትን፣ የሥራ ባሕልን ለማዳበር አይነተኛ ሚና 
እንዳለው ነው የጠቀሱት:: 

ከዚህም ባሻገር  ሥነ ምግባር በማጎልበት ሀገራዊ 
አንድነትን፣ ማሕበራዊ ትስስርን በማስፈን ብሔራዊ 
መግባባትን በማስረጽ ዘላቂ ሰላም መገንባት ላይ የወሰን 
ተሻጋሪ የበጎ ፈቃድ አገልግሎቱ  ከፍተኛ ሚና እንዳለው 
ተናግረዋል:: 

  በጎ ፈቃደኛ ወጣቶች ለማህበረሰቡ በሙያቸውና 
በጉልበታቸው ተገቢውን አገልግሎት በመስጠትና የዜግነት 
ግዴታቸውን በመወጣት የህብረተሰቡን የማሕበራዊ 
ትስስር በማጎልበት፣ ሀገራዊ አብሮነትና አንድነቱን 
በማጠናከር ለሀገራቸው ሰላም ግንባታ የራሳቸውን 
አስተዋፅኦ በማበርከት ላይ መሆናቸውን ገልጸዋል::  

በጎ ፈቃደኞች በተለያዩ የሙያ መስኮች 
ከተመደቡባቸው አካባቢዎች ካሉ የማህበረሰብ ክፍሎች 
ጋር ተቀናጅተው በትስስር በመሥራት ለሀገር ግንባታውና 
ለሰላሙ ከፍተኛ አስተዋጽኦ እያበረከቱ እንዳለ አንስተዋል::

  ወሰን ተሻጋሪው የወጣቶች ዐሻራ በወጣቱ በሥነ 
ምግባር የተመሰገነ እንዲሆን በዩኒቨርሲቲ ውስጥ 
ከሚያገኘው ሥልጠና በተጨማሪ ብቃት ያለውና 
ተወዳዳሪ እንዲሆኑ ያደርጋል በማለት፤ ይህ ሲሆን ሰላም 
እንደሚረጋገጥ፣ ብሄራዊ መግባባት እንደሚፈጠር፣ 
ሀገራዊ አንድነት እንደሚፈጠርና የዜጎች ተጠቃሚነት 
እንደሚሰፋ አብራርተዋል::  

  ብቁ የሆኑ ዜጎች ሀገራቸውን ይወዳሉ የሚሉት አቶ 
ገመቺሳ፤ ከዚህ አንጻር ብቁና ሥነ ምግባር ያለው ዜጋ 

እንዴት መፍጠር ይቻላል በሚል ተነሳሽነት በጎ ፈቃድ 
አገልግሎት ለሚሰጡ ወጣቶች ልዩ ሥልጠናዎች ሲሰጡ 
እንደነበር ጠቅሰዋል:: 

እርሳቸው እንደሚሉት፤ ወጣት የግጭት ሳይሆን 
የሰላም መንስኤ መሆን አለበት:: ወጣት ያለመግባባት፣ 
የመገፋፋትና የመለያየት ምክንያት ሳይሆን የአንድነትና 
የአብሮነት መንስኤ መሆን መቻል አለበት:: በዚህ አግባብ 
ወጣቶች ላይ እየተሠራ ነው:: 

ወደ 51 ሺህ የሚሆኑ ወጣቶች በመደበኛ ወሰን 
ተሻጋሪ የበጎ ፈቃድ አግልግሎት ማሠልጠን እንደተቻለ 
ገልጸው፤ እነዚህ ወጣቶች ከአንዱ አካባቢ ወደ ሌላው 
አካባቢ በመዘዋወር አገልግሎት የሚሰጡ ናቸው:: 
የማህበረሰቡን መስተጋብር ከማሳዳግ ባሻገር ራሳቸው 
ወጣቶቹ በሄዱባቸው አካባቢዎች ቤተሰብ መስርተው 
መኖር የቻሉም ይገኛሉ ይላሉ:: 

በተጠናቀቀው የበጀት ዓመትም ስድስት ሺህ ወጣቶች 
በማሠልጠን ወደ ሥምሪት እንዲገቡ ተደርጓል:: ወጣቶቹ 
የማህበረሰቡን ንቃተ ህሊና ከማሳደግና ሰላምን ከመገንባት 
አኳያ የራሳቸውን አስተዋጽኦ ማበርከት ችለዋል ነው 
ያሉት::

  እንደ አቶ ገመቺሳ ማብራሪያ በብሄራዊ የወጣቶች 
በጎ ፈቃድ አግልግሎት ወጣቶች፤ በርካታ ለውጦችን 
አምጥተዋል::  እውቀትና ክሎታቸውን ማዳበር ችለዋል:: 
ተጨማሪ ባህልና ቋንቋ መልመድ ጀምረዋል::  ከሥራ 
ልምድ አኳያ በተለይ በትምህርት ቤት የተማሩትን እንዴት 
ወደ ተግባር መቀየር እንደሚቻል ልምድ እያገኙ ነው:: 

  ይህ የብሔራዊ በጎ ፈቃድ አገልግሎት ሀገራዊ 
ሰላም ግንባታ እና ብሔራዊ መግባባት ለማምጣት ትልቅ 
መሣሪያ መሆኑን ያስመሰከረ ነው በማለት፤  ወጣቶች 
እድል ከተሰጣቸው እና በአግባቡ የሚመራቸው ካገኙ 
ሀገራቸውን ለማገልገል እና ወደ እድገት ለመምራት 
ወሳኝ የማህበረሰብ ክፍሎች መሆናቸውን እያስመሰከሩ 
እንዳሉም ተናግረዋል::  

  የሰላም ሚኒስትር ዴኤታ ከይረዲን ተዘራ (ዶ/ር) 
እንደሚሉት፤ ሚኒስቴሩ በብሄራዊ መግባባት፣ በአብሮነት 
እንዲሁም ግጭትን በማስተዳደርና የፌዴራል ሥርዓቱን 
ማጠናከር ዘርፈ ብዙ ሥራዎችን ሲሠራ ቆይቷል:: 
በተለይም በአዎንታዊ ሰላም ግንባታና አብሮነት ላይ ትልቅ 
ለውጥ እየመጣ ነው::  

  ዶክተር ከይረዲን እንደሚገልጹት፤ የወሰን ተሻጋሪ 
በጎ ፈቃድ አግልገሎቱ ለሀገር ግንባታ ዜጎች ከተወለዱበት 
አካባቢ ወደ ሌላ ቦታ በመሄድ በሀገራቸው ሌሎች 
ኢትዮጵያውያን ወንድምና እህቶቻቸውን የሚያውቁበት 
ነው:: ለተወሰኑ ወራት የሄዱበትን አካባቢ ቋንቋ ለምደው፣ 
አብሮነትን አጠናክረው የሚመለሱበትም ነው:: ላለፉት 
ሦስት ዓመታት ይህን ክረምት ጨምሮ በርካታ ወጣቶች 
ሥልጠና ወስደውና ተሠማርተው ለሰላምና ሀገር ግንባታ 
ሚናቸውን ተወጥተዋል:: 

ወሰን ተሻጋሪው  የበጎ ፈቃድ... የምክክሩ ፈተናዎችን የሚያሻግሩ...

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የአዲስ ዘመን ማኔጂንግ ኤዲተር

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ኢትዮጵያ ባህል እያደረገች በመጣችው የአረንጓዴ ዐሻራ መርሀ ግብር የችግኝ ተከላ ባለፉት ዓመታት 
ባከናወነቻቸው ተግባራት በስኬት ላይ ስኬትን ደርባለች፡፡ መርሀ ግብሩ በተጀመረበት በ2011 ዓ/ም አራት 
ቢሊዮን ችግኞችን በመትከል የተጀመረው ይህ የችግኝ ተከላ፣ ዘንድሮም ከሰባት ነጥብ አምስት ቢሊዮን በላይ 
ችግኞችን ለመትከል ታቅዶ እየተፈጸመ ይገኛል፡፡ 

በአራት ዓመታት ውስጥ 20 ቢሊዮን ችግኞችን ለመትከል አቅዳ፣ 25 ቢሊዮን ችግኞችን መትከል የቻለች 
ናት፡፡  ባለፈው ዓመት መተግበር በተጀመረው ሁለተኛው ምእራፍ የአረንጓዴ ዐሻራ መርሀ ግብር የመጀመሪያው 
ዓመት  የችግኝ ተከላ ይህን አሃዝ ወደ 32 ነጥብ አምስት ቢሊዮን ለማድረስ ተችሏል፡፡ ይህን አሃዝ ዘንድሮ 40 
ቢሊዮን ለማድረስ ታቅዶ እየተሠራ ይገኛል፡፡ ዘንድሮ ለመትከል ከታቀደው አብዛኛውን መትከል ተችሏል፡፡ 

ሀገሪቱ በየዓመቱ የምትተክላቸውን ችግኞች ብዛት እየጨመረች መጥታለች፡፡ የአረንጓዴ ዐሻራ መርሃ ግብር 
በተጀመረበት በ2011 ዓ.ም አራት ቢሊዮን ችግኞች የተተከሉ ሲሆን፣ ይህ አሃዝ ዘንድሮ ሰባት ነጥብ አምስት 
ቢሊዮን ደርሷል፡፡ 

ሀገሪቱ ዘንድሮ ሰባት ነጥብ አምስት ቢሊዮን ችግኞችን ለመትከል ብታቅድም፣ ከስምንት ቢሊዮን በላይ 
ችግኞች ለተከላው ተዘጋጅተዋል፤ ከታቀደው በላይ ሊተከል የሚችልበት ሁኔታ እንደሚኖር ካለፉት ዓመታት 
ተሞክሮ በመነሳት መናገር ይቻላል፡፡

ሀገሪቱ በየዓመቱ የምትክላቸውን ችግኞች ብዛት ብቻ አይደለም እየጨመረች የመጣችው፡፡ በአንድ 
ጀምበር በመቶ ሚሊየኖች ችግኞችን ለመትከል እያቀደች ከዕቅድ በላይ እየተከለች መጥታለች፡፡   በአረንጓዴ 
ዐሻራ መርሃ-ግበሩ የመጀመሪያ ዓመት በ2011 በአንድ ጀምበር 200 ሚሊዮን ችግኞችን ለመትከል በማቀድ 350 
ሚሊዮን ችግኞች ተተክለዋል፡፡  

ባለፈው ዓመትም በአንድ ጀንበር 500 ሚሊዮን ችግኞች ለመትከል ታቅዶ ከዕቅድ በላይ 566 ሚሊዮን 
ችግኞችን መትከል ተችሏል፡፡  በዚህም ሀገሪቱ  ባለፈው ዓመት በራሷ የያዘችውን  በእንድ ጀንበር 350 ሚሊዮን 
ችግኞችን የመትከል ክብረ ወሰን መስበር ያስቻለ ሆኗል፡፡ 

ዘንድሮም በአንድ ጀንበር 600 ሚሊዮን ችግኞችን ለመትከል ታቅዷል፡፡ ከእዚህ ውስጥ ደግሞ 150 
ሚሊዮኑ ችግኞች ሀገሪቱ በአንድ ጀንበር የምትተክላቸው ችግኞች በሚል በዓለም አቀፍ ደረጃ በክብረወሰንነት 
እንዲመዘገቡ ለማድረግ ታቅዶና አስፈላጊው ዝግጅት ተደርጎ እየተሠራ ነው፡፡ 

ኢትዮጵያውያን ይህን ሁሉ መፈጸምም ይችላሉ፡፡ ባለፉት ዓመታት በችግኝ ተከላው ያስመዘገቧቸው 
ስኬታማ ተግባራትም ይህንንም ማሳካት እንደሚቻል ያመላክታሉ፡፡ የችግኝ ተከላን ባህል ማድረግ ለቻለ ሕዝብ 
በአንድ ጀንበር እንዲተክል የሚጠበቅበትን 600 ሚሊዮን ችግኞች  እና ከዚህም በላይ መትከል ታሪኩ ላደረገ 
ሕዝብ ይህ እቅድ በእርግጠኝነት እንደሚሳካ ከወዲሁ መናገር ይቻላል፡፡ 

እ.እ.አ በ2026 የምትተክላቸውን ችግኞቹ ብዛት 50 ቢሊዮን ለማድረስ አቅዳ እየሠራች ላለች ሀገር ፣ 
ከዚህም ዘንድሮ 40 ቢሊዮኑ ላይ ለመድረስ ተከላውን ጫፍ ላይ ላደረሰች ሀገር፣  በችግኝ ተከላው በተገኘው 
ስኬት ክፉኛ ተመናምኖ የነበረውን የደን ሽፋኗን መመለስ ለጀመረችው ኢትዮጵያ  በአንድ ጀንበር 600 
ሚሊዮን ችግኞችን መትከል ብቻ ሳይሆን ከዚያም በላይ መትከል እንደምትችል በእርግጠኝነትና በኩራትም 
መናገር ይቻላል፡፡

ይህንን በተመለከተ ጠቅላይ ሚኒስትር  ዐቢይ አሕመድ ዶ/ር ይህ በአንድ ጀንበር 600 ሚሊዮን ችግኞች 
ለመትከል የተያዘው እቅድ እንዲሳካ ሰሞኑን ለኢትዮጵያውያን ያስተላለፉት ጥሪ ደግሞ ለችግኝ ተከላው ሌላ 
ጉልበት በመሆን ያገልግላል፡፡  

ጠቅላይ ሚኒስትሩ ለኢትዮጵያውያን በአንድነት የመንቀሳቀስ ፋይዳው ከፍተኛ መሆኑን አመልክተው፣ 
ኢትዮጵያውያን አንድ ላይ ሲሆኑ ይበልጥ ስኬታማ እንደሚሆኑም አስታውቀዋል፡፡  ‹‹እንድ ከሆንን፣ የበለጠ 
መሥራት እንችላለን ፤ በአንድ ስሜት ተንቀሳቅሰን፣ በመላ ኢትዮጵያ ዐሻራችንን እናኑር ብለዋል፡፡ እያንዳንዱ 
ጎልማሳና ወጣት ለመጪው ትውልድ ዐሻራውን ለማቆየት በችግኝ ተከላው ሰፊ ተሳትፎ እንዲያደርግም ጥሪ 
አቅርበዋል፡፡ 

አንድ ሆኖ ታሪክ በመሥራት የሚታወቀው መላው ሕዝብ በችግኝ ተከላው መሳተፉ አንድ ሆኖ 
መሳተፉ እንደተጠበቀ፣ እነዚህ የህብረተሰብ ክፍሎች በእዚህ የአንድ ጀንበር የችግኝ ተከላ የትውልድ አደራ 
ተሰጥቷቸዋል፡፡ አደራውን ለመወጣት ደግሞ አቅሙም፣ ልምዱም እንዳላቸው ይታመናል፤ በእዚህ ላይ ደግሞ 
አደራ ተጥሎባቸዋል፡፡ ይህን አደራ ለመወጣት ነሀሴ 17 መገናኘት ብቻ ነው የሚያስፈልገው!	

ታሪክ ለመሥራት ነሐሴ 17 
እንገናኝ! 

ይቤ .ከደጃች ውቤ

የአሸንዳ በዓል በሰሜን የሀገሪቱ ክፍል የሚከበር 
የልጃገረዶች  በዓል ነው።  ልክ በመሀል የሀገሪቱ ክፍል 
እንደሚከበረው የእንስት ኮረዶቹ እንቁጣጣሽ  ወይም 
አበባየሆሽ፣ የኦሮሞዎች ሽኖዬ፣ የጉራጌ ልጃገረዶች 
በመስቀል መዳረሻ እንደሚያከብሩት አዳብና ዓይነት በዓል 
ነው።  

ተባዕት  ብላቴኖች ደግሞ በዚሁ በነሐሴ ወር አጋማሽ 
ቡሔ ወይም ሆያ ሆዬን ያከብራሉ ይጨፍራሉ።  አሸንዳ፣ 
በተለያዩ አካባቢዎች ቢከበር እና አከባበሩ ተመሳሳይ 
ቢሆንም፤ በተለያዩ ስያሜዎች ይጠራል።   አሸንዳ በአማራ 
ሻደይ፣ አሸንድዬ እና ሶለል በሚል ስያሜዎች ይጠራል።  
በትግራይ አሸንዳ፣ በአክሱም ዓይኒ ዋሪ፣ ማሪያ በሚል 
ስያሜዎች ይጠሩታል።  

  በዓሉ ስያሜውን ያገኘው፤ ልጃገረዶቹ ወገባቸው 
ላይ አስረው እንደቀሚስ ከሚያገለድሙት ቄጠማ ነው።  
በሦስት አቅጣጫ ከላይ እስከ ታች ቦይ የተዘረጋለት ለየት 
ያለ የቄጠማ ዓይነት ነው።  የሚገርመው የአሸንዳ ቄጠማም 
በቅሎ የሚደርሰው እንደዚሁ በብዛት በነሐሴ አጋማሽ 
ወቅት በመሆኑ ከበዓሉ ጋር ቀጠሮ ያለው ይመስላል።  

 ‹‹የነሐሴ ወርና የአሸንዳ ጭፈራ
ቀጠሮ እንዳለቸው አሸንዳ ሲደራ  …›› እንደአጋጣሚው 

ተመስለን እንድንልም ያምረናል።   
  ዐዲስ የአማርኛ መዝገበ ቃላት አሸንዳ ቃሉ የትግርኛ 

ሲሆን ፍቺው ርጥብ፣ ገሣ የትግሬ ልጃገረዶች በበዓል 
ቀን ያሸርቡበታል (ገጽ 144) ሲለው፤ የዊኪዲፒያ ድረ 
ገፅ ደግሞ ቃሉ በአማርኛ አሸንድየ እንደሚባል ያሳያል። 
በዓሉ በዋግኽምራ ሻደይ በሚል ስያሜ ይጠራል።  ሻደይ 
በህምጥኛ ቋንቋ ‹‹ለምለም አረንጓዴ›› የሚል ፍቺ አለው። 

  በእንደርታ እና ተንቤን ዙሪያ በዓሉ አሸንዳ፣ 
በላስታ ላሊበላ እና ጐንደር አሸንድዬ ሲሉት በአክሱምና 
ዙሪያዋ  ዓይኒ ዋሪ ፣ ዋግ ሕምራ ዞን ሻዳይ ፣በራያ ቆቦ 
ደግሞ ሶለል በሚል ይጠሩታል።  ሰላም ባህለይ ከመቀሌ 
ዩኒቨርሲቲ ‹‹Discussions and Findings on Ashenda 
Festival Describing the Ashenda Festival›› በሚል 
ርዕስ ባወጣችው ጥናታዊ ጽሑፍ በእንደርታና ክልዕልተ 
አውላእሎ ወረዳ አሸንዳ ሲባል በአጋሜ ማለትም 
በአዲግራት ከተማና ዙሪያው ማሪያ በአክሱም ዓይኒ ዋሪ 
እንደሚባል ጠቅሳለች።  

በዋግኽምራ በየዓመቱ ከፍልሰታ ፆም በኋላ በድምቀት 
የሚከበር የኮረዶች በዓል (ባህላዊ ጨዋታ) ነው።  በዓሉ 
በዋናነት ከነሐሴ 16 እስከ 18 በድምቀት ሲከበር፣ በገጠሩ 
አካባቢ ደግሞ እስከ ነሐሴ 21 ድረስ ይዘልቃል። አሸንዳ 
በህምጥኛ ሻደይ  ይባላል።  ፍቺው ‹‹ለምለም አረንጓዴ›› 
ማለት ነው። ስያሜው የባህላዊ ጨዋታውና የቅጠሉ 
መጠሪያ ሆኖ የሚያገልግል ነው። መጠሪያው  በክብረ 
በዓሉ ወቅት ልጃገረዶች በወገባቸው ከሚያስሩት ረዥምና 
ሥሩ ነጭ ሌላው አካሉ አረንጓዴ ከሆነ ቅጠል መሰል 
ቄጠማ ነው።

  የላስታው አሸንድዬም በየዓመቱ ከነሐሴ 16 እስከ 21 
ባሉት ቀናት በድምቀት ይከበራል። በአሸንድዬ ከ12 እስከ 
20 ዕድሜ ክልል ያሉ ልጃገረዶች በወገባቸው ላይ ቅጠል 
እንደ መቀነት አሸርጠው በባህላዊ ዜማና ውዝዋዜ በዓሉን 
የሚያደምቁበትና ኮረዶቹም የሚደምቁበት ነው። 

  ከዊኪፒዲያ ድረ ገጽ  የተገኘ መረጃ  በዚህ በዓል፣ 
ህጻናት አሸንዳ ከተባለ፣ የነጭ ሽንኩርት ቅጠል የሚመስል 
ረጅም ሳር የተለያዩ አይነት ጌጦችን በማበጀት፣ እንዲሁም 
ቀበቶና ቀሚስ በመስራት፣ በየቤቱ በመሄድ

አሸንድየ አሸንድ አበባ
እርግፍ እንደ ወለባ
እያሉ በመዝፈን የሚጨፍሩበት የጨዋታና በዓል 

አይነት ነው። ያም ሆነ ይህ ግን በአንዳንድ አማራ 
አካባቢዎች አሸንድዬ ቢባልም ነባር ግጥሙ ግን አሸንዳ 
በሚል የተጻፉ የዘፈን ግጥሞች ዝቅ ብሎ  ያለው ግጥም 
ማሳያ ነው። 

አለቃ ታየ በ1902 ዓ.ም በታተመ የትብብር 
መጽሐፋቸው፣ አሸንድየ በዓልን አሸንዳ በማለት በራሱ 
በተክሉ ስም ይጠሩታል ። ይህ በዓል፣ በእርሳቸው ዘመን 
በሚከተሉት የግጥም ስንኞች ይታጀብ እንደነበር ድረገፁ 
ያስነብባል፦

አሸንዳ በሉ
አሸንዳ
አሸንዳ ብዬ
አሸንዳ
ለባሌ ብዬ

አሸንዳ፤ አሸንዳዬ! 
አሸንዳ
ጎመን ቀቅዬ
አሸንዳ
አረ አረረብኝ
አሸንዳ
እናንተ ሆዬ
አሸንዳ በሉ
በትግርኛም  ከላይ የጠቀስነው የሰላም ባህለይ ጽሑፍ
‹‹ አሸንዳ … አሸንዳዋይ ዶ መሲሉኒ
  ረሲዐያ ኔረ ይረስዐኒ
አሸንዳዋይ ናይ ዓሚ ናይ ዓሚየ
ተራኺብና ሎሚየ 
ክንዲ ምሰሐይ ድራረየ 
አሸንዳ መዓረይ…››
ትርጉሙም 
አሸንዳ አሸንዳ ይመስለኛል
አሸንዳ ወደኛ እንደረሰ አላወኩምና 
እረሳሁኝ
 እኔን ይርሳኝ 
ዓመት ከጠብቅሁ በኋላ 
አሸንዳን አገኘሁት እንደገና። 
ምሳና ራት ይቅርብኝ፣
አሸንዳ ማር አለልኝ።  
የበዓሉን አዋጭነት በሚያሳይ መልኩ፣ እንዲህ 

በማለት በዘመኑ የነበሩ  የዘመሩ ኮረዶች በሚያገኙት 
ገንዘብ ወይንም ፍሪዳ፣ ወይንም በግ፣ አለበለዚያ ጠላና 
እንጀራ ይገዙ እንደነበር በወቅቱ አለቃ ታየ አስፍረዋል።

የቅርስ ጥናትና ጥበቃ ባለሥልጣን  ለተባበሩት 
መንግሥታት የትምህርት የሳይንስና የባህል ድርጅት  
(ዩኔስኮ) ከላከው ሰነድ የተገኘው መረጃ፣ በዓሉ የአማራና 
የትግራይ ሕዝቦችን የሚያስተሳስር ባህላዊ ጨዋታ 
ይለዋል።  በበዓሉ ላይ በዋናነት ያላገቡ ልጃገረዶች 
የሚጫወቱ ቢሆንም በዋግ ኽምራ አካባቢ እናቶች 
ይጫወቱታል።  ከራያ ቆቦ ውጪ በሌሎች አካባቢዎች 
ሁለት ታዳጊ ወጣቶች እንዲሳተፉ ይፈቀዳል።  

የበዓሉ አካባበር የቤተክርስቲያን፣ የመኖሪያ ቤትና 
የጎዳና  ዐውድ አለው።  በዓሉን ለማክበር ሲጀመር 
ልጃገረዶች ተሰብስበው በአጥቢያቸው ከቤተክርስቲያን 
ደጀ ሰላም ይሳለማሉ ይጸልያሉ።  እንኳን ለዚህ በዓል 
አደረስከን በዓሉን ያማረ የሰመረ አድርግልን፣ ክረምቱን 
በሰላም አሳልፈን ሲሉ ነው።   

በበዓሉ ወቅት ኮረዶች እና ኮበሌዎች ምርጥ 
በጥልፍ ያጌጠ የተለያዩ ባህላዊ ልብሶችን ይለብሳሉ።  
ጉብ ጉብ (በብዛት ከወርቅ የሚሠራ የአንገት የጆሮና 
የፀጉር ጋሻ የመሰለ ጌጥ) አልቦ፣ አምባር፣ የፀጉር ወለባ 
ኮረዶችና እናቶች የሚያጌጡበት የበዓሉ ማደመቂያ 
ነው።   የአንገት ጌጥና መስቀል፣ በጆሮ ጌጥ ይጊያጋጣሉ።  
ከነዚህም መካከል  ጉባጉብ፣ ወለባ  እንዲሁም ልዩ 
ልዩ የፀጉር ባህላዊ ሹሩባዎችን ይሠራሉ።  ከእነዚህም 
መካከል ግልብጭ፣ እግር ተፈረስ፣ በተለይ ኮረደችና 
ይህን ማጊያጋጫ በቀላ የማያገኙ ከሆኑ፤ በቅርብ ትዳር 
ከመሠረተች እንስት በውሰት ይወስዳሉ።      

በለበሱት ባህላዊ ቀሚሳቸው ላይ ከወገብ በታች 
የአሸንዳውን ቄጠማ ዙሪያውን እንደ ጉርድ ቀሚስ 
አገልድመው የአሸንዳ ባህላዊ ዘፈናቸውን እየዘፈኑ 
ይጨፍራሉ።  ይወዛወዛሉ።  ከበሮ ለዘፈኑ ማድመቂያ 
ሲሆን አሸንዳውም ኮረዶቹ ግራ ቀኝ እያሉ ሲወዛወዙ 
እንደ ጃን ጥላ ወይም እንደ ክንፍ በሚመስል መልኩ 
ይዘረጋና ይወዛወዛል።  አሸንዳ ቁመቱ ረዘም ያለ መሆኑ 
ለበዓሉ ተመራጭ ያደረገው ይመስላል።   ይህም ለበዓሉ 
የበለጠ ድምቀትና ውበት የሚሰጥ ነው።    

የተወሰነ በዓሉ ከፍልሰታ ጾምና ከማርያም እርገት 
ጋር የተገናኘ ነው።  ማርያም ስታርግ አረንጓዴ ልብስ 
ለብሳ ስለነበር የሚሉ የሃይማኖት ሰዎች አሉ።  በዓሉ 
የተወሰነ ከሃይማኖት ጋር የተገናኘ ቢመስልም ቅሉ 
በብዛት ግን ባህላዊ ይዘቱ ሚዛን እንደሚደፋ ሰዎች 
ይናገራሉ።  በቤተክርስቲያንም ወጣቶች  በዚሁ ወቅት 
‹‹ማርያም ዐረገች ወደ ገነት የሰማይ መላዕክት በደስታ 
እያጀቧት›› እያሉ ይዘምራሉ።  

  አሸንዳ ከላይ እንደጠቀስነው  በተመድ የትምህርት 
የሳይንስና ባህል ድርጅት በዓለም አቀፍ የማይዳሰስ 
ቅርስነት ለማስመዝገብ እንቅስቃሴ እየተደረገ ነው።  
ነገር ግን ይህን የመሰለ ባህላዊ ቅርስ በዓለም የማይዳሰሱ 
ቅርሶች እንዲከበር ከፖለቲካ ጋር ሊያስተሳስሩት 
የሚፈልጉ የተለያዩ ፓርቲዎች እጃቸው ከአሸንዳ በዓል 
ላይ እንዲያነሱ እንጠይቃለን።  

አዲስ ዘመን፡-  ተቋሙ በሕግ የተሰጠው ስልጣን 
እና ኃላፊነት ምንድነው?

ዶክተር ብሩክ፡- ባለስልጣን መሥሪያ ቤቱ በአዋጅ 
ቁጥር 1248 በ2013 ዓ.ም  የተቋቋመ ሲሆን በሀገራችን 
ውስጥ ያለውን የሼርና የብድር ሰነዶች ሽያጭን በተመለከተ 
አስፈላጊውን ቁጥጥርና ክትትል ማድረግ፤ የካፒታል ገበያ 
ኢትዮጵያ ውስጥ እንዴት ተደርጎ መከናወን እንዳለበት 
የማገዝ፤ የሀገራችንን የገበያ ሥነ ምህዳር የማሳደግ፤ ገበያ 
ላይ ተዋናይ የሚሆኑ የመንግሥት መሥሪያ ቤቶችን፣ 
ባንኮችን፣ ደላሎችን እና  ‹‹የክሬዲት›› ካርድ ኤጀንሲዎች 
ፈቃድ መስጠት እና መቆጣጠር ነው::

 በአጠቃላይ የካፒታል ማርኬት ባለስልጣን  
በኢትዮጵያ ኢኮኖሚ ላይ የካፒታል ገበያ የሚኖረውን 
ጉልህ ጠቀሜታ ለማስፈጸም የተቋቋመ ተቋም ሲሆን 
ተጠሪነቱም ለጠቅላይ ሚኒስቴሩ ነው:: የአክሲዮን ድርሻ  
ሸጠው ወደ ገበያ መምጣት የሚፈልጉ  አካላት ወደ ገበያ 
ከመምጣታቸው በፊት ለኢትዮጵያ ካፒታል ገበያ  የደንበኛ 
እሳቤ መግለጫ ያቀርባሉ:: ያቀረቡት የደንበኛ እሳቤ 
መግለጫ  ባለስልጣን መሥሪያ ቤቱ መርምሮ ማጽደቅ 
አለበት:: የደንበኛ እሳቤ መግለጫ ከጸደቀ ወደ በገበያ 
መምጣት ይችላሉ:: 

  አዲስ ዘመን፡- በተለያዩ ሚዲያዎች  ስቶክ 
ማርኬት፤ ካፒታል ማርኬት፤ ሚኒ ማርኬት፤ 
ፋይናንሽያል ማርኬት እየተባለ ሲነገር ይሰማል:: 
አንዱ ቃል ሌላውን ተክቶ የመጠቀምም ሁኔታም 
አለ:: ቃላቶቹ የተውሶ ቃላት እንደመሆናቸው 
ትክክለኛ ትርጉማቸው ምንድን ነው? 

ዶክተር ብሩክ፡- ቃላቶቹ  ተወራራሽ ቃላት ናቸው:: 
አንዳንዶቹ አጠር ተደርገው ስቶክ ማርኬት፤ የሼር ገበያ 
እየተባሉ የሚገለጹ ናቸው:: ነገር ግን  የካፒታል ገበያ 
የሚለው ገዥ ቃል ሲሆን ፤ ትርጉሙም  እንደማንኛውም 
ገበያ አንድ ሰው ከማህበረሰቡ ገንዘብ ማሰባሰብ የሚችልበት 
የገበያ ሥርዓት ነው:: በዚህ  ዓይነቱ ገበያ ላይ የሚሳተፉ 
ድርጅቶች ቁጥጥር የሚደረግባቸው ሲሆኑ፣ ለሚገዛው ሰው 
ትርፍ የሚሰጡ የብድር ሰነድ ከሸጡ ብድሩ የተቀመጠለትን 
ወለድ ከፍለው ሰዎች በገዙት ልክ ትርፍን የሚያካፍሉበትን 
የሕግ ማዕቀፍ የያዘ ነው::

‹‹ስቶክ ኤክስቼንጅ›› ወይም ‹‹የስቶክ ማርኬት›› 
ሲባል የድርሻ ገበያውን የሚገልጽ ነው:: በእኛ አጠራር 
ደግሞ   ድርሻ የሚሸጥበት አሰራር ‹‹የሰነድ መዋለ ንዋይ›› 
ይባላል:: የሰነድ መዋለ ንዋይ ማለት አንድ ሰው አንድን 
ድርጅት በሼር ሲገዛ የዚያን ድርጅት ድርሻ የባለቤትነት 
ድርሻ እንዳለው የሚገልጽ ሰነድ ነው:: በሌላ በኩል  አንድ  
ሰው አንድ ኢንቨስትመንት ላይ መዋዕለ ንዋይ ማፍሰሱን 
የሚገልጽበት ሰነድ  ነው::

እነዚህ የድርሻ ‹‹ሰርተፍኬቶች›› የሚገዙበትና 
የሚሸጡበት ገበያ ደግሞ ‹‹ስቶክ ማርኬት›› ተብሎ 
ይገለጻል:: አሁን ላይ በኢትዮጵያ የሰነድ መዋለ ንዋይ 
ገበያ ተብሎ በተቋቋመው አሰራር የብድር ሰነድ ይሸጣል፤ 
ይገዛል:: የብድር ሰነድ ማለት ደግሞ መንግሥት ብድር 
ከተበደረ በኋላ ብድር መበደሩን የሚያረጋግጥ ማረጋገጫ 
ሰርተፍኬት ይሰጠዋል:: ይህም እራሱን የቻለ የብድር ሰነድ 
ይባላል:: 

በአጠቃላይ ገበያው ሲገለጽ የካፒታል ገበያ ተብሎ 
የሚጠራ ነው:: በውስጡ የብድር ሰነድ የሚሸጥበት፤ 
የድርሻ ሰርተፍኬት የሚሰጥበት እና የሚሸጥበት እንዲሁም 
የሰነድ መዋዕለ ንዋይ የሚሸጥበት  ነው:: ‹‹መኒ ማርኬት›› 
የሚባለው ደግሞ  የገንዘብ ግብይት የሚደረግበት ነው:: 
ይህ ከእኛ ኃላፊነት ውጭ የሆነና ብዙ ጊዜ በብሔራዊ ባንክ 
በኩል የሚከናወን ነው:: ይህም ባንኮችን እርስ በርሳቸው 

‹‹በኢትዮጵያ የካፒታል ገበያ መጀመሩ በኢኮኖሚው
 ላይ መነቃቃት የሚፈጥር ነው››

- ብሩክ ታዬ (ዶ/ር) 
  የቀድሞው የኢትዮጵያ ካፒታል ገበያ ባለስልጣን ዋና ዳይሬክተር

መገበያየት ያስችላቸዋል:: በካዛናው  ትንሽ ጥሬ ገንዘብ 
ያለው  አንድ ባንክ ብዙ ገንዘብ ‹‹ሊኩዲቲ›› ካለው ሌላኛው 
ባንክ የሚያደርጉት ግብይት ነው:: 

ገበያው ወደ ውስጥ ሲገባ የተለያዩ የፋይናንሻል 
ፕሮዳክት (ውጤቶች) እየተፈጠሩ የሚሰሩበት ነው:: 
በአጠቃላይ በተለይ እኛ የተሰጠን ኃላፊነት ከመኒ ማርኬት  
ውጭ ያሉ ሁሉንም  ግብይቶች መቆጣጠር እና ፈቃድ 
መስጠት ነው::

አዲስ ዘመን፡- ተቋሙ እንደ ተቋም በ2016 
በጀት ዓመት ምን አቅዶ ምን አከናወነ? በ2017 
በጀት ዓመት ምን አቅዷል?

ዶክተር ብሩክ፡- የተቋሙ የፕሮጀክት ቢሮ በብሔራዊ 
ባንክ ስር የተደራጀ ነበር:: እዚያ የነበሩ የሥራ ባልደረቦቼ 
የተለያዩ አዋጆችን የማርቀቅ እና የማጸደቅ ሥራዎችን 
ሲከናውኑ ቆይተዋል:: እኔ እዚህ ከመጣሁ በኋላ አንድ 
ዓመት ከስድስት ወር አካባቢ ሆኖኛል:: በዚህም  ባለስልጣን 
መሥሪያ ቤቱን እንደ አዲስ የማደራጀትና የማዋቀር ሥራ 
ሲሰራ ነበር:: 

በ2016 ዓ.ም በተለይም አዋጅ ጋር የተያያዙ በርካታ 
ሥራዎችን ስንሰራ ነበር:: በአዋጁ  አስፈላጊ የሆኑ ሕግ 
ማዕቀፎችን ከማካተት በተጨማሪ የተለያዩ ፍቃዶችን 
መስጠት የሚያስችሉ መመሪያዎችን በማርቀቅ  ፍቃድ 
የመስጠት ሥራዎችን ጀምረናል:: በ2016 ዓ.ም ዋነኛ እቅድ 
አድርገን የያዝነውና ያስፈጸምነው ይህንን ነበር:: 

በተጨማሪም በ2016 ዓ.ም የበጀት ዓመት ሶስት 
የተለያዩ መመሪያዎችን ወደ ሥራ አስገብተናል:: እነዚህም 
የካፒታል ገበያ ፍቃድ የሚሰጥበት፣ በገበያው ላይ 
የሚሳተፉ ተዋንያን ደግሞ መሥራት የሚችሉበትን ፈቃድ 
የሚሰጥበትን እና ፈቃዱን ያገኙ ተዋንያን ምን ያህል 
ክፍያ ይከፍላሉ? የሚለውን የክፍያ መመሪያ ወደ ሥራ 
አስገብተናል:: 

በአሁኑ ወቅት በቅርቡ ይፋ ያደረግነው እና 
ያስተዋወቅነው የኢትዮጵያ የሰነድ መዋዕለ ንዋዮች 9፡18 
ገበያ ‹‹ስቶክ ኤክስቼንጅ›› ወደሥራ ለመግባት ከኢትዮጵያ 
የካፒታል ገበያ ባለስልጣን ፍቃድ ሊሰጠው ያስፈልጋል:: 
ያንን ፍቃድ የምንሰጥበትን መመሪያ በማርቀቅ ውይይት 
በማድረግ  በፍትህ ሚኒስቴር ተመዝግቦ ወደሥራ 
ተገብቷል:: 

ከሕግ ማዕቀፍ አኳያ ትልቁን ሥራችን እሱ ነበር:: 
መሥሪያ ቤታችን አዲስ ከመሆኑ ጋር ተያይዞ ራሳችንን 
በሠራተኛ እና በባለሙያ ማደራጀት ነበረብን:: ለዚህም 
በዓመቱ እንቀጥራለን ብለን ያቀድነውን  ወጣት 
ባለሙያዎች፣ ከፍተኛ ልምድ ያላቸው አማካሪዎች 
እንዲሁም በሌሎች ሀገራትም ጭምር  በካፒታል ገበያ ላይ 
የሰሩ ኢትዮጵያውያን ባለሙያዎችን አምጥተን ሥራችንን 
በሙሉ አቅም እየሰራን ነው:: 

ሌላው በበጀት ዓመቱ ከተከናወኑ ተግባራት መካከል 
የባለስልጣን መሥሪያ ቤቱን ሥራ የሚያቀላጥፉ የቴክኖሎጂ 
ግዢዎችን መፈጸም ነበር:: ምክንያቱም የካፒታል ገበያ ብዙ 
ሽያጭ እና ግዢ የሚደረገው በቴክኖሎጂ ነው:: ያንን ግዢ እና 
ሽያጭ የመቆጣጠር ኃላፊነት ስላለብን እሱን ለመቆጣጠር 
የሚያስችለን የቴክኖሎጂ ግዢዎችን እያጠናቀቅን ነው:: 
ከዚህ ጋር ተያይዞ በ2016 ዓ.ም ጨረታውን አውጥተን 
ያሸነፈውን አካል መርጠን አሁን የመጨረሻው ድርድር እና 
ንግግር ላይ እንገኛለን:: 

በ2016 በጀት ዓመት ሌላው ትልቁ ሥራችን የነበረው 
ስለ ካፒታል ገበያ ለማህበረሰባችን ማሳወቅ ነበር:: ለዚህ 
ይረዳ ዘንድ የተለያዩ መድረኮችን አዘጋጅተናል:: ክልሎች 
ድረስ በመሄድ የተለያዩ የመንግሥት የሥራ አመራሮችን፣ 
ዩኒቨርሲቲዎችን እና የቢዝነስ ማህበረሰቡን አወያይተናል:: 

የ2017 በጀት ዓመት ዋናው እቅዳችን ደግሞ ገበያ 
ማስጀመር ነው:: ገበያውንም ለማስጀመር በጣም በፍጥነት 
እና በጥንቃቄ እየሰራን ነው:: ይህን ለማከናወን የሚያስችሉ 
መመሪያዎች በሙሉ ተዘጋጅተዋል::   የቀረውን የቴክኖሎጂ 
ግዢ ደግሞ የኢትዮጵያ ‹‹ሴልስ ኤክስጄንጅ›› በራሱ እንደ 
ድርጅት ሆኖ ፍቃድ ወስዶ ሊጀምር ስለሆነ እነሱን ማገዝ 
እና የ2016 ከመጠናቀቁ በፊት በእኛ በኩል መሥራት 
ያለብንን ሥራዎች አጠናቀናል:: በእነሱ በኩል ደግሞ በ2017 
መሥራት ያለባቸውን እያጠናቀቁ ነው:: የፈረንጆቹ 2024 
ከመጠናቀቁ  በፊት ሥራ ለማስጀመር እቅድ ይዘን እየሰራን 
ነው:: 

አዲስ ዘመን ፡- እነማን የመንግሥት የልማት 
ድርጅቶችን ለሽያጭ ተመረጡ? ለመምረጥስ 
መስፈርቱ ምን ነበር? መቼስ ለገበያ ይቀርባሉ?

ዶክተር ብሩክ ፡- ከኢትዮጵያ የኢንቨስትመንት 
ሆልዲንግ ጋር በመነጋገር አምስት የልማት ድርጅቶችን ወደ 
ካፒታል ገበያ ገብተው ከፍተኛ የሆነ ካፒታል እንዲያገኙ 
ለማድረግ እና ራሳቸውን ሊያጠናክሩ የሚችሉበትን 
መንገድ ለማየት ስንሰራ ቆይተናል:: በእኛ በኩል ድጋፍ ነው 
ምንሰጠው::  ዋናው ባለቤቱ የኢትዮጵያ ኢንቨስትመንት 
ሆልዲንግ ነው:: መጨረሻ ውሳኔውን ወስኖ ሊስት ይደረጉ 
ወይንም ወደ ካፒታል ገበያ ይምጡ አይምጡ የሚለውን 
የሚወስነው የኢትዮጵያ ኢንቨስትመንት ሆልዲንግ ነው::   
በእኛ በኩል የሞያ ድጋፍ ማድረግ ብቻ ነው::

በአማካሪዎች ቦርድ በኩል ምን ያህል ብቁ ናቸው? 
ምን ያህል ዝግጁ ናቸው? የሚጎላቸውስ ምንድነው?  
የሚለውን አጥንተን ለኢትዮጵያ ኢንቨስትመንት ሆልዲንግ 
አቅርበናል:: በእነሱ በኩል ቅድሚያ የሚሰጠውን አይተው 
እና ገምግመው  ውሳኔ ያሳርፋሉ:: በውሳኔው መሠረት ወደ 
ካፒታል ገበያ የሚመጡበት ማዕቀፍ ይኖራል ማለት ነው::  

ከዚያ ባለፈ ግን ከዚህ በፊትም በመንግሥት 
እንደተላለፈው የኢትዮ ቴሌኮም አስር በመቶ ወደ ገበያ 
እንደሚወጣ፤ ይህም በካፒታል ገበያ ማዕቀፍ እንደሚሆን 
በተነገረው መሠረት ከኢትዮ ቴሌኮምና ከአማካሪዎቻቸው 
ጋር ብዙዎቹን ነገሮች እያጠናቀቅን ነው:: የኢትዮ ቴሌኮም 
ድርሻ ለመሸጥ በቴሌቭዥን ማስታወቂያ እየተነገረ ነው::  
ድርሻ  ለመግዛት   የቴሌ ብር “አፕሊኬሽን ዳውንሎድ” 
አድርጉ፤ ተዘጋጁ የሚል ማስታወቂያ እየተነገረ ነው:: 

በባለስልጣኑ በኩል ባለን ማዕቀፍ መሠረት 10 

በመቶውን ወደ ገበያ  የማውጣት ሥራውን በከፍተኛ  ደረጃ 
እየሰራንበት ነው::  ሲጠናቀቅ ለሕዝብ ይፋ እናደርጋለን:: 
በአጠቃላይ ግን የመንግሥት የልማት ድርጅቶች ላይ ብቻ 
ያተኮረ አይደለም:: 

በሀገራችን ውስጥ ያሉ የግል ባንኮች ከሰላሳ በላይ 
የሚሆኑ ናቸው:: ከግማሽ ያላነሱ በማኔጅመንት እና 
በቦርድ ደረጃ ለእያንዳንዳቸው ከካፒታል ገበያ  ሊያገኙት 
የሚችሉት  ጥቅም ምን እንደሆነ፤ ለኢንሹራንስ ካምፓኒዎች 
እና ለሌሎች የግል ድርጅቶች በካፒታል ገበያ ውስጥ 
በመምጣት የሚፈልጉትን ማግኘት እንደሚችሉ መግለጫ 
ሰጥተናል:: 

የእኛ ኃላፊነት የካፒታል ገበያ ጽንሰ ሃሳቡ ምን እንደሆነ፣ 
በካፒታል ገበያ  ምን ዓይነት ጠቀሜታ እንደሚያገኙ፣ 
በምን ዓይነት መንገድ እኛ እንደምንደግፋቸው፣ የእኛ 
የሕግ ማዕቀፎች ምን  እንደሚመስሉ ማስረዳትና ማብቃት 
ነው:: ወደ ካፒታል ገበያ እመጣለሁ ወይንም አልመጣም 
የሚለው የራሱ የድርጅቱ ውሳኔ ነው:: 

በተጨማሪ  የብድር ሰነድ ገበያውን በተለይ 
የኮርፖሬት የብድር ሰነድ ገበያውን  ለማጠናከር ከአይ 
ኤፍ ሲ ጋር በመተባበር ራሱን የቻለ ትልቅ ፕሮግራም 
ቀርጸን ድርጅቶችን ለይተን እየሰራን ነው:: ድርጅቶቹ  ምን 
ያህል ብር ያስፈልጋቸዋል? ከብድር ገበያው ላይ ሲመጡ 
የኢትዮጵያ ካፒታል ገበያ  የሕግ ማዕቀፍ ምን ይላል?  በምን 
ዓይነት መንገድ እሱን ማሟላት ይችላሉ? የሚሉትን አብረን 
እየሰራን ነው::  ከዚህ ጋር ተያይዞ የግል ድርጅቶችን እና  
የመንግሥት የልማት ድርጅቶችንም እየደገፍን ነው:: 

አዲስ ዘመን፡-  ከኢትዮ ቴሌኮም ውጭ  ይሸጣል 
ተብሎ የተመዘገበ ድርጅት አለ?

ዶክተር ብሩክ፡-  ከሽያጭ ጋር  ተያይዞ ባለቤቱ  
የኢንቨስትመንት ሆልዲንግ ስለሆነ ማን ይሸጣል ማን 
አይሸጥም የሚለውን መናገር የሚችለው እሱ ተቋም ነው:: 
በእኛ በኩል ድጋፍ የሚያስፈልጋቸውን እነዚህ ናቸው 
ተብሎ ሲነገረን እነሱን የመደገፍ ሥራ እንሰራለን:: 

አዲስ ዘመን፡- የስቶክ ማርኬት ጽንሰ ሃሳብ 
ለብዙሃኑ ግልጽ አይደለም:: ከዚህ አንጻር  ወደ 
ትግበራ በሚገባበት ወቅትም የታቸኛው የማህበረሰብ 
ክፍል በምን ዓይነት መንገድ ተጠቃሚ ሊያደርግ 

በመልካም አስተዳደር እና ምርምራ ቡድን

/ይህ ቃለ መጠይቅ ከሁለት ሳምንት በፊት የተደረገ ሲሆን ፤ ዶክተር ብሩክ ታዬ  በአሁኑ 
ወቅት የኢንቨስትመንት ሆልዲንግ ዋና ሥራ አስፈጻሚ ሆነው በማገልገል ላይ ናቸው / 

ከለውጡ ወዲህ መንግሥት በተለያዩ ተቋማት ላይ የማሻሻያ ሥራ ከመሥራት ባሻገር ወቅቱን የሚመጥኑ አዳዲስ 
ተቋማትን በአዲስ መልኩ አቋቁሟል:: ከነዚህም መካከል የኢትዮጵያ ካፒታል ገበያ ባለስልጣን አንዱ ነው:: 

ባለስልጣኑ ለምን ተቋቋመ፣ ስልጣን  እና  ኃላፊነቱ ምንድነው ፣ ባለስልጣን ከተቋቋመ ጊዜ ጀምሮ ምን ምን 
ሥራዎችን አከናወነ?  በዘርፉ ያሉ ዕድሎችና ፈተናዎች ምንድን ናቸው? በሚሉና መሰል ጉዳዮች ዙሪያ ከባለስልጣኑ 

የቀድሞው ዋና ዳይሬክተር ዶክተር ብሩክ ታዬ ጋር ቆይታ አድርገናል። 

ከ6ኛ ገፅ የዞረ

ተጠየቅ
ይችላል?

ዶክተር ብሩክ፡- እስካሁን ባለን ግምገማ ብዙ 
ሰው ስለ ካፒታል ገበያ ቀጥተኛ እውቀት ባይኖረውም 
ስለኢንቨስትመት፣ ቁጠባ፤ ከባንክና ከኢንሹራንስ  
የአክሲዮን በሼር የሚገኝን ጥቅም በተለይም በአዲስ 
አበባ ያለው ማህበረሰባችን እና ለኢንቨስትመንት ቅርበት 
ያላቸው ሰዎች ትልቅ ግንዛቤው አላቸው:: ለዚህ ማሳያ 
የሚሆነው አሁን በምናያቸው 18 ኢንሹራንስ ካምፓኒዎች 
እና  የግል ባንኮች ወደ 400 ሺህ የሚሆኑ ኢንቨስተሮች 
አሉ:: 

እነዚህ ኢንቨስተሮች አሁን ላይ በጉልህ የሚታወቁና 
ባንኮችን እዚህ ደረጃ ላይ ማድረስ የቻሉ ናቸው:: ስለዚህ 
የስቶክ ማርኬትን ጽንሰ ሃሳብ ለብዙሃኑ ግልጽ ለማድረግ 
ከባድ  ሥራ አይጠብቀንም:: ግልጸኝነት በሚያስፈልጋቸው 
ነጥቦች ላይ ተጨማሪ መረጃ  መስጠትና ባለሀብቶች 
ኢንቨስት በሚያደርጉበት ጊዜ መበርታት በሚያስፈልጋቸው 
ነጥቦች ላይ በደንብ ማበረታትና ቅቡልነት እንዲኖረው 
ማስረዳት ስለሚጠበቅብን በእሱ ላይ እየሰራን ነው::

በክልል ደረጃ ክልል ላይ ያሉ ተቋማትን በተለይ 
ዩኒቨርስቲዎችን በመጠቀም የካፒታል ገበያ ጽንሰ 
ሃሳብ ምንድን ነው? የሚለውን በደንብ አድርጎ አጉልቶ 
ማህበረሰቡ እንዲገነዘበው ማድረግ በሚቻልበት 
ሁኔታ ለመሥራት በ2017 በጀት ዓመት ከፍተኛ ሥራ 
ይጠበቅብናል:: ይህም እቅድ ተዘጋጅቶ እየተሰራ ነው:: ነገር 
ግን የኢትዮጵያ ማህበረሰብ የቁጠባ ሃሳብ የምታስተምረው 
አይደለም:: ስለዚህ አንዱ ምቹ አጋጣሚ የመቆጠብና እንደ 
እቁብና እድር የመሳሰሉ ጉዳዮች መኖራቸው ነው::

 እቁብ፤ እድር፤ በባሕላችን ያለና የነበረ ነው:: ይህንን 
የነበረንን ባሕል እና ግንዛቤ በተሻለ መልኩ ወደ ካፒታል 
ገበያ የማቀራረብ ጉዳይ እንጂ ከዜሮ ተነስተን እቁብ ወይም 
እድር ማለት ይህ ነው በማለት አናስተምርም:: 

በባንኮች ላይ ብዙ ሰው ኢንቨስት የማድረግ ፍላጎት 
እንዳለው ተረድተናል:: ያን ያማከለ ቁጥጥር እንዲደረግ 
የሚደረግበት ሁኔታ እንዴት አድርገን እናሰራለን? የሚለው 
ላይ በከፍተኛ ተነሳሽነት እየሰራን ነው:: 

አዲስ ዘመን፡-  ተቋማት ከተመዘገቡ 
በኋላ  የካፒታል ገበያ ኃላፊነት ምንድን ነው? 
የኢንቨስተሮችን መብትና ደህንነትስ ከማስጠበቅ 
አኳያ ተቋሙ ሚናው ምንድን ነው?

ዶክተር ብሩክ፡- ማንኛውም ድርጅት ወደ  
ካፒታል ገበያ መጥቶ ገበያው ላይ ገንዘብ እና ሀብት 
ከማሰባሰቡ በፊት ማሟላት ያለባቸው መስፈርቶች አሉ:: 
እነዚህን መስፈርቶች ካሟላ በኋላ ወደ ገበያው ይገባል:: 
መስፈርቶችን አሟልቶ ፈቃድ ተሰጥቶት ያን ከጨረሰ 
በኋላ በየጊዜው የሚጠበቅበት እና  የሚያሳውቃቸው 
መስፈርቶች አሉ:: 

ለምሳሌ በየስድስት ወሩ ፋይናንሻል ሪፖርት 
ለማህበረሰቡ ማቅረብ አለበት:: ይህን ካላቀረበ ቅጣትና 
ከፍተኛ የሆነ የዲስፕሊን ርምጃ ሊወሰድበት ይችላል:: ወደ 
ገበያው የሚገባው እነዚህን እና መሰል ጉዳዮችን ለመፈጸም 
ቁርጠኝነት ተላብሶ  ነው:: 

ካፒታል ገበያ ባለስልጣን ደግሞ (exposer plat 
form) በሚል የሚያዘጋጀው አለ:: ድርጅቱ ስድስት ወሩ 
እንዳለቀ በሚሰጠው ጊዜ ይህን ፋይናሽያል  ሪፖርቱን 
አክሲዮኑን ለገዛው ሰው ማሳወቅ አለበት:: በዚህም 
የፋይናንስ ጤንነቱን ማሳየት አለበት:: እንደ መሥሪያ ቤት 
ይህንን ቁጥጥር እናደርጋለን:: ድርጅቱ ላይ ስድስት ወር 
ከመድረሱ በፊት የተለያዩ ለውጦች ቢኖሩ ለምሳሌ ዋና 
ሥራ አስፈጻሚው ቢነሳ፤ ቦርድ ላይ ሰው ቢነሳ፤ ኮንትራት 
ያለው ከሆነ ለድርጅቱ የወደፊት ትርፋማነት አመላካች 
ስለሆነ በአጭር ጊዜ ውስጥ ማሳወቅ አለበት:: 

 በምን ያህል ጊዜ የሚለው ሁሉ በመመሪያችን በግልጽ 
ተመላክቷል:: ስለሆነም ባለስልጣኑ  የገበያ “ሰርቪላንስ” 
ዲፓርትመንት ስላለው ጊዜውን ጠብቆ እያንዳንዱን 
ድርጅት ለማህበረሰቡ ማሳወቅና አለማሳወቁን  ቁጥጥር 
ያደርጋል:: በቁጥጥር ሂደቱ ላይ በመመስረት ያልፈጸመ 
ድርጅት ካለ አስፈላጊው የሆነ አስተዳደራዊ ርምጃዎችን 
እንወስዳለን:: የካፒታል ገበያ እስካለ ድረስ ቁጥጥር 
የምናደርግበት ይሆናል:: 

አዲስ ዘመን፡- በዘርፉ ማጭበርበሮችና አሻጥሮች 
እንዳይኖሩ ባለስልጣኑ ትክክለኛ የሆነ መረጃ 
ከማግኘት አኳያ ምን ዓይነት ስልቶችን ይጠቀማል?

ዶክተር ብሩክ፡- ለእኛ ትልቁ ሥራ  የሚሆነው  
አሻጥር እንዳይፈጠር ማድረግ ነው::  ከተፈጠረም 
በአዋጅ በተሰጠን ሥልጣን መሠረት አስፈላጊውን 
የእርምት ርምጃ እንዲወሰድ እናደርጋለን::  በካፒታል 
ገበያ ውስጥ የሚያጭበረብሩ አካላት ምን ዓይነት ቅጣት 
እንደሚጠብቃቸው በግልጽ  ተመላክቷል::  

የገንዘብ ቅጣትን ጨምሮ የእስር ቅጣት 

‹‹በኢትዮጵያ የካፒታል ገበያ መጀመሩ በኢኮኖሚው...

እንደሚወሰድባቸው አዋጁ በግልጽ አስቀምጧል:: ስለዚህ 
ወደ ካፒታል ማርኬት የሚመጡት ድርጅቶች ይህን በግልጽ 
ተረድተው ነው:: ነገር ግን ችግሮች አይመጡም ማለት 
አይቻልም፤ ይመጣሉ:: ለምሳሌ የውስጥ አዋቂ መረጃ ያለው 
ሰው መረጃውን ተጠቅሞ ገበያው ላይ ትክክኛ ያልሆነ ትርፍ 
ቢያገኝ የምንቆጣጠርበት የራሱ የሆነ አሰራር ስላለ በዚያ 
መሠረት ቁጥጥር እናደርጋለን::

 ከዚያ ባለፈ ግን የእኛ ትልቁ አጋር የምናደርገው 
የምርመራ ጋዜጠኞችን ነው:: ችግር ሲኖር የምርመራ 
ጋዜጠኞች ምርመራ አድርገው  መንስኤውን ለይተው 
ችግሩን  ለማህበረሰቡ ያሳውቃሉ::  እንደዚህ ዓይነት 
ጉዳዮች  በምናገኝበት ጊዜ ፈጣን ርምጃ እንወስዳለን:: 
ለዚህም ከብሉምበርግ ጋር በመተባባር  50 ጋዜጠኞችን 
በመምረጥ የፋይናንሻል ጋዜጠኝነት ላይ ከመስከረም ወር 
ጀምሮ ስልጠና ለመስጠት እየሰራን ነው::

 ይህም ከፍተኛ የሆነ ገንዘብ ወጥቶበት የሚከናወን 
ነው:: ይህን የተደረገበት ዋና ምክንያት ሁሉንም መከታተልና 
ስለሁሉም መረጃ ተቋሙ ብቻውን ሊደረስበት ስለማይችል 
የፋይናንሽል ጋዜጠኝነት ላይ የተሰማሩ ጋዜጠኞች ችግሩን 
ነቅሰው እንዲያወጡ በር የሚከፍት በመሆኑ ነው:: 

ከዚያ ባለፈ የውጭ ኦዲተሮችን በአጋርነት 
እንጠቀማለን:: የውጭ ኦዲተሮች የድርጅቶችን ሂሳብ  
በርብረው፣ አይተው እና  ፈርመው የሚያስቀምጡት ሰነድ  
ስላለ እሱ ሰነድ አንዱ  የቁጥጥር መንገድ ነው:: ኦዲተሮች 
ትክክለኛ የድርጅቱን አሁናዊ ሁኔታ የሚያስቀምጥ መሆኑን 
ስለሚገልጹ መረጃውን ለካፒቲል ገበያ ማሳወቅ አለባቸው:: 
ስለዚህ ድርጅቶችን የምንቆጣጠርባቸው የተለያዩ ማዕቀፎች 
አሉ:: በባለስልጣኑ ጭምር ምርመራ ላይ  የተቋቋመ ቡድን 
አለ::  

በተጨማሪም በአዋጅ ያልተሰጠን መብት ሌሎች 
መሥሪያ ቤቶች ድርሻ የያዙ አሉ::  ስለዚህ በተናበበ 
መንገድ ለማድረግ ከፍትህ ሚኒስቴር፤ ከፌዴራል ፖሊስ፤ 
ከፋይናንስ ደህንነት፤ ከንግድና ቀጠናዊ ትስስር ሚኒስቴር 
ጋር በጋራ በመሆን ታስክ ፎርስ (ግበረ ኃይል) አቋቁመን 
ስምምነት በመፈራረም ወደ ሥራ ገብተናል:: 

ስለዚህ ገበያው ላይ ያሉ የማጭበርበር ሁኔታዎች ሲኖሩ 
አንደኛው ያለውን መረጃ ለሌላኛው እንዲያጋራ እርስ በርስ 
በመተባበርና በመተጋገዝ በእውቀት ላይ የተመሰረተ መረጃ 
የምንቀያየርበት አሰራር ተፈጥሯል:: የፍትህ ሚኒስቴርም ክስ 
የመመስረት መብት ስላለው እነሱን እየረዳን ኢንፎርሜሽን 
እያቀበለን በዚያ ላይ ተመስርተን አስተማሪ የሆነ ቅጣት 
የሚጣልባቸው መንገዶች ተዘርግቷል:: 

አዲስ ዘመን፡- ሀገራችን የስቶክ ማርኬት ወይም 
የካፒታል ገበያ ውስጥ መግባቷ ምን ታተርፋለች? 
እስሁን ባለመግባቷስ ምን አጣች?

ዶክተር ብሩክ፡- የወደፊቱን ማየትና በዚያ ላይ 
ትኩረት ሰጥቶ መነጋገር  የተሻለ ነው:: ምክንያቱም አሁንም 
ቢሆን ብዙ ዕድሎች ስላሉ ስለእሱ መነጋር የተሻለ ነው:: 
የካፒታል ገበያ ትልቁ ጠቀሜታ  ዕጥረት ያለበት የፋይናሻል 
ሀብትን በተቻለ መጠን ከተጠቀምን ትልቅ ጥቅም 
የሚያመጣ እና የተሻለ ቦታ ላይ  የሚያደርስ ነው :: 

የፋይናንሽያል ሀብት ሁልጊዜ በጣም ስለሚያንስ  
አቅርቦትና ፍላጎት አይጣጣምም:: ስለዚህ ባለው አቅርቦት 
ለኢኮኖሚው ትልቅ ቦታ እንዲኖረው ኢንቨስት ማድረግ 
ላይ  የሚመከር ስለሆነ  የካፒታል ገበያ ትልቁ ሚናው 
ይህ ነው:: ከማህበረሰቡ ገንዘብ ተሰብሰቦ የኢቨስትመንት 

እቅዱ ታይቶ ወደ ኢኮኖሚው በሚሄድበት ጊዜ የትኛውም 
ዘርፍ  የኢኮኖሚ ትርፍ ሊያስገኝ ወደሚችል ዘርፍ መሄድ 
እንዲችል ማስቻል ነው:: 

አትራፊ የሆኑ ኢኮኖሚው ላይ ለውጥ ሊያመጡ 
የሚችሉ ኢንቨስትመንቶች ላይ ከባንክ ብድር ውጭ ሌላ  
አማራጭ እንዲያገኙ ያስችላል:: ይህም  ለኢኮኖሚ ዕድገት 
እና  ለሥራ እድል አስተዋጽኦ ከፍተኛ ነው::  ስለሆነም 
በኢትዮጵያ የካፒቲል ገበያ መጀመሩ በኢኮኖሚው ላይ 
መነቃቃት የሚፈጥር እና ለእድገቱም ከፍተኛ አስተዋጽኦ 
የሚኖረው ነው ::  

አዲስ ዘመን፡- የማኑፋክቸሪንግ ኢንቨስትመንት 
ዘርፉን ለማስፋት በተለይም ብዙ ቦታ የሚጀመረው 
የማኑፋክቸሪንግ ዘረፍ እንዲያድግ ባለስልጣኑ ምን 
ዓይነት ድጋፍ አለው?

ዶክተር ብሩክ፡- አንድ ሰው በቀጥታ ለማኑፋክቸሪንግ 
ዘርፉ ሲሰማራ የቢዝነስ  እቅድ በተገቢው ሁኔታ 
በማዘጋጀት፤ የፋይናሽያል  ፕሮጀክቱንና ፊዚቭል ጥናቱን 
ሰርቶ ተደራጅቶ ገበያው ላይ መጥቶ ያለ ምንም ኮላተራል 
ለማህበረሰቡ ሃሳቡን ሽጦ ገንዘብ ማግኘት ይችላል:: 
የካፒታል ገበያ ያመጣው ለውጥ ይህን ነው:: አንድ 
ማኑፋክቸሪንግ ሥራ ላይ መሰማራት የሚችል አካል ባንክ 
ቢሄድ የመጀመሪያ የሚጠየቀው ኮላተራል ነው::

 በካፒታል ገበያ ማቀፍ ግን እኛ ያስቀመጥናቸው 
መስፈርቶች እስካሟላ ድረስ ማሳመን የሚጠበቅበት 
ባለስልጣን መሥሪያ ቤቱን አይደለም፤ ባንኩን አይደለም:: 
ኢንቨስት የሚያደርገውን ማህበረሰብ ነው:: ኢንቨስት 
የሚያደርገውን ማህበረሰብ ኪሳራ እወስዳለሁ ሃሳቡ ጥሩ 
ነው፤ የመሳካትና ያለመሳካት ዕድሉ 50 በ50 ነው፤ ግን  
ግድ የለም ዕድሉን ልይ በማለት 10 ሺህ ብር ኢንቨስት 
ሊያደርግበት ይችላል::

 በፊት እንደዚህ ዓይነት ሥነ ምህዳር አልነበረም:: 
አሁን ግን ትላልቅ ራዕይ ላላቸው ሰዎች 120 ሚሊዮን 
ኢትዮጵያውያን ላይ ተማምነው የሚፈልጓቸውን ሃሳቦች 
ሕግና ሥርዓቱን በጠበቀ መልኩ መመሪያው ላይ የተቀመጡ 
መስፈርቶችን እስካሟላ ድረስ ገበያው ላይ መጥቶ ማሳመን 
የሚጠቀምበት ማህበረሰቡን ነው::

ማህበረሰቡ ካመነበት ኢንቨስት ያደርግበታል:: 
የተመሰረቱ ድርጅቶች ማለትም ማኑፋክቸሪንግ ካምፓኒዎች 
በ10 ዓመት የሚከፈል  ረጅም የብድር ሰነድ መሸጥ ይችላሉ:: 
በሌላ በኩልም 30 እና 40 በመቶ የራሳቸውን ድርጅት ሼር 
ሸጠው ተጨማሪ ፋይናንስ አምጥተው ማስፋት ይችላሉ:: 
ይህን ሁሉ ከዚህ በፊት ያልነበረ ነው:: 

ይህንን ማኑፋክቸሪንግ ዘርፉ ብቻ ሳይሆን የግብርና 
ዘርፉ ጭምር ቱሪዝም፤ ማዕድን፤ ሁሉ ይጠቀሙበታል:: 
የውጭ ሀገር መንግሥታት የብድር ሰነድ ሽጠው መሠረተ 
ልማታቸውን ይገነባሉ:: የታላቁ ሕዳሴ ግድብ ሲገነባ 
ሁላችንም ቦንድ ገዝተናል:: ቦንዱ የብድር ሰነድ ነው:: 
ስለዚህ በግድቡ ላይ ሰነድ በመግዛት የብድር ዐሻራችን 
አስቀምጠናል:: ስለዚህ መስፈርቱን የሚያሟሉ ድርጅቶች 
መስፈርቱን እስካሟሉ ድረስ ሰነድ ሽጠው ገንዘብ 
የሚሰበስቡበት መንገድ ነው:: 

አዲስ ዘመን፡- ዜጎች  ሃሳባቸውን  የሚሸጡበት 
እንደመሆኑ የአዕምሯዊ  ንብረት ጥበቃ ላይ ምን 
ታስቧል? የሕግ ጥበቃስ አለው?

ዶክተር ብሩክ፡- የአዕምሮ ንብረት ጥበቃን በተመለከተ 
ራሱን የቻለ የሕግ ማዕቀፍ አለ:: ይህን የሚያስፈጽመው 
ኢኖቬሽንና ቴክኖሎጂ ሚኒስቴር ነው:: ከእኛ ጋር በተያያዘ 
በቀጥታ አንድ ድርጅት ወደ ገበያ በሚመጣበት ጊዜ  ይህ 
ሃሳብና  ሀብት የእኔ ብቻ ነው የሚል አካል ካለ  ያንን ሀብት 
ቁጥጥር ከሚያደርግ ተቋም  የሚያስፈልገውን መረጃ ይዞ 
መምጣት አለበት:: እኛ ግን  ስለአዕምሮ ንብረት ባለቤትነት  
ፈቃድ መስጠት ወይም የመቆጣጠር ኃላፊነቱ የለንም:: 

ነገር ግን የሚጠቅመው ሃሳብ የሚፈጥሩ ስታርትአፕ 
ላይ የሚጠቅመው አድገው ጥሩ ቦታ በሚደርሱበት ጊዜ 
የካፒታል ገበያ ኢንቨስተሮቹ ራሳቸው ከፍተኛ የሆነ 
ገንዘብ ማግኘት የሚችሉበት ማቀፍ ይፈጥራላቸዋል:: 
ኢንቨስተሮች ሼር ሽጠው ለመውጣት ቢፈልጉ እያንዳንዱን 
ነገር የካፒታል ገበያን የሕግ ማዕቀፎች መሠረት አድርገው 
ስለሚፈጽሙ ከፍተኛ ዋስትና ያለው ነው::   

“ዩኑኮርን” የሚባሉት ድርጅቶች  ከአንድ ሚሊዮን 
ብር በላይ ማስገኘት ከቻሉ ስታርት አፖች ይፈጠራሉ:: 
ይህም  መጀመሪያ ኢንቨስት ያደረገው ሰው የሚመጣው 
በካፒታል ገበያ ማዕቀፍ እንደሆነ ስለሚያውቀው ደፍሮ 
ኢንቨስት ያደርጋል:: ውጤታማ  ከሆነ  በካፒታል ገበያ 
ሊወጣ ይችላል:: 

አዲስ ዘመን፡- በስቶክ ማርኬት ላይ የመንግሥትን 
ሳይሆን የሀገርን ሉዓላዊነት ያስጠብቃሉ ተብለው 
የሚጠበቁ ትልልቅ ድርጅቶች  በእጅ አዙር ለሌሎች  
እንዲዞሩ ይደረጋል ይባላልና  ከዚያ አንጻር የእርስዎ 

እይታ ምንድን ነው? 
ዶክተር ብሩክ፡- ይህ የኢኮኖሚ ርእዮተ ዓለም ላይ 

የተመሠረተ እይታ ነው:: ከዚህ በፊት የነበሩ በተለይም 
በ1970ዎቹ እና 80ዎቹ ከኒዮሊበራሊዝም ጋር በተገናኘ 
በርካታ ሀገራት ላይ የነበሩ ችግሮች አሉ:: በተለይ 
የፕራይቬታዜሽን ሥራዎች ላይ ማህበረሰብን በሚጎዳ 
መንገድ ፕርይቬታይዝድ ተደርገዋል የሚል ትችቶች አሉ::  

ጥያቄው ያንን ሃሳብ የያዘ ይመስላል:: በእኛ በኩል 
ግን የምናየው ገበያው ጤናማ ውድድር ላይ በመመስረት  
ገበያውን የሚያበለጽግ እና  የሚያሳድግ መሆኑን ነው::  
የኢትየጵያ አየር መንገድ በአፍሪካ ቀዳሚ አየር መንገድ 
የሆነው:: ቀዳሚ የሆነውም  ተወዳዳሪ ስለሆነ ነው::  

ኢትዮ ቴሌኮም ከሳፋሪኮም ጋር ስለሚወዳደር እያደገ 
መጥቷል::  ስለዚህ ውድድር መጥፎ አይደለም:: ነገር ግን 
ጥያቄው  የመንግሥት የልማት ድርጅቶችን በተመለከተ 
ስለሆነ ፤ የመንግሥት ወደ ግል ይዙሩ አይዙሩ የሚለውን 
በርካታ የፖሊሲ ሃሳቦችን አይቶ መወሰን ያስፈልጋል። 
እኔ እስከማውቀው ድረስ   በዚህ ስድስት ዓመት ውስጥ 
አንድም የመንግሥት የልማት ድርጅት ወደ ግል አልዞረም::

 ከዚያ በፊት 256 የሚሆኑ የመንግሥት የልማት 
ድርጅቶች ወደ ግል ዙረዋል:: ስለዚህ ተነጻጻሪ አድርጎ 
ማየት ያስፈልጋል:: የመንግሥት የልማት ድርጅቶች ወደ 
ግል ይዞራሉ ወይም በከፊል ወደ ግል ይዞራል ወይም ደግሞ 
ካፒታል ገበያ ላይ ሼራቸው ይሸጣል ሲባል በአጠቃላይ 
ካለው  የኢኮኖሚክ ፖሊሲ ጋር አንድ ላይ ተቻችሎ 
የሚሄድ መሆን አለበት:: 

 በተለይ ወሳኝ (ክርቲካል) ያልሆኑት የሆኑት ላይ 
በከፊል ወሳኝ  ያልሆኑት ላይ በሙሉ መንግሥት መግባት 
የለበትም:: የመንግሥት የልማት ድርጅቶች ተወዳዳሪ 
ለመሆን ካፒታል ይፈልጋሉ:: ስለሆነም ወደ ግል ዘርፉ 
ለማዛወር መጀመሪያ የሚታየው እና የሚለየው ሀገራችንን 
ይጠቅማል ወይም አይጠቅምም የሚለው ነው:: 

ለዚህም የኢኮኖሚ “ፕራግማቲዝም” የሚለው 
ፍልስፍና በኢኮኖሚ አስተዳደሩ ላይ ትልቅ እይታ ያለው 
ነው:: ሀገር የሚጠቅም እስከሆነ ድረስ ፕራግማቲክነቱ 
ታይቶ፤ እውነታው ተረጋግጦ ድርጅቶቹ ወደ ግል ይዙሩ 
አይዙሩ የሚለው ውሳኔ በዚያ መልክ ቢታይ:: 

አሁን ላይ እንደ ሀገር ክልከላ የሚደረግባቸው 
የኢኮኖሚ ዘርፎች  ሁሉ እየተቀነሱ ነው:: በኢንቨስትመንት 
አዋጁ ላይ ከተፈቀዱት ውስጥ የተከለከሉት በጣም ጥቂት 
እና በጣት የሚቆጠሩ ናቸው::  ማንም ተነስቶ የፈለገውን 
ሥራ መሥራት ይችላል:: ባንክ ማቋቋም፤ ኢንሹራስ፤ አየር 
መንገድ  ማቋቋም ይችላል::  ተከለከለ የሚባል ነገር የለም::  
በእጅ አዙር ለሌላ የሚሰጥበት አካሄድ ስለሌለ ዋናው 
ጥንቃቄ ማድረግ  እና የፖሊሲውን ሃሳብ ጠብቆ ማስኬድ 
ላይ ነው::  

አዲስ ዘመን፡- ባንኮች እና ኢንሹራንሶች 
ካፒታላቸውን ለማሳደግ በሚያደርጉት እንቅስቃሴ 
ቢሮክራሲዎችን በመቀነስ ሂደቱን ጤናማ ከማድረግ 
አንጻር ተቋማችሁ ምን ያደርጋሉ? 

ዶክተር ብሩክ፡- ባንኮች አሁን ባሉበት ሁኔታ ሼር 
ወይም ባለድርሻ  ካምፓኒ ናቸው:: እነዚህ ባለድርሻ አካላት 
ድርሻቸውን  መሸጥ በሚፈልጉበት ጊዜ የሚገዛ ሰው 
በዋትስ አፕ ወይም በፌስ ቡክ አፈላለግው ይገዛሉ:: ይህን 
ሁሉ አሰራር የሚያስቆም እና  በተማካለ ሥርዓት እንዲገባ 
የሚያስችል መመሪያ እያወጣን ነው:: ባንኮች የብድር ሰነድ 
ወይም አዳዲስ የብድር ሰነድ መሸጥ ቢፈልጉ እንዲሁም 
ተጨማሪ  ድርሻ መሸጥ ቢፈልጉ ካፒታል ገበያ በከፍተኛ 
ደረጃ ይጠቅማቸዋል:: 

ምክንያቱም ይህ ቁጥጥር የሚደረገው ኤሌክትሮኒክስ 
ስለሆነ ‹‹ትራንዛክሽን›› ዋጋው  በጣም ባጣም ያነሰ 
ያደርገዋል:: ስለሆነም ብዙ ሰው እዚህ ላይ እንዲሳተፍ 
እና ለእነሱ የሚያስፈልጋቸውን ካፒታል በቶሎ በፍጥነት 
እንዲያገኙ የሚረዳቸው ይሆናል::  በአጠቃላይ እስካሁን 
ድረስ ሲሰራበት የነበረው አካሄድ ብዙ ግድፈቶች አሉት:: 
እነሱን በደንብ አይተን  የእርምት ርምጃ መወሰድ ያለበትን 
በአዋጁ መሠረት እያየን ነው::

 ሌሎችን ደግሞ አስቻይ  እና  “ፕሮሲጀራል” ነገሮች 
በመመሪያው መሠረት አዘጋጅተናል:: ስለዚህ ለባንኮቹ 
የእረጅም ጊዜ ብድር ሳይሸጡ በ20 እና በ30 ዓመት 
የሚከፈል የብድር ሰነድ ሸጠው በገበያ ላይ ገንዘብ 
አግኝተው ለትላልቅ ፕሮጀክቶች ማበደር እንዲችሉ 
የሚፈቀድላቸው ይሆናል:: ከዚያም ባለፈ ለሼር ሆልደሮቹ/ 
ዋነኞቹ ባለቤቶቹ ደግሞ ሼራቸውን መሸጥ በሚፈልጉበት 
ጊዜ መንገላታት አያስፈልግም ገበያው ላይ ያሉ ደላሎች 
አሉ:: እነዚያ ደላሎች ባነሰ የገበያ ዋጋ የንግድ ልውውጡ 
በታወቀ አግባብ ይረዳቸዋል:: 

አዲስ ዘመን፡- ስለነበረን ቆይታ እናመሰግናለን::
ዶክተር ብሩክ፡- እኔም አመሰግናለሁ:: 

ነፃ ሃሳብ
 አዲስ ዘመን   ረቡዕ ነሐሴ 15 ቀን 2016 ዓ.ም

ፖለቲካ እና ወቅታዊ 

ቴልጌልቴልፌልሶር (የኩሽ አሸክታብ)

የዓለም የሥልጣኔ መልኮች ከሆኑት ውስጥ 
በሃሳብ ፍጭት ሰላም ማውረድ አንዱ እና 
ዋነኛው ነው።  ሥልጣኔ ብዙ መልኮች፣ ብዙ 

አረዳዶች ሊኖሩት ይችላሉ።  ብዙ ፍልስፍናዎች፣ 
የተለያዩ መነሻዎች ሊኖሩት ይችላሉ ሰላም እንዳለበትና 
ለሰላም ዋጋ መክፈልን የመሰለ የልህቀትና የብርታት 
ጥግ ግን የለም።  አንዳንድ ነገሮች እስኪገቡን ድረስ ዋጋ 
አስከፋዮቻችን ናቸው።  

ባለፉት ዘመናት ስለ ነጻነት የተሻለ መረዳት ፈጥረን 
ለሌሎች የነጻነት መነቃቃት ሆነናል።  በዚህ ዘመን 
ደግሞ   ባለመደማመጥ ያልገባን ሆነን ከክብራችን 
ጎድለናል።  ለእንዲህ ዓይነቱ ሀገራዊ ውጥንቅጥ እንደ 
መፍትሔ ሆኖ ከፊት የሚመጣው የሃሳብ ፍጭትን 
ያነገበ የእርቅና የተሀድሶ መድረክ ነው። 

በሌሎች የዓለም ክፍሎች እንዳየነው የፖለቲካ 
ልዩነት፣ የሃሳብ፣ የፍላጎት አለመገጣጠም የትም ቦታ፣ 
በምንም መልኩ የሚነሳ ነው።  ዋናውና ሊሰመርበት 
የሚገባው፣ የሥልጣኔን ምንነት ፍንትው አድርጎ 
የሚያሳየን ለዚህ ልዩነት የምንሰጠው ግብረ መልስ 
ነው።  ስልጣኔያቸውን ከሰላም የጀመሩት እነርሱ የሃሳብ 
ልዩነቶቻቸውን ለተሻለ በረከት በመጠቀም ለአዲስ 
እይታ ሲሰናዱ ሥልጣኔያችን ግጭትና እልኸኝነት 
የሆነው እኛ ደግሞ ዋጋ ለመክፈል እንጠቀምበታለን።  
ልዩነታችን ከዚህ የሚጀምር ነው። 

አንድ ዓይነት ሰው የለም።  አንድ ዓይነት 
ጭንቅላትና እኩል አረዳድ የለም።  እንደ ልዩነታችን ልዩ 
ልዩ ነገር ለማሰብ በመገደድ ሰው የሆንን ነን።  በልዩነት 
ወደ ጦርነት መግባትና በልዩነት አዲስ እይታን መተለም 
እጅግ ምርጡ የሥልጣኔ መልክ ነው።  ትግላችን ወይም 
ደግሞ ብሔራዊ ምክክር ስንል የምናወራው በልዩነት 
ጦርነትን ሳይሆን አዲስ እይታን ለመለማመድ ነው። 

 በሃሳብ ልዩነት ወደ ጦርነት የሚገቡ ስለሀገር 
ቢያወሩ የማያምርባቸው፣ በቃል ካልሆነ በተግባር እዚህ 
ግቡ የማይባሉ፣ የሀገር ፍቅርን ጽንሰ ሃሳብ ያልተረዱ 
ናቸው።  በተቃራኒው ልዩነትን ለእድገትና ለዝማኔ 
የሚጠቀሙ እነርሱ በሀገርና ሕዝብ ፊት የሚያጎነብሱ፣ 
ቅድሚያ ለሀገር በሚል ፈሊጥ የሚታወቁ ናቸው። 

በፍጭት ውስጥ እንጂ በግጭት ውስጥ ሥልጣኔ 
የለም።  ከእንስሳት ዓለም ጊንጥ ራሷን በራሷ 
መርዛ የምትገል እንስሳ ናት።  ለምን ? መርዟ ራሷን 
እንደሚገላት ባልተረዳና ባልገባው ደመነፍስ ውስጥ 
ስለሆነች ነው።  የእኛም ታሪክ እንደዚህ እየሆነ ነው።  
ማንም ሳይመጣብን፣ ማንም ሳይጠጋን እርስ በርስ 
ተመራርዘንና ተጨካክነን ለራሳችን አደጋ እየሆንን  
ነው።  

ማንም አፈ ሙዝ ሳይደቅንብን እርስ በርስ 
እየተተኳኮስን ነው።  ይሄ የሀገራችን  ታሪክ፣ የፖለቲው 
ትርፍ መሆኑ አሳዛኝ ነው።  ሀገራችን የምትታወቀው 
አስታራቂና የሰላም ባለቤት ሆና ነበር።  ሕዝባችን በጋራ 
እሴት እና ትውፊት ተሳስሮና ተጋምዶ እንዳይለያይ 
ሆኖ ሲኖር ነበር። 

መች ይሆን ሞተንና ገለን የሚበቃን? መች ይሆን 
ተቃቅፈንና ተደጋግፈን በአንድ የምንቆመው? መቼ 
ይሆን እንደክፉ ህልም የምንሰራው ሥራ መጥፎ 
እንደሆነ ገብቶን ድንገት የምንባንነው? በለው በሚልና 
ድንጋይ አቀባይ መሀል፣ አስታራቂና ዘካሪ በሌለበት 
ሁኔታ የምናፍቃራትን ኢትዮጵያ የምናየው ?።   

የእልህ ፖለቲካ ለሀገርና ሕዝብ አንደ ጊንጧ መርዝ 
ነው።  ማንንም የማይምርበት የሆነ ጊዜ ይመጣል።  
በዛ ጊዜ ላይ ሞትና መከራ የሕዝባችን የእለት ተእለት 
መልክ ሆኖ ይቀጥላል።  በራሳችን ራሳችንን መርዘን 
ከማጥፋታችን በፊት ከፖለቲካው ላይ መርዙን ነቅለን፣ 
ከፖለቲከኞቻችን ላይ እንዲሁም ከሕዝብና ትውልድ 
ላይ እርግማንን አስወግደን ስለሰላም ዋጋ እንክፈል።  

ስለሰላም ዋጋ ለመክፈል ደግሞ ከፉክክር ወደ 
ምክክር፣ ከጥላቻ ወደ እርቅ፣ ከግጭት ወደ ሃሳብ 

ፍጭት ልንሸጋገር ይገባል።  ከምንም በላይ ደግሞ 
ልዩነቶቻችንን በብስለትና በብልሀት በማጤን ለጦርነት 
የሚያበቁ እንዳይደሉ መረዳት ግዝፈት ያለው የሰላም 
ምንጫችን ነው።  በአንድ ዓይነት አቅጣጫ አንድ 
ዓይነት ድርጊትን እየከወኑ መኖር ባለድል አያደርግም።  

እያደረግነው ያለው ነገር ጥቅም የሌለው ከሆነ 
የአቅጣጫ ለውጥ እጅግ አስፈላጊያችን ነው።  ብሔራዊ 
ምክክር እንደ አቅጣጫ ለውጥ ለተሻለ ብሔራዊ 
ድል የመጣ የእርቅና የተግባቦት መድረክ ነው።  ካለ 
እርባና በእልህ ፖለቲካ፣ በጥላቻ መንፈስ እያፈረስንና 
እያወደምን የመጣንበትን ጎዳና ለመጥረግ፣ ካለ ትርፍ 
እየገደልንና እየሞትን የመጣንበትን የፖለቲካ ምህዳር 
ለማስፋት በሕዝብ የሃሳብ መዋጮ የቆመ የሰላም ዘብ 
ነው። 

በጦርነት ሁሉንም ዓይነት መከራ አስተናግደናል 
የፈጠርነው አዲስ እውነት ግን የለንም።  ምክንያቱም 
የአቅጣጫ ለውጥ ስላላደረግን ነው።  እዚህ ጋ በቅቶን 
አዲስ ሀገርና ትውልድ፣ አዲስ ፖለቲካና ፖለቲከኛ 
የምንፈጥርበትን ምህዳር መፍጠር ስለሰላም ብቸኛው 
አማራጫችን ይሆናል። 

አሁን ባለው ነባራዊ ሁኔታ ዓለም የሃሳብ ልዩነትን 
የተረዳበትን ሁኔታ ላስተዋውቃችሁ።  በምድራችን 
በአራቱም አቅጣጫ የሃሳብ ልዩነት በሚፈለግበት ዘመን 
ላይ ነን።  በሀገረ አሜሪካም ሆነ በአብዛኛው የአውሮፓ 
ሀገራት የእኛን ሀገር ጨምሮ ከተለያዩ ሀገራት የሄዱ 
በርካታ ዜጎች ይገኛሉ።  

ይሄ የሆነበት ዋነኛ ምክንያት ሥልጣኔና ዘመናዊነት 
በተመሳሳይ ሃሳብ ሳይሆን በተለያየ አረዳድ የሚጸና 
እንደሆነ ለማስረዳት ነው።  የነዛ ዜጎች በአሜሪካም 
ሆነ በሌሎች ባዕድ ሀገራት መኖር ለሀገሪቱ ተጨማሪ 
ሀብት፣ ተጨማሪ ኃይል እንጂ ያጎደለው አንዳች ነገር 
የለም።  አይኖርምም።  ወንድም ከወንድሙ አይደለም 
ከሌላ ሀገር ሰው ጋር እንኳን ይኖራል።  

አሜሪካ በዲቪም ሆነ በመሰል አማራጮች የዜጎቿ 
ሃሳብ አልበቃ ብሏት ከተለያዩ የዓለም ሀገራት ሃሳብ 
ያላቸውን ዜጎች በበጎ ፍቃድና በብዙ ማማለያዎች 
እያስኮበለለች ትገኛለች።  በካናዳ፣ በፈረንሳይ፣ 
በጀርመን በሌሎችም ሀገራት ተመሳሳይ ነው ያለው።  
የሃሳብ ልዩነት እኛ ሀገር እንጂ በሌላው ሀገር ሞትና 
ጉስቁልና ሆኖ አያውቅም።  ይሄ እውነት እስካልገባንና 
ልዩነቶቻችንን ለልማት መጠቀም እስካልቻልን ድረስ 
ከድካማችን አናርፍም። 

ሃሳብ የታከለበት ፖለቲካና በሃሳብ የበላይነት 
የሚያምን ፖለቲከኛ ለሀገር ያለው ዋጋ በምንም 
የማይተካ ነው።  በሃሳብ የዳበረ መድረክና ሃሳብ 
የሚንሸራሸርበት ሥርዓት ትውልድ በመቅረጽና ለሰላም 
ቅድሚያ በመስጠት ረገድ የትየሌለ ሚና ያለው ነው።  
ልክ እንደዚህ ሁሉ በፖለቲካውና በፖለቲከኞቻችን 
ውስጥ ሃሳብ ከሌለ ጥፋቱም የዛኑ ያህል የከፋ ነው።  
መቼም ይቺን ተራ እውነት ለመረዳት የሀገራችንን 
አሁናዊና ትላንትናዊ ትኩሳት ማየቱ ብቻ በቂ ነው። 

“የዝሆኖች ጥል ሣሩን ነው የሚጎዳው” 
እንደሚባለው፤ በእኛ ሀገር የፖለቲካ ሽኩቻ ከሕዝብ፣ 
ከወጣቱ፣ ከሴቶች፣ ከሕጻናት፣ ከአረጋውያን በላይ 
የተጎዳ የለም።  እነዚህ የጦርነት ሰለባዎች እንደ ሀገር 
የተሳሉ፣ እንደ ትውልድ፣ እንደ ታሪክ የተቀመጡ፣ 
እንደጋራ እሴት ምልክት የሆኑ ቅርሶች ነበሩ 
ባለመግባባት ግን ወድመዋል።  እነዚህ የትንቅንቆቻችን 
ኪሳራዎች ናቸው።  

የሀገር ሞት የግለሰብ ሞት ነው።  ሰው ሲሞት ሀገር 
እየሞተ ነው፣ ትውልድ እየጎደለ ነው፣ ታሪክ እየተሸረፈ 
ነው።  ሀገር ማለት ሰው የሚለው ብሂል በዚህ ካልሆነ 
በሌላ በምን ይገለጻል? ቢገለጽስ እንደምን ልክ 
ይሆናል? አንድ ነገር እንመን ፤ ስለሀገር እንዳልገባን.. 
ስለሀገር የገባን ቢሆን ኖሮ ይሄን ያክል በራሳችን ላይ 
ባልጨከንን ነበር።  

ባለፈውና አሁን ላይ እየሆነ ባለው የእርስ በርስ 
ግፊያ የጋራ ታሪኮቻችንን ከማጠልሸት ባለፈ ለመጪው 

ትውልድ ቂምና በቀልን ከማሽቀመፅ ባለፈ ያተረፈን 
የለም።  ከዚህ ይልቅ በእኛ ይብቃ ብለን ለትውልዱ 
የእርቅና የፍቅር ድልድይ ብንሰራለት ኖሮ፤ የዛሬው 
መልካችን በተቀየረ ነበር። 

ይህ ሲሆን ግን አይታይም ዛሬም ፤ ጦርነቱን 
የጀመሩት ዝሆኖች ሣሩን ካደረቁና ካጎሳቆሉ 
በኋላ ለእርቅ የሚቀመጡ ናቸው።  በሌላ ቋንቋ 
የጦርነቱ አስጀማሪዎች ሕዝብን ለመከራ ከጣሉ 
በኋላ በስተመጨረሻ የሚተቃቀፉ ናቸው።  በዚህ 
ሃሳብ ላይ ሊነሳ የሚገባው ትልቁ ጥያቄው ዝሆኖቹ 
ሳይጣሉ፣ ሣሩም ሳይጠወልግ በሰላም እርቅ 
ማምጣት አይቻልም ነበር ? የሚል ነው።  በምክክር 
ትኩሳቶቻችንን ማብረድ ከቻልን፣ ከነውጥ ወደ 
ለውጥ፣ ከግጭት ወደ ፍጭት አቅጣጫ ከቀየርን 
ይቻላል።   

በድህነትና በኋላ ቀርነት ለሚታወቅ ማህበረሰብ 
አይደለም በኢኮኖሚያቸው እንዳይፈርሱ ሆነው 
ለቆሙትም ቢሆን ጦርነት አውዳሚ ነው።  
ባሳለፍነው ጦርነት ሳቢያ ብዙ ነገሮች ከስረውብን 
አሁን ላይ እነሱን በመተካት ላይ ነን።  ባለን ላይ 
ከመጨመር ይልቅ ያጠፋናቸውን በመተካት ላይ ሳለን 
ለሌላ ጥፋት ራስን ማሰናዳት ምን ሊባል ይችላል።  
በዚህ ዘመን አይደለም በዛ የድንጋይ ዘመንም ቢሆን 
የጦርነት አስተሳሰቦች የእልቂትና ማንንም ፊተኛ 
የማያደርጉ የኋቀርነት መገለጫዎች ናቸው። 

ዘመኑ የተግባቦት ዘመን ነው።  ከውይይት 
በስተቀር በምንም በኩል መፍትሔ ማምጣት 
አንችልም።  በአንድ ሀገር ላይ የጋራ ታሪክ ማጽናት 
እንጂ በብቻ ትርክት የጋራ ታሪክን መናድ ለማንም 
የማይበጅ የኋላ ኋላ ሁሉንም ዋጋ የሚያስከፍል 
ድርጊት ነው።  እንደነዚህ ዓይነት ማንነት ለበስ 
ልምምዶች ጎጂ ከመሆናቸው በላይ ለማንም የሰላም 
መንገድ የማይከፍቱ የቂምና የጥላቻ ውርሶች ሆነው 
ከትውልድ ትውልድ የሚተላለፉ ናቸው።  

ግጭትና የሃሳብ ፍጭት በአንድ ሀገር ላይ፣ 
በአንድ ፖለቲካ ውስጥ እንዲሁም ባለውና 
በሚመጣው ትውልድ ላይ የራሳቸው የሆነ መልክና 
ቀለም አላቸው።  መልክና ቀለማቸው በሞትና 
ሕይወት የተሳለ በሥልጣኔና በስይጥንና የሚጠሩ 
ናቸው።  በእልህና በይዋጣልን ስለመጣን የሃሳብ 
ፍጭትን እምብዛም ዋጋውን አናውቀውም።  ግጭት 
ግን የኖርንበት እና ብዙ ሀገራዊ ዋጋ የከፈልንበት 
ስለሆነ ዳፋውን በሚገባ እናውቀዋለን።  

በኢትዮጵያ ምድር ጦርነት ግብአተ መሬቱ 
የሚፈጸምበት፤ ሰላም እና አብሮነት እንደ ሕዝብ 
ለከፈልነው መከራ ክፍያችን ሆኖ በእያንዳንዳችን 
ቤት የሚነግሰው  መቼ ይሆን ?  በግጭትና 
ባለመግባባት የከፈልናቸው ብዙ ዋጋዎች ስክነትና 
ውይይት ታክሎባቸው ቢሆን ፤  የለውጥና የእድገት 
መጠሪያ በሆኑን ነበር።  ለሰላም የሚረፍድ ጊዜ 
የለም፤ አሁንም ቢሆን ነገሮችን በማስተካከል 
የተሃድሶ አቅጣጫን መተለም እንችላለን።  ለዚህ 
የአንበሳውን ድርሻ የሚወስደው ደግሞ የኢትዮጵያ 
ሀገራዊ ምክክር ነው። 

የኢትዮጵያ ብሔራዊ ምክክር አላማም 
ችግሮቻችን ላይ ተመካክረን ፤ ተሻግረናቸው 
የምንሄድበትን  አስቻይ ሁኔታ መፍጠር ነው፤ 
በዚህም ሀገርን በአዲስ ጎዳና ማራመድ ነው።  
በሃሳብ የበላይነት የሚደረግን የሕዝብን፣ የወጣቱን፣ 
የፖለቲካ ፓርቲዎችን ስምምነት ለሀገር ሁለንተናዊ 
ሰላም ማዋል ነው።  

ሀገራዊ ውይይት ባለመግባባት ያጣናቸውን 
እድሎች በሃሳብ ፍጭት፣ ፖለቲካዊ አቅጣጫን 
ከማስቀየር ባለፈ ከሞትና ከግጭት እሳቤ ወደ ሰላም 
መር የሚያሸጋግር፣ እንደ ሀገር በላቀ እና ዋጋ ባለው 
ፋይዳ መሀል ትውልድን የሚያራምድ፣ ለሁለንተናዊ 
ተሀድሶ የሰላም መንገድ የሚከፍት፤ የእርቅና 
የተግባቦት መድረክ  ነው።  ቸር ሰንብቱ። 

ብሔራዊ ምክክሩ 
የእርቅና የተግባቦት መድረክነው 

የሀገር ሞት የግለሰብ 
ሞት ነው፡፡ ሰው ሲሞት 
ሀገር እየሞተ ነው፣ 

ትውልድ እየጎደለ ነው፣ 
ታሪክ እየተሸረፈ ነው፡፡ 

ሀገር ማለት ሰው የሚለው 
ብሂል በዚህ ካልሆነ በሌላ 
በምን ይገለጻል? ቢገለጽስ 
እንደምን ልክ ይሆናል? 
አንድ ነገር እንመን ፤ 
ስለሀገር እንዳልገባን.. 

ስለሀገር የገባን ቢሆን ኖሮ 
ይሄን ያክል በራሳችን ላይ 

ባልጨከንን ነበር

 ኢኮኖሚ

ንግድና ግብይት 

ፍሬሕይወት አወቀ

በቅርቡ ወደ ሙሉ ትግበራ የገባው የማክሮ 
ኢኮኖሚ ማሻሻያ ዘርፈ ብዙ ጠቀሜታዎች ያሉት 
ስለመሆኑ መንግሥትም የምጣኔ ሀብት ባለሙያዎችም 
አስታውቀዋል።  በተለይም በኢኮኖሚ ውስጥ ለረጅም 
ጊዜ ተንሰራፍቶ ለቆየው የማክሮ ኢኮኖሚ አለመረጋጋትና 
መዛባት መፍትሔ እንደሚሆን ታምኖበታል። 
ማሻሻያውን ተከትሎ የወጣው የውጭ ምንዛሪ አስተዳደር 
ሥርዓት ማሻሻያም እንዲሁ በተለይ የግሉን ዘርፍ የበለጠ 
የሚያነቃቃ ስለመሆኑ እምነት ተጥሎበታል።   

እንደሚታወቀው ኢትዮጵያ በርካታ አይነት 
የግብርና ምርቶችን ለውጭ ገበያ በመላክ የውጭ ምንዛሪ 
ታገኛለች።  ለውጭ ምንዛሪ ግኝት ዋነኛ ምንጭ ከሆኑት 
የግብርና ምርቶች መካከልም ጥራጥሬ፣ የቅባት እህሎች 
እና ቅመማቅመሞች ይገኙበታል። 

 የማክሮ ኢኮኖሚ ማሻሻያው በተለይ በወጪ ንግዱ 
ለተሰማሩ ወይም ለላኪዎች /ኤከስፓርተርስ/ መልካም 
እድል ይዞ መምጣቱን የኢትዮጵያ ጥራጥሬ፣ የቅባት 
እህሎች እና ቅመማቅመም ላኪዎች ማህበር አመራሮች 
አስታውቀዋል። 

 የማክሮ ኢኮኖሚ ማሻሻያው ለዚህ ዘርፍ ምን 
ቱሩፋት ይዞ መጥቷል? የውጭ ምንዛሪ አስተዳደር 
ሥርዓት ማሻሻያውስ ከወጪ ንግዱ ዘርፍ ጋር ያለው 
ተያያዥነት ምን ሊሆን ይችላል? ስንል የጠየቅናቸው 
የኢትዮጵያ ጥራጥሬ፣ የቅባት እህሎች እና ቅመማቅመም 
ላኪዎች ማህበር ፕሬዚዳንት አቶ ኤዳኦ አብዲ፤ ማሻሻያው 
በተለይ ለወጪ ንግዱ ከፍተኛ ጉልበት እንደሚጨምርለት 
ገልጸዋል።  

የማህበሩ ፕሬዚዳንት እንዳሉት፤ ማሻሻያው በውጭ 
ንግድ የተሰማራውን የንግዱን ማህበረሰብ በቀጥታ 
የሚመለከት ቢሆንም፤ የእያንዳንዱን ግለሰብ ሕይወትም 
ይነካል።    በተለይ በወጪ ንግድ ላይ የተሰማሩ ነጋዴዎችን 
በቀጥታ የሚመለከት በመሆኑ ዘርፈ ብዙ ጠቀሜታዎች 
ይኖሩታል።  

በዋነኛነት የወጪ ንግዱ ከኪሳራ ይወጣል ሲሉ 
ጠቅሰው፤ የኢትዮጵያ የወጪ ንግድ ባለፉት አስርት 
ዓመታትና ከዛም በላይ ከውጭ ምንዛሪ ግኝት ጋር ተያይዞ 
ያለውን ችግር ለመቅረፍ አብዛኛው ላኪ ምርቶቹን 
የሚሸጠው በኪሳራ እንደነበር አመልክተዋል።  

እሳቸው እንዳስታወቁት፤ ወደ ውጭ ገበያ 
ኤክስፖርት የሚደረጉ የኢትዮጵያ የግብርና ምርቶች 
በሙሉ ማለት በሚቻል ደረጃ በዓለም ገበያ እጅግ በጣም 
ተፈላጊና ተመራጭ ናቸው።  ሁሉም ምርቶች በዓለም ላይ 
ምርጥ ከሚባሉ ምርቶች መካከል የሚጠቀሱ ቢሆንም፤ 
አጠቃላይ የወጪ ንግዱ  በኪሳራ ሲሠራ ነበር።  

ላኪው ምርቱን በውድ ዋጋ ገዝቶ ወጪውን 
በማይሸፍን ዋጋ ሲልክ መቆየቱን ጠቅሰው፤ በሚያገኘው 
የውጭ ምንዛሪ ወደ ሀገር ውስጥ የሚገቡ ምርቶችን 
በማምጣት የወጪ ንግድ ኪሳራውን በገቢ ንግድ 
ይደግፈው እንደነበር ተናግረዋል።  ለዚህም ዋናው 
ምክንያት ሀገሪቷ ከፍተኛ የውጭ ምንዛሪ እጥረት ያለባት 
በመሆኑ ነው ብለዋል።  

አሁን መንግሥት ያደረገው የማክሮ ኢኮኖሚ ማሻሻያ 
ለዘርፉ ትልቅ ዕድል ይዞ መጥቷል።  በተለይም የውጭ 
ምንዛሪ በገበያ እንዲመራ መደረጉ ማንኛውም ነጋዴ 
የውጭ ምንዛሬውን ከባንክና ከተለያየ ቦታ ማግኘት 
የሚቻልበት ዕድል ይፈጠራል።  ይህም በዋነኛነት 
ላኪውን ከኪሳራ በማውጣት ሥራውን የሚፈልጉት 
ብቻ መርጠውና ፈልገው እንዲሠሩት ዕድል ይሰጣል።  
በዚህም ላኪውና አስመጪው ተለይቶ እንዲመራ 
በማድረግ ዘርፉን ከፍ ያደርጋል።  

በቀደመው ልምድ መሠረት ማንኛውም አስመጪ 
ለውጭ ምንዛሪ ግኝት ሲል ብቻ የተለያዩ ምርቶችን 
ለውጭ ገበያ በማቅረብ የሚያገኘውን የውጭ ምንዛሬ 
ተጠቅሞ በተመሳሳይ ወደ ሀገር ውስጥ የሚገቡ ምርቶችን 
ወደ ሀገር ውስጥ ያስገባል።  

‹‹ይህ በሚሆንበት ጊዜ የጥራት ጥያቄ ይነሳል›› ያሉት 
ፕሬዚዳንቱ፤ የምርት ጥራት ካልተጠበቀ ደግሞ ተወዳዳሪ 
መሆን እንደማይቻል አስታውቀዋል።  ተወዳዳሪ መሆን 
ካልተቻለ ደግሞ ምርቶቹን በገበያ ዋጋ ተወዳድሮ መሸጥ 
ያስቸግራል።  አስመጪው በኤክስፖርት የከሰረውን ወደ 

የወጪ ንግዱን አትራፊና 
ተወዳዳሪ እንደሚያደርግ የታመነበት ማሻሻያ 

ሀገር ውስጥ በሚያስገባቸው ምርቶች በማካካስ የገቢ 
ንግዱ የወጪ ንግዱን ሲደግፈው በመቆየቱ  ኅብረተሰቡ 
በእጅጉ ሲጎዳ መኖሩን አስረድተዋል።  

ሌላው ነጋዴው ሥራውን ፈልጎት ሲሠራ በተለይም 
ለውጭ ገበያ በሚያቀርባቸው  ምርቶች ላይ እሴት 
ወደ መጨመር ይገባል ያሉት ፕሬዚዳንቱ፤ አብዛኛው 
ነጋዴ ለውጭ ምንዛሬ እንጂ ለእሴት ጭመራ ብዙ ቦታ 
እንደማይሰጥ ገልጸዋል።  

እሳቸው እንዳሉት፤  ኢትዮጵያ ውስጥ የሚመረቱ 
ጥራጥሬዎች፣ የቅባት እህሎችና ቅመማቅመሞች በሙሉ 
እሴት ሳይጨመርባቸው በጥሬው ለውጭ ገበያ ሲቀርቡ 
ቆይተዋል።  ይሁንና አሁን የማክሮ ኢኮኖሚ ማሻሻያው 
በፈጠረው ዕድል ላኪው የውጭ ምንዛሬውን በቀላሉ 
ማግኘት ሲችል ምርትና ምርታማነትን በማሳደግ ጥራትን 
ጨምሮ የማምረትና እሴት የመጨመር ትልቅ አቅም 
ይፈጠርለታል።  

ለአብነትም ኢትዮጵያ የምታመርተውን ሰሊጥ 
ሱዳን፣ ኬንያ፣ ሶማሊያ፣ ታንዛንያ፣ ናይጄሪያ፣ 
ቡርኪናፋሶና ሌሎችም ያመርቱታል።  ስለዚህ ላኪው 
አሁን ተወዳዳሪ መሆን ይችላል።  ከዚህ ቀደም የውጭ 
ምንዛሪውን ለማግኘት ሲል የቅባት እህሎችን ከሀገር 
ውስጥ አምራቾች በውድ ዋጋ ገዝቶ በኪሳራ ይሸጥ ነበር።  
ይሁንና በማሻሻያው አማካኝነት  ኪሳራው ስለሚቀርለት 
በአካባቢው ካሉ ሀገራት ጋር ተወዳድሮ የመሸጥ እድሉ 

ከፍ ይላል።  
ሌላው ሀገሪቷን እየጎዳ ያለው የኮንትሮባንድ ንግድ 

እንደሆነ የጠቀሱት ፕሬዚዳንቱ፤ ከጠቅላላው የሀገሪቷ 
የወጪ/ኤክስፖርት/ ምርት 21 በመቶ ያህሉ በተለያዩ 
አጋጣሚዎች በኮንትሮባንድ እንደሚወጣ አመልክተዋል።  
የማክሮ ኢኮኖሚ ማሻሻያው የኮንትሮባንድ ንግድን 
ጭምር በማስቀረት ጉልህ ፋይዳ እንደሚኖረው ገልጸዋል።  
ለዚህም በባንክና በጥቁር ገበያው መካከል ያለው የውጭ 
ምንዛሪ ልዩነት እየጠፋ ሲሄድ የኮንትሮባንድ ንግዱም 
እየጠፋ እንደሚሄድ ያላቸውን እምነት ገልጸዋል።  

እንደ አቶ ኤዳኦ ገለጻ፤ ኮንትሮባንድ ሲጠፋና 
ውድድሩ የተሻለ ሲሆን፤  ወደ ሀገር ውስጥ የሚመጣው 
የውጭ ምንዛሬ ከፍ እያለ ይመጣል።  በአጠቃላይ የማክሮ 
ኢኮኖሚ ማሻሻያው የምርት ጥራት መጨመር፣ ምርታማ 
የመሆን፣ የወጪ ንግዱ ራሱን ችሎ መሄድ፣ የወጪና ገቢ 
ንግድ መስመሩ ተለያይቶ መጓዝ ለኢኮኖሚው ዕድገት 
ተስፋ የተጣለባቸው መልካም ዕድሎች ናቸው። 

ማህበረሰቡ ተጠራጣሪና አዲስ ነገር ለመቀበል 
ዝግጁ ካለመሆኑ ጋር ተያይዞ የሚሰሙ ስጋቶች እንዳሉም 
ፕሬዚዳንቱ ጠቅሰው፤ አሉ የተባሉ ስጋቶች በጊዜ ሂደት 
የሚፈቱ መሆናቸውንም ተናግረዋል።  የማክሮ ኢኮኖሚ 
ማሻሻያው በርካታ ትሩፋቶችን ይዞ የመጣና በ30 ዓመት 
ታሪክ ውስጥ ታይቶ ያልታወቀ ገበያ መር የሆነ ተገቢነት 
ያለው እርምጃ ነው ሲሉ አስታውቀዋል።  

የማክሮ ኢኮኖሚ ማሻሻያው በተለይም የውጭ 
ምንዛሪ ተመን ገበያ መር መሆኑ ኤክስፖርቱን ከማሳደግ 
ባለፈ ነጋዴው ተወዳዳሪ እንዲሆን ይጋብዛል ሲሉም 
ፕሬዚዳንቱ ተናግረው፤ ለእዚህ ግን ምርትና ምርታማነትን 
ከጥራት ጋር በማሳደግ ተወዳዳሪ መሆን የግድ እንደሆነ 
ነው ያስረዱት።  

እሳቸው እንዳሉት፤ ነጋዴው ተወዳዳሪ መሆን 
ካልቻለ ሀገሪቷ የሌሎች ሀገራት ሸቀጥ ማራገፊያ 
ትሆናለች።  ስለዚህ በጥራት ማምረትና ተወዳዳሪ 
መሆን ይጠበቃል።  ያኔ ዋጋ ተቀባይ ሳይሆን ዋጋ ሰጪ 
መሆን ይቻላል።  ለዚህም ማህበሩ ከወዲሁ የራሱን 
ድርሻ እየተወጣ ሲሆን፤ በተለይም ለላኪዎች የግንዛቤ 
ማስጨበጫ በመፍጠር የተሻለ ሚና መጫወት እንዲችሉ 
የተለያዩ የቅድመ ዝግጅት ሥራዎች  እየተሠሩ ናቸው።  

የጥራጥሬ፣ ቅባት እህሎች እና ቅመማ ቅመም 
ላኪዎች ማህበር ዋና ሥራ አስኪያጅ አቶ ዘላለም ዘመዴ 
በበኩላቸው፤ የኢትዮጵያ ጥራጥሬ፣ ቅባት እህሎች እና 
ቅመማቅመም አዘጋጅቶ ላኪዎች ማህበር የወጪ ንግዱ 
ላይ ትኩረት አድርጎ የሚሰራ እንደመሆኑ፤ የማክሮ 
ኢኮኖሚ ማሻሻያው በቀጥታ ይመለከተዋል ብለዋል።  
የማክሮ ኢኮኖሚ ማሻሻያው ከዚህ ቀደም በዘርፉ 
ሲሰራበት የነበረውን አይነት ሥራና አካሄድ ሙሉ 
ለሙሉ የሚቀይርና ብዙ ተስፋ የተጣለበት ስለመሆኑም 
አብራርተዋል። 

የማህበሩ ዋና ሥራ አስኪያጅ  እንዳሉት፤ የኢትዮጵያ 
ምርቶች በተለይም የጥራጥሬና የቅባት እህሎች ወደ ውጭ 
ገበያ ተልከው ሲሸጡ አክሳሪ ነበሩ።  ከጥራጥሬና የቅባት 
እህሎች በተጨማሪም አብዛኞቹ የወጪ/ ኤክስፖርት/ 
ምርቶች በኢትዮጵያ የወጣባቸውን ወጪ የሚሸፍኑ 
አልነበሩም።  ለዚህም ዋናው ምክንያት በሀገሪቱ ያለው 
የውጭ ምንዛሪ ፍላጎት ከፍተኛ በመሆኑ ነው።  ይህም 
ለላኪው እጅግ ፈታኝ ሆኖ ቆይቷል።  

መንግሥት አሁን ያደረገው የውጭ ምንዛሪ አስተዳደር 
ሥርዓት ማሻሻያ እነዚህን ችግሮች በመፍታት ኢኮኖሚው 
ላይ ትርጉም ያለው ለውጥ ያመጣል ተብሎ ይጠበቃል።  
ከማሻሻያው ጋር ተያይዞ የሚመጣው የመጀመሪያው 
ጉዳይ በተለይም የውጭ ምንዛሪ በሚፈለገው መጠን 
ማግኘት መቻሉ ነው፤ ይህም ተስፋ ተጥሎበታል።  
በመሆኑም ላኪው ገበያ ለማፈላለግ የሚያስችለውን 
የውጭ ምንዛሪ አግኝቶ ወደ ውጭ ሀገራት መንቀሳቀስ 
ያስችለዋል።  በወጪ ንግድ ዘርፍ የተሰማራ ነጋዴ የውጭ 
ምንዛሪ በቀላሉ ማግኘት መቻሉ ለዘርፉ ትልቅ እፎይታን 
ይሰጣል።  አለፍ ሲልም ዘርፉ እንደ ከዚህ ቀደሙ ሁሉ 
በኪሳራ እንዳይቀጥል ማድረግ ያስችላል፤ ብሎም አትራፊ 
እንዲሆን በር ይከፍታል።  

‹‹የማክሮ ኢኮኖሚ ማሻሻያው ለዘርፉ የሚኖረው 
አበርክቶ ወጪ ከመሸፈን ባለፈ ትርፋማ ሊያደርገው 
ይችላል›› ያሉት አቶ ዘላለም፤ ዘርፉን ከኪሳራ አውጥቶ 

ትርፋማ ለማድረግ በዋነኛነት ጥራት ላይ መሥራትና 
ተወዳዳሪ መሆን የግድ ስለመሆኑም እሳቸውም 
አስታውቀዋል።  ለውጡ ያመጣውን ዕድል በአግባቡ 
ለመጠቀም በአጭር ጊዜ የምርት ጥራትና የሥራ ጥራት 
ጨምሮ ተወዳዳሪ በመሆን ዘርፉን ውጤታማ የማድረግ 
የቤት ሥራ ከሁሉም ይጠበቃል ሲሉም አስገንዝበዋል።  

የማክሮ ኢኮኖሚ ማሻሻያው ከዚህ ቀደም የነበሩ 
የዘርፉን ማነቆዎች የፈታ ነው።  ይሁን እንጂ፤ ተያይዘው 
የሚሰሩ የቤት ሥራዎች በርካታ ናቸው የሚሉት አቶ 
ዘላለም፤ በተለይም  በዘርፉ የሚስተዋሉ የጥራት ችግሮችን 
በአጭር ጊዜ ውስጥ መፍታት እንዲሁም ዘርፉን አትራፊና 
ተወዳዳሪ ማድረግ እንደሚያስፈልግ ጠቁመዋል።  

እሳቸው እንዳስታወቁት፤ ገበያው ሙሉ ለሙሉ በነጻ 
ውድድር ላይ ሲመሰረት  ማንኛውም ከአምራቹ ጀምሮ 
በንግድ ሥራ ውስጥ የተሰማራ አካል በንግድ ሥርዓት 
ውስጥ መቆየት የሚችለው ተወዳድሮ ነው።  ‹‹ተወዳዳሪ 
መሆን ማለት ደግሞ በእያንዳንዱ ስፍራ የሚሠራ 
ሥራ ጥራትና ምክንያታዊ የሆነ ዋጋ ሊኖረው ይገባል።  
ተወዳዳሪነት ሲባል አንደኛው የምርት ጥራት ሲሆን፤ 
ሁለተኛው በዋጋ ደረጃ ሊገዛ የሚችል ምርት ማቅረብና 
ተወዳዳሪ መሆን ነው›› በማለት ያስረዱት አቶ ዘላለም፤ 
ይህም የላኪዎችን ጥረት ብቻ የሚጠይቅ እንዳልሆነም 
አስገንዝበዋል።  ከታች ከአምራቹ ጀምሮ በዘርፉ ተዋናይ 
የሆኑ የተለያዩ ተቋማትን ጥረት እንደሚጠይቅ ተናግረው፤ 
የሁሉንም አካላት በጋራ መሥራት እንደሚያስፈልግ 
አብራርተዋል።  

አቶ ዘላለም እንዳሉት፤ የኢትዮጵያ ጥራጥሬ፣ 
የቅባት እህሎችና ቅመማቅመም ላኪዎች ማህበር 
የድርሻውን ለመወጣት ለአባላቱ የግንዛቤ ማስጨበጫ 
ሥራዎች  ይሠራል፤ በዚህ ላይ ሌሎች አካላትም በጋራ 
መሥራት አለባቸው።  ለዚህም ማህበሩ ለአባላቱ የተለያዩ 
መድረኮችን እያዘጋጀ ግንዛቤ የማስጨበጥ ሥራ እየሠራ 
ነው።  

ማሻሻያው አጠቃላይ በሀገሪቱ ያሉትን እንቅስቃሴዎች 
ማቀናጀትን በዋናነት የሚጠይቅና የግድ የሚል ጉዳይ 
መሆኑንም ጠቅሰው፤ የዘርፉ ተዋናዮች በሙሉ በቅንጅት 
መሥራት ይጠበቅባቸዋል ብለዋል።   ከቅንጅቱ ባለፈ 
በጥራት ማምረትና ተወዳዳሪ መሆን ትልቅ ትኩረት 
የሚያሻቸው ጉዳይ መሆኑንም አስገንዝበዋል። 

ሥራ አስኪያጁ እንደተናገሩት፤ ማሻሻያው ጥራት 
ጠብቆ ማምረትን የሚያስገድድ በመሆኑ በጥራት 
ማምረትና ተወዳዳሪ መሆን ከተቻለ ዘርፉ አትራፊ 
ይሆናል።  የኢትዮጵያ ምርቶች በዓለም አቀፍ ገበያዎች 
እጅግ ተፈላጊና ተመራጭ ናቸው።   በተለይም በአሁኑ 
ወቅት የግብርና ምርቶች በዓለም ላይ ከፍተኛ እጥረት 
በመኖሩ እንዲሁም የኢትዮጵያ ምርቶች በጣዕማቸው 
የተለዩና ተመራጭ በመሆናቸው ትልቅ ዕድል ነው።  

ይህን ትልቅ ዕድል ወደ ድል ለመቀየር የምርት 
ጥራትን ማስጠበቅ ትልቁ የቤት ሥራ ሊሆን ይገባል፤ 
የተፈጠረውን ምቹ ሁኔታ መጠቀም የቤት ሥራውን 
መሥራትና ዘርፉን ውጤታማ ማድረግ ለነገ የሚተው 
ተግባር አይደለም። 

‹‹የኢትዮጵያ ምርቶች በተለይም የቅባት እህሎቹ 
እንደ ሰሊጥ ያሉት ወደ እስራኤል፣ አውሮፓ ሀገራት፣ 
ሩሲያ፣ ጀርመንና ሌሎች አገራትም በስፋት ይላካሉ›› 
ያሉት አቶ ዘላለም፤ የጥራጥሬ ምርቶች ደግሞ በዋናነት 
ህንድ፣ የተባበሩት አረብ ኢምሬትስ፣ ፓኪስታንና ሌሎች 
ሀገራትም እንደሚላኩ አስታውቀዋል። በአሁኑ ወቅትም 
ቻይናን ጨምሮ በተለያዩ ሀገራት ሰፊ የገበያ ዕድል እንዳለ 
ጠቁመው፤ የገበያ ዕድሉን አሟጦ ለመጠቀምም ብዙ 
መሥራት ይገባል  ብለዋል።   

አሁን ምርቶቹ ወደ ውጭ ገበያ የሚላኩት በጥሬው 
ነው፤ እሴት ጭመራ ላይ አልተሠራም ያሉት አቶ ዘላለም፤ 
በጥሬው ከመላክ ይልቅ እሴት ጨምሮ መላክ አዋጭና 
ተመራጭ ስለመሆኑም ገልጸዋል።  እሴት ጭመራ ላይ 
ያልተሠራው በርካታ ማነቆዎች በመኖራቸው ምክንያት 
መሆኑንም ጠቁመዋል።  

የማክሮ ኢኮኖሚ ማሻሻያው በርካታ ማነቆዎችን 
እንደሚፈታና በርካታ ዕድሎችንም እንደሚፈጥር 
አስታውቀው፤ ላኪዎች ወደ እሴት ጭመራ መግባት 
የሚያስችላቸው ምቹ ሁኔታ እንደሚፈጠርና ዘርፉ 
ከኪሳራ ወደ ትርፍ እንደሚሸጋገርም አመላክተዋል።         

የማክሮ ኢኮኖሚ ማሻሻያው 
የወጪ ንግዱን ዘርፍ በርካታ 
ማነቆዎችን ይፈታል፤ በርካታ 

ዕድሎችንም ይፈጥራል፡፡ ላኪዎች 
ወደ እሴት ጭመራ መግባት 
የሚያስችላቸው ምቹ ሁኔታ 

እንደሚፈጠርና ዘርፉ ከኪሳራ ወደ 
ትርፋነት እንዲሸጋገርም 

ያስችላል

ዓለም አቀፍ

መዝናኛ

ማረፊያ/ትዝብት
ዋለልኝ አየለ

ያለአግባብ የተጋነነ ዋጋ የሚጨምሩና ምርት 
የሚደብቁ ስግብግብ ነጋዴዎችን በተመለከተ 
ብዙ ተብሏል።  መንግሥት ተገቢውን ቁጥጥር 

እንዲያደርግ ብዙ አስተያየቶች ተሰጥተዋል።  የምርም 
ደግሞ መንግሥት ቁጥጥር እያደረገ ነው።  ብዙ ነጋዴዎች 
ላይ ርምጃ ተወስዷል፤ እንደ ጥፋታቸው መጠን የታሰሩ 
እና ንግድ ቤቶቻቸው የተዘጉባቸው እንዳሉም ከንግድና 
ቀጠናዊ ትስስር ሚኒስቴር መግለጫ ተመልክተናል።   
ለስግብግብ ነጋዴዎች ቁጥጥሩ ተጠናክሮ ሊቀጥል 
ይገባል።  

ለመሆኑ ግን መንግሥትንስ ማን ይቆጣጠረው? 
መንግሥት በዚህ በኩልም የሚነሱትን ቅሬታዎች ልብ 
ማለት አለበት።  በነጋዴዎች በኩል የሚጨመሩ ዋጋዎች 
ብቻ ናቸው ወይ ለዜጋው የኑሮ ውድነት ፈተና የሚሆኑት? 
በራሱ በመንግሥት (በመንግሥት ተቋማት ማለት ነው)  
የሚደረጉ የዋጋ ጭማሪዎችስ?

በቅርቡ እንደሰማነው የፓስፖርት መመዝገቢያ ክፍያ 
በድንገት ከሁለት ሺህ ብር ወደ አምስት ሺህ ብር ከፍ 
ብሏል።  ይህ የተነገረው ድንገት ነው።  ጭማሪ መደረጉ 
ካልቀረ በድንገትም ሆነ በረጅም ቀን ልዩነት የለውም ሊባል 
ይችላል፤ ግን ልዩነት አለው።  ለምሳሌ ነገ ለመመዝገብ 
አስቦ የነበረ ሰው የሚዘጋጀው በሁለት ሺህ ብር ነው።  
ድንገት ማታ ዜና ሲያይ አምስት ሺህ ብር ሆኗል ሲባል 
ምን ይሰማዋል? በሁኔታው መገረም ብቻ ሳይሆን ‹‹አይ! 
ይቺ  ሀገር!›› እያለ ይናደዳል ማለት ነው።  ለሥነ ልቦና 
እንኳን ሲባል በረጅም ቀን ማዘጋጀትና በድንገት መንገር 
ይለያያል።  ያልተዘጋጀ ሰው ያላሰበውን ሦስት ሺህ ብር 
በድንገት ለመክፈል ይገደዳል ማለት ነው። 

  ፓስፖርት ከሚያወጡ ሰዎች ውስጥ ወደ ውጭ ሀገር 

መንግሥትንስ ማን ይቆጣጠረው?
ለሥራ መሄድ የሚፈልጉ በዝቅተኛ የኑሮ ደረጃ ላይ የሚገኙ 
ሊሆኑ ይችላሉ፤ ደግሞም አብዛኞቹ እንደዚያ አይነት 
ሆነውም አይተናል።  ስለዚህ ለእነዚህ ሰዎች በድንገት 
ሦስት ሺህ ብር መጨመር አግባብ አይደለም።  ሦስት ሺህ 
ብር ምናልባትም በረጅም ጊዜ አጠራቅመው የሚያገኙት 
እንጂ ድንገት የሚያገኙት አይሆንም።  በተለይም በገጠር 
አካባቢ የሚኖሩ ዜጎች ብር በቀላሉ ማግኘት አይችሉም።  
እንደ ከተማ ቦታ የአገልግሎት ሥራዎች የሉም፤ ብር 
የሚገኘው ምርት በመሸጥ ነው።  ለአንድ ጉዳይ አንድ 
የእንስሳ አይነት ወይም እህል ይሸጣል።  በዚህ ሁኔታ ነው 
ለአንድ ዓላማ ብር የሚያስቀምጡት። 

  እነዚህን ዜጎች በተመለከተ ሌላም ችግር አለ።  
የሚመጡት ሀገር አቋርጠው ሊሆን ይችላል።  በሁሉም 
የሀገራችን ክፍል ኢንተርኔት አለ ማለት አይቻልም።  
ኢንተርኔት የማይሰራባቸው አካባቢዎች አሉ።  ወዲህ 
ደግሞ ኢንተርኔት ቢሠራ እንኳን በ‹‹ኦንላይን›› 
ለመመዝገብ የሚያስችል አሠራር የለም።  ኢንተርኔት 
ቤቶች አይኖሩም።  በቀላሉ በስልካቸው ለመመዝገብ 
ደግሞ ልምዱ አይኖራቸውም።  ስለዚህ በእነዚህ 
ምክንያቶች ወደ አዲስ አበባ ለመምጣት ይገደዳሉ። 

  በ‹‹ኦንላይን›› ወይም በአካል ለመመዝገብ አዲስ አበባ 
መጥተው እንዳደሩ በድንገት ሦስት ሺህ ብር ተጨምሮ 
አገኙት እንበል።  እነዚህ ሰዎች ሲመጡ የሚያስፈልጉትን 
ወጪዎች አስልተው ነው የሚሆነው።  የተትረፈረፈ ብር 
አይኖራቸውም።  ስለዚህ ተጉላልተው፣ ያወጡት ወጪ 
ባክኖ ይመለሳሉ ማለት ነው።  ምናልባትም የቻሉት 
ተጨማሪ ገንዘብ አስልከው ሊመዘገቡ ይችላሉ።  ቢያንስ 
ቢያንስ የሁለትና ሦስት ወራት ጊዜ ቢሰጥ ኖሮ፣ ‹‹ከዚህ 
ጊዜ ጀምሮ ይህን ያህል ይሆናል…›› ቢባል ግን አስበውበት 
ይዘጋጁ ነበር ማለት ነው።  

  ነጋዴዎች የንግድ ግርግር ለመፍጠር እንደ ምክንያት 

ያደረጉት መንግሥት ያወጣውን የማክሮ ኢኮኖሚ ማሻሻያ 
ተከትሎ የብሔራዊ ባንክ ከሐምሌ 22 ቀን 2016 ዓ.ም 
ጀምሮ የውጭ ምንዛሬ አስተዳደር ሥርዓት ላይ ማሻሻያ 
በማድረጉ ነው።  ከመደረጉ በፊት አስቀድመው የገዙትን 
ዕቃ ነው ልክ ከጭማሪው በኋላ የተደረገ አስመስለው 
የሚሸጡት።  ይህ ‹‹ስግብግብነት ነው!›› ብለን ወቅሰናል።  

ዳሩ ግን መንግሥትም ከማሻሻያው በፊት በተገዙ 
ዕቃዎች ላይ ታክስ እያደረገ ነው።  ባለፈው አርብ ነሐሴ 
10 ቀን 2016 ዓ.ም የጉምሩክ ኮሚሽን ኮሚሽነር አቶ ደበሌ 
ቃበታ በሰጡት መግለጫ፤ ከሐምሌ 22 ቀን 2016 ዓ.ም 
በኋለ ሰነዳቸው በጉምሩክ ተቀባይነት ያገኙ ዕቃዎች 
በአዲሱ የውጭ የምንዛሬ አስተዳደር ሥርዓት በየዕለቱ 
በሚኖረው የምንዛሬ ተመን ቀረጥና ታክስ እንዲከፍሉ 
እንደሚደረግ ተናግረዋል። 

እነዚህን ዕቃዎች ለማምጣት የሚያስፈልገው ሂደት 
ከሐምሌ 22 ቀን በፊት ነው የሚጠናቀቅ ሊሆንም 
ይችላል።  ዕቃዎቹም ምናልባትም ቀደም ብለው የተገዙ 
ሊሆኑ ይችላሉ።  ስለዚህ በአሁኑ የምንዛሪ ተመን 
ማስከፈል ምን ያህል አግባብ ነው? ትንሽ የእፎይታ ጊዜ 
መስጠት አይቻልም ነበር ወይ? በዚህ ፍጥነት በአዲሱ 
የምንዛሬ ተመን ማድረግ በህብረተሰቡ ላይ የኑሮ 
ውድነትን ማባባስ አይሆንም ወይ? መንግሥት ተጎድቶስ 
ቢሆን ነጋዴዎችን ለማረጋጋት ሲባል ትንሽ ጊዜ መስጠት 
አይቻልም ነበር ወይ?

  በዚህ አካሄድ ከነጋዴው ይልቅ ሸማቹ ህብረተሰብ 
የበለጠ ይጎዳል ማለት ነው።  ነጋዴው ‹‹ታክስ 
ተጨምሮብኛል›› በሚል ሰበብ ዋጋ ይጨምራል።  
ለማትረፍ የሚያስችለውን ደረጃ እስከሚያገኝ ድረስ 
ይጨምራል።  ስለዚህ ታክስ መጨመር በተዘዋዋሪ 
ሕብረተሰቡ በሚሸምተው ምርት ላይ ዋጋ መጨመር 
ማለት ነው።  ነጋዴውን ‹‹አትጨምር›› ማለት ብቻውን 

ለውጥ አያመጣም።  ምንም እንኳን የድሃ ሀገር መንግሥት 
መሆኑን ብናውቅም የታክስ ጭማሪ ግን በአግባቡ ቢሆን 
ነጋዴዎችንም በሙሉ አፍ ለመውቀስ ያመቻል።  

  በነገራችን ላይ በብዙ የመንግሥት አገልግሎት ሰጪ 
ተቋማት ውስጥ ክፍያ ይከፈላል።  ምንም እንኳን ክፍያው 
ከፍተኛ ነው ባይባልም እነዚህ ክፍያዎች ግን ከግብር 
ውጭ የሚከፈሉ ናቸው።  ነጋዴው ግብር ይከፍላል።  
የመንግሥት ሠራተኛው የወር ደሞዙን ከታክስ ጋር 
ይከፍላል።  ብዙ የሥራ ዘርፎች ግብር አላቸው።  ይህም 
ሆኖ ግን አንዳንድ አገልግሎቶችን ለማግኘት (ለምሳሌ 
ከመታወቂያ ጀምሮ) ክፍያዎች አሉ።  የአገልግሎት 
ክፍያዎችን ማስቀረት ባይቻል እንኳን የታክስ ጭማሪ ግን 
የምርት ውድነትን ያባብሳል።   

አንዳንዴ መንግሥትም ራሱ ስግብግብነት 
ይታይበታል።  ለምሳሌ፤ የንባብ ባህል የተዳከመ ነው 
በሚባልባት ሀገር ውስጥ የወረቀትና የህትመት ሥራ 
በታክስ ምክንያት እየቆመ ነው፤ መጻሕፍት ማሳተም 
የማይቻል እየሆነ ነው።  መጽሐፉ ከሚሸጥበት ዋጋ 
የሚታተምበት ዋጋ ሊበልጥ ነው።   ሁሉም ነገር ከታክስ 
ነፃ ይሁን ማለት አይቻልም፤ መንግሥትም ሀገርና ሕዝብን 
የሚያስተዳድረው በእነዚህ ገቢዎች ነው።  ዳሩ ግን 
መቀነስ እንኳን ቢቀር በየጊዜው መጨመርና አንዳንድ 
ቅድሚያ ሊሰጣቸው የሚገቡ ነገሮች ላይ ተገቢውን ቅናሽ 
አለማድረግ ነጋዴውንም እንዲያጭበረብር ማገዝ ነው።  

ልድገመው! መንግሥት ሀገርና ሕዝብ 
የሚያስተዳድረው ከታክስ ከሚገኝ ገቢ እና ግብር 
መሆኑን እናውቃለን።  ዳሩ ግን የታክስ ጭማሪ ማድረግ 
ዞሮ ዞሮ የሚያስተዳድረውን ሕዝብ ነው የሚጎዳው፤ 
ታክስ በጨመረ ቁጥር ነጋዴዎች ዋጋ ይጨምራሉ።  
ስለዚህ መንግሥት ይህን ነገር ልብ ይበለው! ነጋዴዎችን 
ብቻ ሳይሆን ራሱንም ይቆጣጠር! 

በጋዜጣው ሪፖርተር 

አሜሪካ እና ደቡብ ኮሪያ ዓመታዊ የጋራ ወታደራዊ ልምምዳቸውን 
ጀምረዋል።

ከትናንት በስቲያ በተጀመረውና “ኡልቺ ፍሪደም ሺልድ” የሚል ስያሜ 
በተሰጠው ልምምድ  ላይ 19 ሺህ የደቡብ ኮሪያ ወታደሮች እየተሳተፉ 
ሲሆን ልምምዱ እስከ ነሃሴ 23 2016 ይቆያል ተብሏል።

የዚህ ዓመታዊ የጦር ልምምድ አካል የሆነው የሀገራቱ አየር ሃይሎች 
ለአምስት ቀናት የሚያካሂዱት ልምምድም ይጠበቃል። በአየር ልምምዱ 
ከ200 በላይ የደቡብ ኮሪያ እና የአሜሪካ የውጊያ ጄቶች እንደሚሳተፉ 
የደቡብ ኮሪያ አየር ሃይል አስታውቋል።

ልምምዱ የሰሜን ኮሪያን አውሮፕላኖች እና ክሩዝ ሚሳኤሎች እንዴት 
መምታት እንደሚቻል በምስለ በረራ (ሲሙሌሽን) በመታገዝ እንደሚካሄድ 
ነው የተገለጸው።

በደቡብ ኮሪያ 28 ሺህ 500 ወታደሮች ያሏት አሜሪካ ምን ያህል 

አውሮፕላኖችን በልምምዱ እንደምታሳትፍ አልተገለጸም። ሰሜን ኮሪያ 
የጎረቤቷን እና የአሜሪካ የጋራ ወታደራዊ ልምምድ የኒዩክሌር ጦርነት 
ለመጀመር የሚደረግ ዝግጅት ነው በሚል በተደጋጋሚ ተቃውማለች።

ሀገራቱ ልምምድ በጀመሩ ማግስት ሚሳኤሎችን በማስወንጨፍ 
ቁጣዋን ስትገልጽ መቆየቷም ይታወሳል። ከትናንት በስቲያ ለተጀመረው 
የሴኡልና ዋሽንግተን የጋራ ወታደራዊ ልምምድ የምትሰጠው ምላሽም 
እየተጠበቀ ነው።

ፒዮንግያንግ ለሚሳኤልና ኒዩክሌር ፕሮግራሟ ልዩ ትኩረት 
ብትሰጥም አየር ሃይሏ ዘመኑን የማይዋጅ እንደሆነ ይነገራል። አብዛኞቹ 
የጦር አውሮፕላኖቿም ሶቪየት ሠራሽ ሚግ ጄቶች ናቸው።

እነዚህን አውሮፕላኖች ለማዘመንና በአዲስ ለመተካት የምታደርገው 
ጥረት በምዕራባውያን በተጣሉባት ማዕቀቦች ምክንያት ፈተና ገጥሞታል። 
በመሆኑም ከሴኡል ሊቃጣ ለሚችል ጥቃት በአጭር እና ረጅም ርቀት 
ተምዘግዛጊ ሚሳኤሎች ምላሽ ለመስጠት መዘጋጀትን መርጣለች ይላል 
የሬውተርስ ዘገባ። 

አሜሪካ እና ደቡብ ኮሪያ ዓመታዊ ወታደራዊ ልምምዳቸውን ጀመሩ

የእስራኤል ጦር የስድስት ታጋቾችን አስከሬን 
ከካን ዩኒስ ማስወጣቱን ገለጸ

በጋዜጣው ሪፖርተር

የእስራኤል ጦር በደቡባዊ ጋዛ ካን ዩኒስ ስድስት ታጋቾች 
ተገድለው መገኘታቸውን አስታወቀ። ጦሩ ሟቾቹ ያጌዝ ቡችሽታብ፣ 
አሌክሳንደር ዳንሲይግ፣ አቭራሃም ሙንዱር፣ ዮራም ሜትዝገር፣ ናዴቭ 
ፖፕልዌል እና ቻይም ፔር መሆኗቸውን ባወጣው መግለጫ ጠቁሟል።

አስከሬናቸው ከካን ዩኒስ እንዲወጣ የገለጸው ጦሩ ለሟቾቹ 
ቤተሰቦች መርዶ መላኩን አብራርቷል።  በጥቅምት 7ቱ የሃማስ ጥቃት 
ታግተው የተወሰዱ እስራኤላውያን ሞት መቀጠል በጠቅላይ ሚኒስትር 
ቤንያሚን ኔታንያሁ ላይ ነቀፌታ እያስከተለባቸው ነው።

“ኔታንያሁ በታጋቾች እየቆመረ ነው” ያሉ የታጋቾች ቤተሰቦች 
በአደባባይ ተቃውሟቸውን ቢያሰሙም ጠቅላይ ሚኒስትሩ ከ100 
በላይ ታጋቾችን የሚያስለቅቅ የተኩስ አቁም ስምምነት ላይ ከመድረስ 
ይልቅ “ሃማስን መደምሰስ” ላይ አተኩረዋል በሚል ይወቀሳሉ።

የታጋቾች ቤተሰቦች በጋራ ያቋቋሙት ፎረምም በዛሬው እለት 
ባወጣው መግለጫ የኔታንያሁ አስተዳደር ከሃማስ ጋር የተኩስ አቁም 

ስምምነት ፈርሞ ታጋቾች ይለቀቁ ዘንድ ጥሪ አቅርቧል።
 “ቀሪዎቹ 109 ታጋቾች ሊለቀቁ የሚችሉት በድርድር ብቻ ነው፤ 

በመሆኑም አሁን ላይ ንግግር እየተደረገበት ያለው ረቂቅ በፍጥነት 
ተጠናቆ ስምምነት ላይ ሊደረስ ይገባል” ሲልም ነው ፎረሙ የጠየቀው።

ጠቅላይ ሚኒስትር ቤንያሚን ኔታንያሁ ግን ለዚህ የታጋቾች 
ቤተሰቦች ፎረም ፈጣን ምላሽ ይሰጣሉ ተብሎ አይጠበቅም።

አሜሪካ በሀማስ እና እስራኤል መካከል ያለውን ልዩነት ለማጥበብ 
ያቀረበችው ሃሳብ በቴል አቪቭ ዘንድ ተቀባይነት ማግኘቱን ይፋ 
አድርጋለች።

የእስራኤልና ሃማስ ጦርነት ከተጀመረ ወዲህ በመካከለኛው 
ምስራቅ ዘጠነኛ ጉብኝታቸውን እያደረጉ የሚገኙት የአሜሪካው 
የውጭ ጉዳይ ሚኒስትር አንቶኒ ብሊንከን ከኔታንያሁ ጋር ዘለግ ያለ 
ውይይት ካደረጉ በኋላ ነው እስራኤል “በማቀራረቢያ ምክረሃሳቡ” ላይ 
መስማማቷን የተናገሩት።

 አሜሪካ ባቀረበችው “የማቀራረቢያ ምክረሃሳብ” ዙሪያ የሃማስ 
ምላሽ እየተጠበቀ ነው።

ባለውለታዎቻችን

ብርጋዴር ጄኔራል ዘገየ ልዑልሰገድ

ክብረአብ በላቸው 

ኢትዮጵያ የብዙ ደማቆች ሀገር መሆንዋ የታወቀ 
ቢሆንም ታሪካቸው በአግባቡ በወረቀት ላይ ተፅፎ 
የተመዘገበው የጥቂቶቹ ብቻ ነው:: በተለያዩ የታሪክ 
አጋጣሚዎችና ባገኟቸው ዕድሎች በሀገር ውስጥና 
በውጭ ሀገር ዕውቀት ለመቅሰምና የበለጠ ግንዛቤ 
ለማግኘት የቻሉ አንዳንድ ኢትዮጵያውያን ያገኙትን 
ዕውቀት ለወገኖቻቸው ለማድረስና አዳዲስ አሠራርንና 
አስተሳሰብን በሕዝባችን መካከል ለማስረጽ፣ አብዝተው 
የደከሙና ሕይወታቸውን አሳልፈው እስከ መስጠት 
የደረሱ ፋና ወጊ ምሁራን እንደ ነበሩ ይታወቃል፡፡ 

ሀገራቸውን ከውጭ ወራሪና ጠላት በመከላከል 
አኩሪ ታሪክ የሠሩ፣ የሕዝባቸውን ደኅንነትና አንድነት 
እንዲጠበቅ ለማድረግ መሥዋዕትነት የከፈሉና 
አንፀባራቂ ታሪክ የሠሩ ጥቂቶች አልነበሩም፡፡ 
በደራሲነት፣ በሙዚቃ፣ በሥዕል፣ በስፖርት፣ በታሪክ፣ 
በሳይንስና በእምነት አስተምሮ፣ የኪነ ጥበብና የምርምር 
ሥራዎችም ኢትዮጵያን በዓለም የበለጠ እንድትታወቅ 
ያደረጉ ትናንትናም ዛሬም ደምቀው የሚታዩ ደማቅ 
ኢትዮጵያውያንና ኢትዮጵያውያት ብዙዎች ናቸው፡፡

ከእነዚህ የሀገር ባለውለታ ግለሰቦች መካከል 
ከልጅነታቸው ጀምሮ ወደሚፈልጉት የውትድርና የሙያ 
መስክ ተሰማርተው ጠንካራ ወታደር ሆነው የሚወዷትን 
ሀገራቸውን በሙሉ ጀግንነትና ፍቅር በማገልገል 
የሚታወቁት ብርጋዴር ጄኔራል ዘገየ ልዑልሰገድ አንዱ 
ናቸው። 

ብርጋዴር ጄኔራል ዘገየ ልዑልሰገድ ከአባታቸው 
ከአቶ ገድለጊዮርጊስ እና ከእናታቸው ከወ/ሮ በለጠች 
እምሩ በ1934 ዓ.ም በሐረር ክፍለ ሀገር ጅጅጋ 
ከተማ ተወለዱ፡፡ በጅጅጋ የተወሰነ ጊዜ ከቆዩ በኋላ 
ከቤተሰቦቻቸው ጋር ወደ ሐረርጌ ክፍለ ሀገር አሰበ ተፈሪ 
መጥተው ዕድሜያቸው ለትምህርት እንደደረሰ እስከ 8ኛ 
ክፍል ድረስ በአሰበ ተፈሪ የመጀመሪያ ደረጃ ትምህርት 
ካጠናቃቀ በኋላ ሚኒስተሪ ተፈትነው እንዳለፋ ከ9ኛ 
ክፍል ጀምረው በሐረርጌ መድሃኒዓለም የ2ኛ ደረጃ 
ትምህርታቸውን አጠናቀዋል፡፡

ፍላጐታቸው ሀገራቸውን በውትድርና ማገልገል 
በመሆኑ ለእጩ መኮንንነት የሚያበቃቸውን ፈተና 
አልፈው ጥር 30 ቀን 1954 ዓ.ም በቀዳማዊ ኃይለሥላሴ 
ገነት ጦር ትምህርት ቤት በ22ኛ እጩ መኮንኖች ኮርስ 
ገብተው ኮርሳቸውን በሚገባ ስለፈጸሙ ግንቦት 10 ቀን 
1955 ዓ.ም በግርማዊ ቀዳማዊ ኃይለሥላሴ በምክትል 
የመቶ አለቅነት ተመርቀዋል፡፡ ከዛም በየደረጃው 
እየተሾሙ ከምክትል መቶ አለቅነት እስከ ብርጋዴር 
ጀኔራልነት ማዕረግ ደርሰዋል።

ተዘዋውረው የስሩባቸው ክፍሎችና የሥራ 
ኃላፊነት፦

 2ኛ ክፍለ ጦር 12ኛ ብርጌድ 34ኛ ሻለቃ ማይሓባር 
ኤርትራ በመቶ መሪነት፤ ኤርትራ ምዕራባዊ ቆላ በመቶ 
መሪነትና ሻምበል አዛዥነት፤ 2ኛ ክፍለ ጦር 12ኛ ብርጌድ 
በሞርታር በመቶ መሪነት፤ 2ኛ ክፍለ ጦር በአስተዳደር 
መኮንንነት፤ 2ኛ ክፍለ ጦር በአስተዳደር መመሪያ ረዳት 
መኮንን፤ ምድር ጦር ጠቅላይ መምሪያ አዲስ አበባ 
አስተዳደር መምሪያ ምክትል ኃላፊነት፤ በኤርትራ ክፍለ 
ሀገር አልጌና በክፍለ ጦር አስተዳደር መምሪያ ኃላፊነት፤ 
ወደ ምድር ጦር ጠቅላይ መምሪያ ተዛውረው የምድረ 
ጦር አስተዳደር መምሪያ በምክትል መምሪያ ኃላፊነት 
ስርተዋል።

በአገልግሎት ላይ በነበሩበት ጊዜ የወሰዱዋቸው 
ወታደራዊ ትምህርቶችና ስልጠናዎች፦

1. የእጩ መኮንንነት ኮርስ በቀደማዊ ኃይለሥላሴ 
ገነት ጦር ትምህርት ቤት ሆለታ

2. ፀረ ጐሪላ ትምህርት በአሜሪካን አስተማሪዎች 
በቀዳማዊ ኃይለሥላሴ ጦር ትምህርት ቤት ሆለታ

3. ከፍተኛ የአስተዳደርና ሎጀስቲክስ ትምህርት 
በእስራኤሎችና በኢትዮጵያኖች አስተማሪዎች ሆለታ 
ቀደማዊ ኃይለሥላሴ ጦር ትምህርት ቤት

4. በቀድሞ ሶቭየት ሕብረት ሩስያ ከፍተኛ 
አዛዥነትና ስታፍ መኮንንነት ኮርስ

የተሸለሙዋቸው ሜዲዮችና ኒሻኖች፦

ሀገር ወዳዱ ወታደር

1. በኤርትራ ክፍለ ሀገር የፀጥታ ማስከበር ተካፋይ 
ስለነበሩ አብዮታዊ ዘማች አርማ

2. ለሀገራቸው ላበረከቱት ከፍተኛ ግዳጅና ታማኝነት 
የቀዳማዊ ኃይለሥላሴ የወርቅ ሜዳልያ

3. ለአኩሪ አፈፃፀማቸው ከተለያዩ የበላይ 
አዛዦቻቸው የተሰጡዋቸው የምስጋና ደብዳቤዎች 
በርካታ ናቸው፡፡

ብርጋዴር ጄኔራል ዘገየ ልዑልሰገድ ከበላዮቻቸው 
የሚሰጣቸውን ወታደራዊ ትዕዛዞች በተለይ በሰሜን ጦር 
ግንባር በመቶ መሪነትና በሻምበል አዛዥነት በማዕረግ 
ካደጉ በኋላም በክፍለ ጦር አስተዳደር መምሪያ ኃላፊነት 
በጦርነትና በመጥፎ አየር ፀባይ ባለበት ቦታ ከእሳቸው 
የሚፈለገውን ሁሉ ለሀገራቸው ያበረከቱ ጄኔራል መኮንን 
እንደነበሩ ታሪካቸው ይነግረናል።

በአገልግሎት ላይ በነበሩበት ጊዜ በወሰዱዋቸው 
ትምህርቶችና ስልጠናዎች በነበራቸው ረጅም የሥራ 
ልምድ ከእሳቸው በታች ለነበሩ መኮንኖችና የበታች 
ሹማምንቶች ልምዳቸውን በማካፈል በተለይ በአስተዳደር 
ብዙ ተተኪ መኮንኖችና ባለ ሌላ ማዕረግተኞች ማፍራት 
የቻሉ ነበሩ፡፡ ከ1927 እስከ 1983 ዓ.ም የቀድሞ ሠራዊት 
መጽሐፍ አዘጋጅ ከሌሎች አዛዦቻቸውና ጓደኞቻቸው 
ጋር ለመጽሐፉ ዝግጅት ላደረጉት አስተዋጽኦ የምስክር 
ወረቀት አግኝተዋል።

የጄኔራል ዘገየ የረዥም ጊዜ የሥራ ባልደረባና 
ወዳጃቸው የሆኑት ኮሎኔል አስመላሽ መድሃኔ 
እንደሚናገሩት፤ በ1954 ዓ.ም ጥር 30 22ኛ ኮርስ 
ተማሪዎች ሆነን ሆለታ ጦር ትምህርት ቤት በመቀላቀል 
ግንቦት 10 ቀን 1955ዓ.ም የወታደራዊ ትምህርታችንን 
በማጠናቀቅ ተመረቅን የሁለታችን ወዳጅነትም 
የሚጀምረው ከዚህ ነው ይላሉ።

ጄኔራል ዘገየ ከትምህርት በኋላ ለግዳጅ ወደ 

ኤርትራ ክፍለ ሀገር ተሰማርቶ በመቶ መሪነት በኋላም 
በሻምበልነት ኃላፊነቱን በብቃት እየተወጣ የክፍለ ጦሩ 
ረዳት አስተዳደር መምሪያ ኃላፊ እስከመሆን ደርሷል 
የሚሉት ኮሎኔል አስመላሽ፤ በወታደራዊ ዲስፕሊንና 
በሥራው ከፍተኛ አፈፃፀም የነበረው በመሆኑ የወቅቱ 
የምድር ጦር አዛዥ የነበሩት ሰው ወደ ምድር ጦር 
ጠቅላይ መምሪያ አዲስ አበባ ሲመጡ ጄኔራል ዘገየን 
ይዘው በመምጣት ሥራውን አዲስ አበባ ሆኖ እንዲሰራ 
አድርገውታል።

በመቀጠል ለአዛዥነትና ስታፍ መኮንንነት ስልጠና 
ወደ ራሺያ ተጉዞ ስልጠናውን በብቃት በማጠናቀቅ 
የተመለሱት ጄኔራል ዘገየ፤ ከስልጠና መልስ ወዲያው 
ወደ ሰሜን ኢትዮጵያ ጦርነት በመጓዝ በጦር ግንባር 
ሀገር የሰጠቻቸውን የቃል ኪዳን አደራ በፍፁም ጨዋነት 
ተወጥተዋል።

በጦር መሪነት ሰፊ ልምድና እውቀት የነበረችው 
ጄኔራል ዘገየ፤ እርሳቸውን በትምህርት ብቁ ለማድረግ 
የተጉ በጦር ግንባር በፈፀሙት ከፍተኛ ጀብዱ እስከ 
ብርጋዴር ጄኔራል ማዕረግ የደረሱ ከልጅነታቸው ጀምሮ 
ለነበራቸው ወታደር የመሆን ህልም ከፍተኛ መስዋዕትነት 
የከፈሉ ኢትዮጵያዊ ጀግና ናቸው።

ጄኔራል ዘገየ ከመንግሥት ለውጥ በኋላ ለሀገራቸው 
የከፈሉት መስዋዕትነት እንደ ከንቱ ተቆጥሮ እስር ቤት 
እንደገቡ የሚናገሩት ኮሎኔል አስመላሽ፤ ለሰባት ዓመት 
በእስር የቆዩ ቢሆንም በግለሰቦች የደረሰባቸው በደል 
ሀገራቸውን ከመውደድ ያልገደባቸው የመርህ ሰው 
እንደነበሩ ይናገራሉ።

በወታደራዊ ተቋም ባሕል የወታደር መርሆ 
አስፈላጊው ምሰሶ ነው። ለተልዕኮውም፣ መሳካት 
ከተገቢው ወታደራዊ ልምምድ በተጓዳኝ፣ ወታደሮች 
የሀገርን ጥቅም ከራሳቸው የማስቀደም ድፍረት 

ሊኖራቸው ይገባል። ከክፍያም በላይ፣ ጀግንነት፣ 
ተገዢነት፣ መስዋእትነትና የሀገርን ሕዝብ ከአደጋ 
መከላከልና መጠበቅ አጓጊና አነሳሽ ናቸው የሚሉት 
ኮሎኔል አስመላሽ ከዚህ መመዘኛ አንፃር ጄኔራል ዘገየ 
የሙያዊ ግዴታቸውን በብቃት ተወጥተዋል ይላሉ።

ወታደሮች ለሙያቸው ፍቅር ያላቸው መሆን 
አለባቸው የሚሉት ኮሎኔል አስመላሽ፤ ከፍተኛ ክህሎት 
ያለው ወታደር መሆን ማንም ሊሆነው የሚችለው 
አይደለም። መመሪያና እሴቶች ከፍተኛ ክህሎት ያለው 
ሠራዊት ለመገንባትና ለማቆየት በጣም አስፈላጊ ናቸው 
ከዚህ አኳያ ጄኔራል ዘገየ የተመሰከረላቸው ወታደር 
እንደነበሩ ይናገራሉ። 

የጄኔራሉ የሀገር አበርክቶ ከፍተኛ ስለመሆኑ 
የሚናገሩት ኮሎኔል አስመላሽ፤ ጄኔራል ዘገየ ከወታደራዊ 
ስልጠናው በኋላ የተመደቡት ወደ ኤርትራ ክፍለ ሀገር 
ነበር፤ እሳቸው ወደዚያ ከተመደቡበት ጊዜ ጀምሮ 
ክፍለ ሀገሩ ላይ ሰላም አልነበረም፡፡ ጦርነትና ግጭት 
ጠፍቶ አያውቅም በዚህም ጄኔራል ዘገየ ከምክትል መቶ 
መሪነት ጀምሮ እስከ ሻምበል መሪነት ከአማፅያን ጋር 
በሚደረገው ውጊያ የሀገራቸውን ሉዓላዊነት ለማስጠበቅ 
ተዋድቀዋል።

ጄኔራል ዘገየ ከቤተሰብ ከዘመድ ወዳጅ ተለይቶ 
አስቸጋሪ የሕይወት ውጣውረድ በመቋቋም ለ20 
ዓመታት ግዳጁን እየተወጣ በኤርትራ ሀገር ኖሯል 
የሚሉት ኮሎኔል አስመላሽ፤ በቆይታውም ለሀገሩ ግዛታዊ 
አንድነት መጠበቅ ከከፈለው መስዋዕትነት በተጨማሪ 
የበታች ወታደር የሙያ አጋሮቹን በወታደራዊ ሙያ 
ክህሎታቸውን ለማሳደግና ተተኪ ለማፍራት በውጭ 
ሀገር ያገኘውን ትምህርትና ስልጠና በመጠቀም የአቅም 
ግንባታ ሥራ ስሰራ እንደቆየ ይናገራሉ።

የ22ኛ ኮርስ ተማሪዎች ትምህርታችንን አጠናቀን 
ስንመራቅ ቁጥራችን 155 ነበር የሚሉት ኮሎኔል 
አስመላሽ፤ ከእነዚህ  ውስጥ የጄኔራልነት ማዕረግ ደረጃ 
የደረሱበት ስምንት ብቻ ናቸው፡፡ ከእነዚህ መካከል 
ጄኔራል ዘገየ አንዱ ነው። ይህ የሚያሳየው ምን ያህል 
ጠንካራ ወታደራዊ ባለሙያ እንደነበር ነው ይላሉ።

በጊዜው ይሰጥ የነበረው ወታደራዊ ስልጠና 
እጅግ ፈታኝ መልከዓ ምድርና የአየር ሁኔታን መቋቋም 
የሚጠይቅ በመሆኑ ብዙዎች ስልጠናውን መቋቋም 
ስለማይችሉ ከሠራዊቱ የሚኮበልሉበት ጊዜ እንደነበር 
የሚናገሩት ኮሎኔል አስመላሽ፤ በዚህን ወቅት ጄኔራል 
ዘገየ በጥንካሬ ስልጠናውን በመወጣት ለሌሎች 
የሠራዊት አባላት ምሳሌ መሆን የቻለ ነው ይላሉ።

ከወታደራዊ ሙያቸው ባሻገር በግል ፀባያቸውም 
ርህሩህና፣ የተቸገሩትን የሚረዱ የታመመን የሚጠይቁ 
እንደሆኑ የሚነገርላቸው ጄኔራል ዘገየ፤ በሀዘንም ሆነ 
በደስታ ከወዳጆቻቸው ጎን የማይለዩ ለቤተሰቦቻቸው፤ 
ለልጆቻቸው፣ ወንድሞችና እህቶቻቸው አለኝታ የሆኑ 
በጓደኞቻቸው በጣም ተወዳጅ ጄኔራል መኮንን ነበሩ፡፡

በ1964 ዓ.ም ከወይዘሮ ፀሐይ ሣህሌ ጋር ትዳር 
በመመስረት ሁለት ወንዶችና ሁለት ሴቶች በአጠቃላይ 
አራት ልጆች ያፈሩት ጄኔራል ዘገየ፤ የልጅ ልጆችንም 
ለማየት በቅተዋል። ጄኔራሉ በመኖሪያ ቤታቸው፣ በልዩ 
ልዩ ሆስፒታሎች፣ በቤተሰባቸው ርዳታ ለረጅም ጊዜ 
ሕክምና ቢደረግላቸውም ሊሻላቸው ስላልቻሉ ሐምሌ 
21 ቀን 2016 ዓ.ም በተወለዱ በ82 ዓመታቸው ከዚህ 
ዓለም በሞት ተለይተዋል፡፡ 

የኢፌዴሪ መንግሥትም የጄኔራሉን የሀገር አበርክቶ 
ከግምት በማስገባት የቀብር ሥነ ሥርዓታቸው ሐምሌ 
22 ቀን 2016 ዓ.ም በሣህለተ ምህረት ቤተክርስቲያን 
ለክብራቸው በሚመጥን መልኩ በሀገር መከላከያ ማርሽ 
ባንድ ታጅቦ እንዲፈፀም አድርጎል። 

እኛም በዚህ ለሕዝብና ሀገራቸው መልካም ያደረጉና 
በተሰማሩበት የሙያ መስክ ሁሉ የማይነጥፍ ዐሻራ 
ማኖር የቻሉ ግለሰቦች ታሪክ አንስተን ለአበርክቷቸው 
ክብር በምንሰጥበት በዚህ የባለውለታዎቻችን አምድ 
የኢትዮጵያን ዳር ድንበር ለማስጠበቅ የተዋደቁትን 
የቀድሞ የኢትዮጵያ ጦር ሠራዊት አባል ብርጋዴር 
ጄኔራል ዘገየ ልዑልሰገድን ውድ ሕይወታቸውን 
አስይዘው በሙያቸው ለሀገር ላበረከቱት አስተዋጽኦ 
አመሰገንን። ሰላም!

ስፖርት
       አዲስ ዘመን   ረቡዕ ነሐሴ 15 ቀን 2016 ዓ.ም

ብርሃን ፈይሳ

ወጣትና ተተኪ አትሌቶች ወደ ትልቅ ደረጃ 
ከሚሸጋገሩባቸው ዓለም አቀፍ ውድድሮች መካከል አንዱ 
ከ20 ዓመት በታች የወጣቶች አትሌቲክስ ቻምፒዮና 
ነው።  በቀጣይ ዓመታት በታላላቅ የአትሌቲክስ 
መድረኮች የሚያንጸባርቁ ከዋክብትን የሚያፎካክረው 
ይህ ቻምፒዮና በየሁለት ዓመቱ ይካሄዳል።  ዘንድሮ 
የውድድሩ አዘጋጅ የሆነችው ፔሩ ስትሆን በከተማዋ 
ሊማ ተጠባቂውን ውድድር ከቀናት በኋላ ማስተናገድ 
ትጀምራለች።  

በውድድሩ የሚሳተፉ በርካታ የዓለም ሀገራትም 
በመድረኩ ውጤታማ ሆነው ለማጠናቀቅ ዝግጅታቸውን 
በማጠናቀቅ ላይ ይገኛሉ።  ወጣትና የመጪዎቹ ዓመታት 
ከዋክብት የሚሆኑ አትሌቶችን በሚያፎካክረው በዚህ 
ቻምፒዮና ከሚካፈሉና ተፎካካሪ ከሆኑ ሀገራት መካከል 
አንዷ ኢትዮጵያ ናት። 

  ከቀናት በኋላ በሚጀመረው ውድድር ኢትዮጵያን 
የሚወክለው የወጣቶች የአትሌቲክስ ቡድን ዝግጅቱን 
አጠናክሮ ቀጥሏል።  ውድድሩ በሜዳ ተግባራት፣ 
የመም ሩጫዎች እንዲሁም በእርምጃ የሚደረጉ ሲሆን፤ 
ኢትዮጵያ በ6 ውድድሮች ማለትም በ800 ሜትር፣ 1 ሺህ 
500 ሜትር፣ 3ሺህ ሜትር፣ 3ሺህ ሜትር መሰናክል፣ 
5ሺህ ሜትር በሁለቱም ጾታዎች እንዲሁም በ10ሺህ 
ሜትር ርምጃ በሴቶች ብቻ ትካፈላለች።  ለዚህም 11 ሴት 
እና 9 ወንድ በአጠቃላይ 20 ወጣት አትሌቶች በኢትዮጵያ 
ስፖርት አካዳሚ መም እንዲሁም ሌሎች አካባቢዎች 
ልምምዳቸውን በማድረግ ላይ መሆናቸውን የኢትዮጵያ 
አትሌቲክስ ፌዴሬሽን መረጃ ያሳያል። 

  አትሌቶቹ በሰኔ ወር በሃዋሳ ከተማ ከተካሄደው 

የወጣቶች አትሌቲክስ ቡድን ዝግጅቱን አጠናክሮ ቀጥሏል 

12ኛው የኢትዮጵያ ከ20 ዓመት በታች ዓለም ቻምፒዮና 
የተሻለ ውጤት በማስመዝገብ የተመረጡ ናቸው።  
ኢትዮጵያ በርካታ ሜዳሊያዎችን ከምታስመዘግብባቸው 
መድረኮች መካከል አንዱ በሆነው በዚህ ቻምፒዮና፣ 
በፓሪስ 2024 ኦሊምፒክ ላይ መሳተፍ የቻሉና 
ዕድሜያቸው ከ20 ዓመት በታች የሆኑ በርካታ 
አትሌቶችም ይሳተፋሉ ተብሎ ይጠበቃል።  

በፓሪስ ኦሊምፒክ በ3ሺህ ሜትር መሰናክል 5ኛ 
ደረጃን ይዛ ያጠናቀቀችው አትሌት ሲምቦ ዓለማየሁ 
እና የ5ሺህ ሜትር ተወዳዳሪዋ መዲና ኢሳ በወጣቶቹ 
ቻምፒዮና ከሚሳተፉ ኢትዮጵያውያን መካከል 
እንደሚገኙ ተጠቁሟል።  

  የ19 ዓመቷ ሲምቦ ከሁለት ዓመት በፊት ካሊ ላይ 
በተካሄደው የወጣቶች ቻምፒዮና የብር ሜዳሊያ በማጥለቅ 

የዓለም አቀፍ ውድድር ተሳትፎዋን የተቀላቀለች ሲሆን፤ 
ይህም በኦሪጎን እና ቡዳፔስት የዓለም ቻምፒዮናዎች ላይ 
ሀገሯን እንድትወክል አድርጓታል።  ተስፈኛዋ አትሌት 
በርቀቱ ያላት ሰዓት ለፓሪሱ ኦሊምፒክ እንድትመረጥ 
ሲያደርጋት በመድረኩ ልምድ ካላቸው አትሌቶች ጋር 
ተፎካክራ የዲፕሎማ ባለቤት መሆኗ የሚታወቅ ነው።  
ከቀናት በኋላ ሊማ ላይ ከእድሜ እኩዮቿ ጋር የሚኖራት 
ውድድር ጎልታ ትወጣለች ተብሎም ተስፋ ተጥሎባታል።  

በተመሳሳይ ካሊ ላይ በ5ሺህ ሜትር አሸናፊ 
የነበረችው ወጣቷ አትሌት መዲና ባትረስ ላይ በዓለም 
ሀገር አቋራጭ ቻምፒዮና ሀገሯን ወክላ አንድ የወርቅ 
እና የብር ሜዳሊያ ማጥለቅ ችላለች።  አትሌቷ በአፍሪካ 
ጨዋታዎችም ወርቅ ሜዳሊያ ስታስመዘግብ በፓሪስ 
ኦሊምፒክም ተስፋ ሰጪ ብቃት ማሳየት ችላለች።  ይህም 

በወጣቶቹ ቻምፒዮና ለወርቅ ሜዳሊያ እንድትጠበቅ 
አድርጓታል።          

በዚህ ቻምፒዮና የኢትዮጵያ ተሳትፎ በስኬት የታጀበ 
ሲሆን፤ በአጠቃላይ ተሳትፎዋም በደረጃ ሰንጠረዡ 
ከዓለም ሀገራት 3ኛ ከአፍሪካ ደግሞ 2ኛ ላይ ተቀምጣለች።  
ከአሜሪካ እና ጎረቤት ሀገር ኬንያ ቀጥላ የምትገኘው 
ኢትዮጵያ 46 የወርቅ፣ 51 የብር እና 32 የነሃስ በድምሩ 
129 ሜዳሊያዎችን ሰብስባለች።  ከሁለት ዓመታት በፊት 
የኮሎሚቢያዋ ካሊ አዘጋጅ በነበረችበት ቻምፒዮና ደግሞ 
6 የወርቅ፣ 5 የብር እና 1 የነሃስ በድምሩ 12 ሜዳሊያዎችን 
በማግኘት አሜሪካን እና ጃማይካን በመከተል 3ኛ ደረጃን 
ይዛ ነበር ያጠናቀቀችው።   

ኢትዮጵያውያን ወጣት አትሌቶች ከብርቱ 
ተፎካካሪነታቸው ባለፈ በተለያዩ ርቀቶች ክብረወሰኑን 
በመስበርም ስኬታማ ናቸው።  በ3ሺህ ሜትር ወንዶች 
አትሌት ታደሰ ወርቁ፣ በ5ሺህ ሜትር አብርሃም ጨርቆስ 
እንዲሁም በ20 ኪሎ ሜትር አትሌት መታፈሪያ ዘለቀ 
ባስመዘገቡት ሰዓት ቀዳሚዎቹ ናቸው።  በሴቶች ደግሞ 
በ1500 ሜትር ብርቄ ኃየሎም፣ በ3ሺህ ሜትር በየኑ 
ደገፋ እና በ5ሺህ ሜትር ገንዘቤ ዲባባ የቻምፒዮናው 
ክብረወሰን ባለቤቶች ናቸው።    

እአአ ከ1986 ጀምሮ የታዳጊ አትሌቶች ቻምፒዮና 
በሚል ሲካሄድ የቆየው ይህ ውድድር፤ ከቅርብ 
ዓመታት አንስቶ የዓለም ከ20 ዓመት በታች አትሌቲክስ 
ቻምፒዮና በሚል መጠሪያ ተተክቶ እየተከናወነ ይገኛል።  
የዘንድሮው ውድድር ለ20ኛ ጊዜ ሲደረግ ከነሃሴ 21-
25/2016ዓም ድረስ ይቆያል።  45 የውድድር ዓይነቶች 
በሚደረጉበት በዚህ ውድድር 134 ቡድኖች ከ 1 ሺህ 700 
በላይ የሚሆኑ አትሌቶቻቸውን እንደሚያሳትፉ የዓለም 
አትሌቲክስ አስታውቋል።  

20 ወጣት አትሌቶች በኢትዮጵያ ስፖርት አካዳሚና ሌሎች አካባቢዎች እየተዘጋጁ ይገኛሉ፣

ኦሮሚያ ክልል

አፋር ክልል

 አዲስ አበባ አስተዳደር

ማዕከላዊ ኢትዮጵያ ክልል

   ድሬደዋ አስተዳደር

ወጣት ነቢል ኑረዲን አብደላ የተባለው ከዚህ በፊት አያቴ ባልሆነው ስም ነቢል 

ኑረዲን አብደላ እየተባልኩ ስጠራ ቆይቼ ነበር፡፡ አሁን ለወደፊቱ ግን በትክክለኛ 

በአያቴ ስም ነቢል ኑረዲን በደዊ እየተባልኩ ልጠራ ሲል በፅሁፍ አመልክቷል 

ተቃዋሚ ካለ በ20/1/2017 ዓ.ም በ3፡30 ሰዓት ይቅረብ ሲል ፍ/ቤቱ አዟል፡፡ 

የሐረሪ ሕ/ክ/መንግሥት የመጀ/ደ/ፍ/ቤት

ሐረር

የባለንብረቱ ስም ሜሮን ሰይፉ  የሰሌዳ ቁጥር 03-15489 ኦሮ የሻንሲ ቁጥር 

JAAJP34G847P04816   የሞተር ቁጥር 066185 የሊብሬ ቁጥር 0121614 ከላይ 

የተጠቀሰው የተሽከርካሪ ባለንብረት የኋላ ሰሌዳ ጠፋብኝ ብለው በ12/06/2016 

ዓ.ም አመልክተዋል፡፡ ሰሌዳው ወድቆ ያገኘ ወይም በሌላ ምክንያት ይዤዋለሁ 

የሚል ይህ ማስታወቂያ ከወጣበት ቀን ጀምሮ በ15 ቀን ውስጥ ለጽ/ቤቱ ሪፖርት 

እንዲያደርጉ እያስታወቅን በተባለው ጊዜ ገደብ ውስጥ ካላቀረቡ ለአመልካች 
ተለዋጭ ሰሌዳ የምንሰጥ መሆኑን እንገልፃለን፡፡ 

በሸገር ከተማ አስተዳደር የሰበታ ክ/ከተማ ትራንስፖርት ጽ/ቤት

በከሣሽ የኢ.ፌ.ዲ.ሪ ጉምሩክ ኮሚሽን ኮ/ቻ/ቅ/ጽ/ቤት እና በተከሣሽ፡- መሀመድ አህመድ 
መካከል ስላለው የገንዘብ ክስ ክርክር ጉዳይ የአብክመ ጠቅላይ ፍ/ቤት ደሴ ቋሚ ችሎት 
ሐምሌ 16 ቀን 2016 ዓ.ም በዋለው ችሎት በሰጠው ትእዛዝ መሰረት ተከሳሽ /መሀመድ 
አህመድን/ከሳሽ፣/ የኢ/ፌ/ዲ/ሪ ጉምሩክ ኮሚሽን ኮ/ቻ/ቅ/ጽ/ቤት ክስ አቅርቦበት መልስ 
ያልሰጠ ስለሆነ ለጥቅምት 7 ቀን 2017 ዓ.ም ለሆነው ቀጠሮ ከጠዋቱ 2፡30 ሰዓት 
የአብክመ ጠቅላይ ፍ/ቤት ደሴ ምድብ ችሎት እንዲቀርቡ የማይቀርቡ ከሆነ ክርክሩ 
በሌሉበት የሚቀጥል መሆኑን እንዲያውቁት ፍርድ ቤቱ አዟል፡፡

በአማራ ብሔራዊ ክልላዊ መንግሥት ጠቅላይ ፍ/ቤት ደሴ ቋሚ ችሎት 

  አማራ ክልል

በከሳሽ፡- ንፋስ ስልክ ቀለም ፋብሪካ እና በተከሳሽ አቶ አዳሙ ወንድሙ 

መካከል ስላለው የፍ/ብሔር ክርክር ጉዳይ ፍ/ቤቱ በሰጠው ትዕዛዝ 

ተከሳሽ በፌ/መ/ደ/ፍ/ቤት ቂርቆስ ምድብ 6ኛ ፍ/ብሔር እየታየ መሆኑን 

በዚህ ጋዜጣ ማስታወቂያ ጥሪ አውቀው መልሱን በጽሁፍ ለ07/02/2017 

ዓ.ም በ4፡00 ሰዓት እንዲያቀርቡ ፍ/ቤቱ አዟል፡፡ 

የፌዴራል የመጀመሪያ ደረጃ ፍ/ቤት

የባለንብረት ስም  ብርሃኑ መውደዴ ጫኔ የሰሌዳ ቁጥር አአ 02-01-C25547 የተሽከርካሪው 

አይነት አውቶሞቢል  የሻንሲ ቁጥር  MBHCZF63S00314371 ሞዴል CZF63S  የሞተር 

ቁጥር K12MP 4342182  የሊብሬ ቁጥር   505771 ከላይ የተጠቀሰው የተሽከርካሪ ባለንብረት 

የተሽከርካሪ ሰሌዳ ጠፋብኝ ብለው በ6/12/2016 አመልክተዋል፡፡ ሠሌዳው ወድቆ፣ ተሠርቆ 

ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን 

ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን ለአመልካች 

ተለዋጭ ሠሌዳ የምንሰጥ መሆኑን እንገልፃለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን ቂርቆስ ቅ/ጽ/ቤት 

በፍ/ባለመብት ፡- የኢትዮጵያ ንግድ ባንክ እና በፍ/ባለዕዳዎች፡- 1. ነጭ ወርቅ የቅባት እህል 

ኃ/የተ/የግ/ማህበር 2. አቶ ጌታሁን ጋሽ ታደሰ 3. ወ/ሮ ሰብለ ለውጤ መካከል ስላለው 

የፍትሐብሔር ክስ የፍ/ባለዕዳዎች በፍርዱ መሰረት ፈጽመው እንዲቀርቡ የማይፈጽሙበት 

በቂ ምክንያት ካለ በ11/2/2017 ዓ.ም 3፡00 ሰዓት ቀርበው እንዲያስረዱ

1. ነጭ ወርቅ የቅባት እህል ኃ/የተ/የግ/ማህበር 

2. አቶ ጌታሁን ጋሽ ታደሰ 

3. ወ/ሮ ሰብለ ለውጤ ወ/ሂወት 11ኛ ልዩ ልዩ ችሎት አዟል፡፡

የፌዴራል ከፍተኛ ፍርድ ቤት 

የባለንብረት ስም አንሻ ከድር ግዛው  የሰሌዳ ቁጥር ኢት 03-01-A13848  
የተሽከርካሪው አይነት ደረቅ ጭነት ከ10 ኩንታል የበለጠ  የሻንሲው ቁጥር 
LZZ5ELNB5MA818665 ሞዴል ZZ3257N3447A የሞተር ቁጥር 
WD615.69*210107025537 የሊብሬ ቁጥር 0223842  ከላይ የተጠቀሰው 
የተሽከርካሪ ባለንብረት የኋላ ሰሌዳ  ጠፋብን ብለው አመልክተዋል፡፡ ሰሌዳው 
ወድቆ ያገኘ ወይም በሌላ ምክንያት ይዤዋለሁ የሚል ይህ ማስታወቂያ ከወጣበት 
ቀን ጀምሮ በ15 ቀን ውስጥ ለጽ/ቤቱ ሪፖርት እንዲያደርጉ እያስታወቅን በተባለው 
ጊዜ ገደብ ውስጥ ካላቀረቡ ለአመልካች ተለዋጭ ሰሌዳ የምንሰጥ መሆኑን 

እንገልፃለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን የጉለሌ ቅ/ጽ/ቤት

የባለንብረቱ ስም ኪያር ሽፋ ሁሴን  የሰሌዳ ቁጥር አአ 02-01-C03992 የተሸከርካሪው 
ዓይነት አውቶሞቢል የሻንሲ ቁጥር LVVDB22B5NE001084 ሞዴል TIGGO  የሞተር 
ቁጥር SQRE3T10AHMB80027   የሊብሬ ቁጥር 396095 ከላይ የተጠቀሰው የተሽከርካሪ 
ባለንብረት ሰሌዳ ጠፋብኝ ብለው በ06/12/2016 ዓ.ም አመልክተዋል፡፡  ሰሌዳው ወድቆ 
ያገኘ ወይም በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን በተባለው የጊዜ ገደብ 
ውስጥ ካላቀረቡ ለአመልካች ተለዋጭ ሰሌዳ ወይም የምንሰጥ መሆኑን እናሳውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን የኮልፌ ቀራንዮ ቅ/ጽ/ቤት

በከሳሽ የኢትዮጵያ ንግድ ባንክ እና በበከሣሾች እነ 1ኛ. አድናን አብደላ በከር 

5ኛ. ነዋስ ዩሱፍ 9ኛ. ሙስጠፋ አልዩ ኢብራሂም  9 ሰዎች  መካከል ስላለው 

የፍትሐብሔር ክስ ጉዳይ በተመለከተ ተከሣሾች መከሰሳችሁን አውቃችሁ ከፍ/

ቤቱ ሬጅስትራር ቀርባችሁ ክስ ወስዳችሁ መልሳችሁን አዘጋጅታችሁ ለመስከረም 

20 ቀን 2017 ዓ.ም ከጠዋቱ 3፡30 ሰዓት እንድታቀርቡ እንዲሁም ክስ ለመስማት 

ለጥቅምት 7 ቀን 2017 ዓ.ም ከጠዋቱ 3፡00 ሰዓት የፌ/መ/ደ/ፍ/ቤት ድ/ዳ 2ኛ 
ፍትሐብሔር  ችሎት እንድትቀርቡ አዟል፡፡

የፌዴራል የመጀመሪያ  ደረጃ ፍ/ቤት

በከሳሽ አምሳ አለቃ ጌትዬ ሀይሉ ተሰማ እና በተከሳሽ ወ/ሮ አብነት ታከለ 

አለሙ መካከል ስላለው የፍ/ብሔር ክርክር ጉዳይ ተከሳሽ ወ/ሮ አብነት 

ታከለ አለሙ በጋዜጣ ጥሪ እንዲደረግላቸው ፍ/ቤቱ ስላዘዘ ለ19/02/2017 

ዓ.ም በ8፡00 ሰዓት ለሆነው ቀነ ቀጠሮ የፌ/መ/ደ/ፍ/ቤት መናገሻ ምድብ 

2ኛ ቤተሰብ ፍ/ብሔር ችሎት እንዲቀርቡ ሲል ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት  ሐረሪ ክልል

የባለንብረቱ ስም አሊ መሀመድ አስያይቱ የሰሌዳ ቁጥር ኮድ 1-04103 አፋ የሞተር ቁጥር 

AZZWKA17316  የሻንሲ ቁጥር MD2A25BYXKWA97218 ከላይ የተጠቀሰው የተሽከርካሪ 

ባለንብረት የተሽከርካሪ ሊብሬ ወድቆ ጠፋብኝ ብለው በ29/11/2016 አመልክተዋል። 

ስለሆነም ሊብሬውን ወድቆ ያገኘ ወይም በሌላ ምክንያት ይዤዋለሁ የሚል ይህ ማስታወቂያ 

ከወጣበት ቀን ጀምሮ በ15 ቀን ውስጥ  ሪፖርት እንዲያደርጉ እያስታወቅን በተባለው ጊዜ 

ገደብ ውስጥ ካላቀረቡ ለአመልካች ተለዋጭ ሊብሬ የምንሰጥ መሆኑ እንገልፃለን፡፡ 

የአፋር መንገድ ልማትና ትራንስፖርት ቢሮ 

በከሳሽ አበራሽ ዋቲሮ በተከሳሽ የለም መካከል ስላለው ትዕዛዝ ይሰጠን 

ክስ ክርክር ጉዳይ ለ05/02/2017 ዓ.ም የተቀጠረ በመሆኑ ተከሳሽ ካለ 

ወደ ሆሳዕና ከተማ አስተዳደር የመጀመሪያ ደረጃ ፍ/ቤት በቀጠሮ ቀን 

እንዲቀርቡ ባይቀርቡ ግን በሌሉበት ተሰምቶ ውሳኔ የሚሰጥ መሆኑን 

የሆሳዕና ከተማ አስተዳደር የመጀመሪያ ደረጃ ፍ/ቤት አዟል፡፡ 

በማዕካላዊ ኢትዮጵያ ክልላዊ መንግሥት በሀዲያ ዞን የሆሳዕና 

ከተማ አስተዳደር የመጀመሪያ ደረጃ ፍ/ቤት 

